
PENDEKATAN PEMBELAJARAN BERASASKAN MASALAH TERHADAP

SIKAP DAN AMALAN DIET LESTARI MURID SEKOLAH MENENGAH

ABSTRAK

Isu kesan corak diet terhadap perubahan iklim memerlukan intervensi pembelajaran yang
dapat meningkatkan sikap dan amalan murid terhadap diet lestari. Namun begitu,
intervensi pembelajaran yang dapat meningkatkan sikap dan amalan diet lestari dalam
kalangan murid masih kurang dilaksanakan. Sekiranya penekanan untuk menerapkan
corak diet yang lestari diabaikan, pelepasan jejak karbon makanan akan meningkatkan
kesan terhadap perubahan iklim. Kajian ini bertujuan mengkaji kesan Aktiviti Jejak
Karbon Makanan melalui pendekatan Pembelajaran Berasaskan Masalah terhadap sikap
dan amalan diet lestari murid sekolah menengah. Kajian kuantitatif ini menggunakan reka
bentuk kuasi-eksperimental ujian pra-pasca dan menggunakan pensampelan
kebarangkalian kawasan. Kajian ini melibatkan murid Tingkatan Empat yang mengambil
mata pelajaran Biologi di sebuah sekolah di dalam kawasan lingkungan pentadbiran
Majlis Perbandaran Hang Tuah Jaya, Melaka. Seramai 30 orang murid dalam kumpulan
intervensi Jejak Karbon Makanan telah menjalankan Aktiviti Jejak Karbon Makanan
melalui pendekatan pembelajaran berasaskan masalah selama lapan minggu, manakala
32 orang murid kumpulan kawalan menggunakan kaedah pembelajaran konvensional.
Intervensi ini mengintegrasikan bidang pembelajaran Penggunaan Makanan secara
Lestari, Elemen Kelestarian Global secara sisipan di dalam standard pembelajaran Gizi
Seimbang. Analisis ANOVA sehala menunjukkan tidak terdapat perbezaan yang
signifikan sikap dan amalan diet lestari murid berdasarkan latar belakang sosio-ekonomi

seperti tahap pendidikan, dan taraf pendapatan ibu bapa murid. Analisis ujian -t sampel

bebas juga menunjukkan tidak terdapat perbezaan yang signifikan skor min sikap
terhadap diet lestari antara kumpulan intervensi Jejak Karbon Makanan (JKM) dan
kumpulan kawalan dalam ujian pra. Namun begitu, terdapat perbezaan yang signifikan
skor min sikap terhadap diet lestari antara kumpulan intervensi JKM (M = 4.01, SP =
0.32) dan kumpulan kawalan (M = 3.61, SP = 0.19) dalam ujian pasca dengan nilai-p
0.000 < .05. Analis ujian-t sampel berulang bagi kumpulan intervensi JKM juga
menunjukkan terdapat perbezaan yang signifikan sikap murid terhadap diet lestari (p =
.000 < .05) antara skor min ujian pra (M = 3.62, SP = .30) dan skor min ujian pasca (M =
4.01, SP =.32). Bagi amalan diet lestari, analisis ujian -t sampel bebas menunjukkan tidak
terdapat perbezaan yang signifikan bagi skor min antara kumpulan intervensi JKM dan
kumpulan kawalan dalam ujian pra. Namun begitu, analisis ujian -t sampel bebas
menunjukkan bahawa terdapat perbezaan yang signifikan antara skor min amalan diet
lestari murid kumpulan intervensi JKM (M= 3.88, SD=0.48) dan kawalan (M= 3.66, SD=
0.26) dengan nilai t (43.815) = 2.177, p < 0.05 bagi ujian pasca. Kesimpulannya, Aktiviti
Jejak Karbon Makanan melalui pendekatan pembelajaran berasaskan masalah memberi
kesan peningkatan sikap dan amalan diet lestari dan boleh dijadikan sebagai suatu strategi

mitigasi perubahan iklim melalui pendidikan.

Kata kunci: Diet lestari, gizi seimbang, pembelajaran berasaskan masalah, perubahan

iklim.

EFFECTS OF FOOD CARBON FOOTPRINT ACTIVITIES THROUGH
PROBLEM-BASED LEARNING APPROACH ON SECONDARY SCHOOL

STUDENTS’ SUSTAINABLE DIET ATTITUDES AND PRACTICES

ABSTRACT

The issue of dietary patterns impacting climate change requires a learning intervention
that improves students' attitudes and practices toward sustainable diets. However,
learning interventions that can improve attitudes and sustainable diet practices among
students are still poorly implemented. If the emphasis on adopting a sustainable diet
pattern is ignored, food carbon footprint emissions will increase the impact of climate
change. This study aimed to determine the impact of Food Carbon Footprint Problem-
based Learning Activities on secondary school students' attitudes and sustainable diet
practices. This quantitative study uses a quasi-experimental design of pre-post-tests. This
study used probability sampling of a mutually exclusive subarea, involving Form Four
Biology students at a school within the administration of Hang Tuah Jaya Municipal
Council, Melaka. A total of 30 students in the treatment group were given an eight-week
Food Carbon Footprint Problem-Based Learning Activities intervention, while 32
students in the control group used conventional learning methods. This intervention
integrates the Sustainable Food Consumption learning area of Global Sustainability
Elements with the Balanced Diet topic. One-way ANOVA analysis showed no significant
differences in students' sustainable diet attitudes and practices based on socio-economic
backgrounds such as the standard of education, and parents' income. The independent t-
test -analysis showed an insignificant difference between the mean score of students’
sustainable diet attitudes for both groups in the pre-test. The independent t-test -analysis

showed that there was a significant difference in attitudes towards a sustainable diet



between the treatment group (M =4.01, SP = 0.32) and the control group (M = 3.61, SP
=0.19) in the post-test with a p-value of 0.000 < 0.05. Paired sample t-test analysis also
showed there was a significant difference in attitudes of the treatment group (p = .000 <
.05) between the mean scores of the pre-test (M = 3.62, SP = .30) and the mean score of
the post-test (M = 4.01, SP = .32). As for the student's sustainable diet practices, the
independent sample t-test analysis of post-test scores showed that there was a significant
difference between the mean score of the treatment group (M=3.88, SD=0.48) and the
control (M=3.66, SD=0.26) and the value t (43.815)=2.177, p <0.05. In conclusion, the
Food Carbon Footprint Activities through a problem-based learning approach improve
sustainable dietary attitudes and practices and can be used as a climate change mitigation

strategy through education.

Keywords: Sustainable diet, balanced diet, problem-based learning, climate changes

BAB 1

PENGENALAN

1.1 Pengenalan

Perubahan iklim telah dikenal pasti sejak tempoh pra-perindustrian, sekitar dua dekad
yang lalu (Hoegh-Guldberg et al., 2018). Aktiviti manusia menyumbang kepada
pelepasan gas rumah hijau (GRH) terutamanya karbon dioksida, merupakan faktor
antropogenik yang memberi kesan kepada perubahan iklim (Rogelj et al., 2018).
Pelepasan GRH telah meningkat sekitar 30% sejak tahun 1950 (Al-Ghussain, 2019).
Sebagai contoh, aktiviti manusia yang menyebabkan pelepasan GRH adalah pembakaran
bahan api untuk kenderaan (Awanthi & Navaratne, 2018), serta pembakaran bahan api

penjanaan tenaga elektrik (Das & Chowdhury, 2021).

Perubahan iklim mempengaruhi ekosistem terutamanya kemerosotan kepelbagaian
biologi. Perubahan iklim merupakan isu global kerana menyebabkan masalah
kemerosotan hasil pertanian serta ancaman sekuriti makanan (Hadida et al., 2022;
Mesquita & Bursztyn, 2018). Fenomena ini merupakan suatu cabaran dalam menampung
keperluan populasi dunia yang mencecah 10 billion penduduk menjelang tahun 2050
(Steiner et al., 2019). Isu perubahan iklim perlu dipandang serius kerana mendatangkan

kesan buruk terhadap kesejahteraan masyarakat dunia.

Bagi menangani isu perubahan iklim, Pertubuhan Bangsa-Bangsa Bersatu telah
melancarkan Matlamat Pembangunan Lestari atau Sustainable Development Goals
(SDGs) pada September 2015. Tindakan Iklim atau Climate Action merupakan matlamat
ke-13 dalam SDGs yang hendak dicapai untuk memastikan kesejahteraan dan masa depan
yang lestari untuk kesemua masyarakat dunia (Ling et al., 2019; Subiantoro & Mutiarani,

2021). Kajian- kajian giat dijalankan untuk mengatasi isu perubahan iklim dengan



mengambil pelbagai langkah mitigasi bagi mengelakkan kesan-kesan buruk akibat

fenomena tersebut.

Pelbagai strategi mitigasi iaitu langkah pengurangan pelepasan GRH telah dicadang dan
dilaksanakan sebagai tindakan iklim. Antara strategi mitigasi yang diberi tumpuan ialah
melalui penggunaan teknologi bersih atau tenaga boleh baharu (Susskind et al., 2020;
United Nations Environment Programme, 2020). Pendidikan Perubahan Iklim merupakan
salah satu inisiatif yang boleh diambil sebagai salah satu langkah mitigasi perubahan
iklim. Namun begitu, Cordero et al. (2020) melaporkan bahawa strategi mitigasi melalui
pendidikan kurang dibincangkan walaupun ia merupakan suatu cara yang efektif dan

mempunyai potensi setanding penggunaan teknologi bersih.

Justeru, kajian ini berfokus kepada strategi mitigasi melalui pendidikan bagi menangani
isu perubahan iklim. Kajian ini mengintegrasikan pengetahuan tentang perubahan iklim
dengan pengetahuan tentang nutrisi iaitu berkaitan corak diet yang boleh dilaksanakan
sebagai suatu langkah mengurangkan kesan perubahan iklim. Justeru, kajian ini amat
diperlukan dalam bidang pendidikan sebagai suatu tindakan untuk menangani kesan
perubahan iklim di samping meningkatkan kualiti pendidikan selaras dengan Matlamat

Pembangunan Lestari (SDGs).

1.2 Latar Belakang Kajian

Pertubuhan Bangsa-bangsa Bersatu (PBB) telah mengambil inisiatif mengehadkan
kenaikan suhu global dalam kalangan negara- negara anggotanya dalam menangani isu
perubahan iklim. Malaysia turut memeterai Perjanjian Paris 2015 (IPCC, 2018) dan
Pakatan Iklim Glasgow pada November 2021 untuk meningkatkan kesedaran terhadap
persekitaran global dan menyebarkan maklumat tentang perubahan iklim. Kementerian

Pendidikan Malaysia turut memikul tanggungjawab dalam menyebarkan maklumat



tentang perubahan iklim berikutan pembentangan Rancangan Malaysia ke-12 yang

memberi tumpuan untuk mengarus perdana Matlamat Pembangunan Lestari (SDGs).

Pendidikan berkualiti yang merupakan matlamat ke empat SDGs. Pendidikan berkualiti
memberi impak kepada matlamat SDGs ke-13 iaitu Tindakan Iklim. Penyebaran
pengetahuan yang selari dengan SDGs perlu disampaikan supaya segala tindakan ke arah
pencapaian matlamat tersebut dapat diambil oleh setiap lapisan masyarakat. Pengetahuan
berkaitan SDGs adalah penting untuk disampaikan supaya matlamat yang ingin dicapai
dapat difahami oleh masyarakat. Rajah 1.1 menunjukkan 17 Matlamat Pembangunan

Lestari (SDGs).

Rajah 1.1

Matlamat Pembangunan Lestari

Selain merancang untuk mengarus perdana SDGs, RMK-12 turut bertujuan
mempertingkat inisiatif komunikasi, pendidikan dan kesedaran awam (CEPA) bagi
menggalakkan perubahan sikap dan cara berfikir dalam melindungi alam sekitar (Jabatan
Perdana Menteri [JPM], 2021). Pendidikan dan kesedaran awam (CEPA) yang

dirancangkan ini adalah selari dengan tujuan Pendidikan Pembangunan Lestari atau



Education for Sustainable Development (ESD) yang di perkenalkan oleh United Nations

Educational, Scientific and Cultural Organisation (UNESCO).

Pendidikan Pembangunan Lestari (ESD) diperkenalkan bertujuan sebagai langkah
menggabung jalin kerjasama pelbagai oragnisasi dalam meningkatkan kesedaran,
kemahiran, nilai dan sikap yang diperlukan untuk mencapai pembangunan lestari.
Terdapat tiga bidang utama yang diberi perhatian dalam ESD iaitu ekonomi, sosial dan
ekologi. Justeru, dalam usaha untuk meningkatkan kesedaran, kemahiran nilai dan sikap
yang menjurus kepada pembangunan lestari, pendidikan yang berkualiti sangat penting

untuk dilaksanakan.

Pendidikan Perubahan Iklim atau Climate Change Education (CCE) merupakan salah
satu sub-bidang di dalam ESD yang menumpukan kepada penyebaran ilmu berkaitan
cabaran perubahan iklim serta langkah dalam mengatasi krisis iklim yang kian
membimbangkan. Oleh kerana tumpuan kepada isu global perlu diterapkan melalui
medium pendidikan, penambah baikkan telah dibentangkan dalam Pelan Pembangunan
Pendidikan, PPPM 2013-2025 (Kementerian Pendidikan Malaysia [KPM], 2013). Selain
bertujuan menyediakan murid dengan aspirasi yang tinggi, PPPM juga bertujuan
menambah baik proses pengajaran dan pembelajaran bagi menyediakan murid dalam

menerajui dunia global.

Untuk menyebarkan pengetahuan yang sangat relevan dalam mengatasi krisis iklim yang
merupakan isu global, Kurikulum Standard Sekolah Menengah (KSSM) telah
diperkenalkan pada tahun 2017 selaras dengan Matlamat Pembangunan Lestari. Elemen
Merentas Kurikulum (EMK) telah dimurnikan lebih menjurus kepada meningkatkan
kesedaran dan tanggungjawab alam sekitar dan menangani isu global dengan
mewujudkan Elemen Kelestarian Global (EKG) (KPM, 2018). Buku Panduan

Pelaksanaan Kelestarian Global turut disediakan oleh Bahagian Pembangunan



Kurikulum bagi membantu guru mengukuhkan pengetahuan murid ke arah daya fikir

yang lestari (KPM, 2016).

Antara tema yang terdapat di dalam buku panduan tersebut ialah pendidikan tentang
kepenggunaan lestari. Pendidikan penggunaan lestari yang diterapkan dalam buku
panduan tersebut adalah berkaitan penggunaan tenaga, penggunaan air, pengurangan sisa,
pengangkutan dan penggunaan makanan secara lestari. Tujuan pendidikan penggunaan
dan pengeluaran lestari ini adalah bagi melahirkan murid yang bijak membuat pilihan dan
lebih responsif terhadap alam sekitar, ekonomi dan sosial, selain memberi kesedaran
tentang penggunaan sumber semula jadi secara minimum (KPM, 2016). Ini turut memberi
kesan kepada pelepasan GRH yang minimum, yang boleh dilakukan sebagai strategi

mitigasi dalam mengurangkan kesan perubahan iklim.

Strategi mitigasi melalui pendidikan perubahan iklim mempunyai potensi setanding
strategi mitigasi penggunaan teknologi bersih. Beberapa pengkaji melaporkan bahawa
pengetahuan individu tentang langkah-langkah mitigasi terutamanya tentang jejak karbon
mempengaruhi kesediaan dan tindakan mereka dalam menangani perubahan iklim
(Cordero et al., 2020; Tolppanen et al., 2021). Amalan kepenggunaan yang boleh
mengurangkan jejak karbon perlu diterapkan dalam kalangan murid dalam menangani
kesan perubahan iklim (Mahat et al., 2017a). Ini termasuk amalan kepenggunaan

makanan yang rendah karbon (Feijoo & Moreira, 2020).

Jejak karbon ialah suatu pengukuran jumlah gas rumah hijau (GRH), terutamanya gas
karbon dioksida, yang dilepaskan oleh seseorang ataupun suatu populasi daripada segala
aktiviti dalam suatu jangka masa tertentu (Ademola & Bamigboye, 2016; Lin, 2016).
Sebagai contoh, aktiviti-aktiviti manusia yang menghasilkan jejak karbon adalah seperti
penggunaan kenderaan bermotor, penjanaan tenaga elektrik, penggunaan air,

pembuangan sisa domestik dan kepenggunaan isi rumah serta proses hidup yang lain



termasuk pengambilan makanan (Ademola & Bamigboye, 2016; Boose, 2014; Ivanova

et al., 2017; Romiza Md Nor, 2018).

Laporan-laporan penyelidikan yang telah dijalankan sebelum ini mendapati bahawa 25
hingga 42% daripada jumlah pelepasan GRH yang menyebabkan perubahan iklim adalah
berpunca daripada jejak karbon makanan (Crippa et al., 2021; Hyland, 2017; Rancilio et
al., 2022). Corak diet memberi kesan perubahan iklim global. Proses pengeluaran
makanan melibatkan pelbagai proses yang menghasilkan jejak karbon (WWF, 2018).
Corak diet yang menghasilkan jumlah jejak karbon yang minimum (Benvenuti et al.,
2021) dan memberi kesan yang baik kepada alam sekitar dan kesihatan merupakan diet
lestari (Okur-Berberoglu, 2021). Justeru, pemilihan corak pemakan perlu mengambil kira

keseluruhan proses tersebut supaya jumlah jejak karbon dapat dikurangkan.

Proses penghasilan sesuatu produk makanan membebaskan jejak karbon bermula
daripada proses penggunaan tanah untuk perladangan dan penternakan, penggunaan air,
penggunaan tenaga elektrik semasa pemprosesan dan sejuk beku serta pembakaran
bahan api fosil untuk pengangkutan produk makanan tersebut (Ridoutt et al., 2022; Song
et al., 2017). Jejak karbon yang terhasil daripada setiap proses yang terlibat dalam
pengeluaran makanan adalah secara langsung dan tidak langsung. Sebagai contoh, proses
pengangkutan dan pengagihan makanan menghasilkan jejak karbon secara langsung
kerana melibatkan pembakaran bahan api fosil dalam enjin kenderaan yang digunakan.
Penghasilan jejak karbon daripada proses-proses tersebut memberi kesan langsung

kepada perubahan iklim.

Proses pengeluaran makanan turut melibatkan penghasilan jejak karbon secara tidak
langsung. Beberapa pengkaji (eg, Godfray et al., 2018; Henchion et al., 2021; Smith et
al., 2022) mendapati proses penternakan haiwan seperti lembu menghasilkan jejak

karbon yang paling tinggi berbanding bahan makanan yang lain. Ini berikutan



penghasilan gas metana semasa proses penternakan lembu dilaporkan mempunyai kesan

yang amat tinggi terhadap kesan perubahan iklim (Fiala et al., 2020).

Penghasilan jejak karbon secara tidak langsung yang terhasil daripada proses
penternakan dan perladangan meningkatkan jejak karbon makanan. 30 peratus daripada
jumlah jejak karbon kepenggunaan isi rumah adalah berpunca daripada bahan makanan
hasil daripada proses penternakan haiwan (Dubois et al., 2019). Dalam konteks ini,
murid juga merupakan pengguna kepada pelbagai produk makanan yang merupakan
kepenggunaan isi rumah. Oleh yang demikian, murid perlu diberi pengetahuan asas
tentang jejak karbon makanan supaya dapat mengubah corak diet yang menghasilkan

jejak karbon yang tinggi kepada diet lestari.

Kesimpulannya, langkah mitigasi melalui pendidikan merupakan suatu usaha yang perlu
dilakukan dalam meningkatkan kesedaran masyarakat amnya dan murid khususnya,
supaya dapat melakukan tindakan dalam menangani isu global ini, iaitu perubahan iklim.
Ilmu kepenggunaan yang memberi kesan yang baik terhadap diri dan alam sekitar perlu
diterapkan supaya dapat membantu dalam membuat keputusan dalam kepenggunaan
seharian, termasuklah pemilihan corak diet. Pendidikan penggunaan makanan secara

lestari wajar diterapkan kepada murid.

Namun begitu, pendidikan tentang penggunaan makanan secara lestari masih tidak
diajarkan secara langsung dalam mata pelajaran Biologi. Murid hanya mempelajari
pengetahuan tentang pemakanan dari aspek kandungan nutrisi dan kesihatan sahaja tanpa
mengaitkan pemilihan corak dari aspek alam sekitar. Pendekatan pembelajaran yang
harus digunakan untuk menerapkan pengetahuan tentang jejak karbon makanan perlu
dikaji supaya dapat meningkatkan sikap dan amalan corak diet murid yang lebih lestari.
Oleh hal yang demikian, perlu ada kajian bagi mengenal pasti kesan aktiviti pembelajaran

menggunakan pendekatan Pembelajaran Berasaskan Masalah (PBM), yang menerapkan



pengetahuan tentang jejak karbon makanan seterusnya memberi kesan terhadap sikap dan

amalan murid dalam memilih corak diet yang lestari.

1.3 Penyataan Masalah

Sikap dan amalan rendah karbon murid sepatutnya berada pada tahap yang tinggi supaya
selari dengan matlamat pembangunan lestari ke-13, iaitu Tindakan Iklim. Kajian-kajian
lepas melaporkan kepenggunaan makanan turut memberi impak dalam menangani isu
perubahan iklim dan peningkatan jejak karbon global (Feijoo & Moreira, 2020; Hyland,
2017; Rose et al., 2019) dan menjejaskan alam sekitar (Kasavan et al., 2019). Tambahan
pula, beberapa kajian melaporkan bahawa 25 hingga 42 peratus jejak karbon global
adalah hasil daripada jejak karbon makanan (Ozel et al., 2022; Rancilio et al., 2022; Sjors
et al., 2016). Sebagai contoh, makanan berasaskan haiwan terutamanya daging lembu

mempunyai jejak karbon paling tinggi berbanding makanan lain (Cleveland & Jay, 2020).

Sikap dan amalan diet lestari penting dalam mengurangkan jejak karbon makanan.
Peralihan kepada diet lestari turut memberi impak dalam mengurangkan kesan perubahan
iklim (Lemken et al., 2018). Diet lestari merupakan corak kepenggunaan makanan lestari
yang mempunyai kaitan antara dua bidang Biologi iaitu Nutrisi dan Ekosistem. Selain
mempunyai jejak karbon yang rendah, saranan-saranan diet lestari seperti mengehadkan
makanan berasaskan haiwan dan daging proses serta meningkatkan makanan berasaskan
tumbuhan adalah baik untuk kesihatan (Morren et al., 2021; Ridoutt et al., 2021) serta

dapat mengurangkan risiko obesiti (Fanzo et al., 2022; Zulkifli & Moy, 2021).

Walaupun memberi kesan yang baik terhadap kesihatan dan dapat mengurangkan kesan
perubahan iklim, namun Cialdini dan Jacobson, (2021) melaporkan sikap dalam
kepenggunaan makanan yang lestari masih rendah dalam kalangan masyarakat
berbanding tingkah laku gaya hidup rendah karbon yang lain. Menurut Alhothali et al.

(2021) pula, masih kurang kajian yang memberi fokus kepada kesedaran kepenggunaan



makanan dan diet lestari yang memberi kesan terhadap perubahan iklim dijalankan oleh
negara-negara membangun, termasuk Malaysia. Berbanding negara kita, negara maju
yang mempunyai taraf sosio-ekonomi yang tinggi telah terkehadapan dalam kajian
berkaitan amalan diet lestari (Godfray et al., 2018; Rose et al., 2019). Walau
bagaimanapun, masih terdapat perbezaan dapatan dilaporkan berkaitan pengaruh status

sosio-ekonomi terhadap pemilihan diet lestari.

Oleh kerana pendidikan merupakan medium yang penting dalam membentuk tingkah
laku individu, Malaysia sebagai negara yang mempunyai rakyat dengan status sosio-
ekonomi yang kian meningkat, seharusnya memberi tumpuan dalam meningkatkan
kesedaran tentang kepentingan pemilihan diet yang lestari. Namun begitu, kajian-kajian
berkaitan corak diet yang dijalankan sebelum ini hanya menumpukan kepada diet
seimbang dan kandungan nutrisi (Nur, 2022), amalan pengambilan serat (Daud et al.,
2018), pengambilan gula dalam minuman (Islami et al., 2019; Teng et al., 2020). Kajian

berkaitan kesan perubahan iklim daripada corak diet kurang diberi tumpuan.

Dokumen Standard Kurikulum dan Pentaksiran (DSKP) Biologi KSSM hanya memberi
tumpuan kepada aspek kesihatan dalam standard kandungan Gizi Seimbang bagi bidang
pembelajaran nutrisi dan tidak menyentuh tentang hubungan corak diet dengan kesan
perubahan iklim. Pengetahuan kesan kepenggunaan makanan terhadap perubahan iklim
tidak diterapkan secara langsung dalam bidang pembelajaran nutrisi (KPM, 2018). Walau
bagaimanapun, ia telah dicadangkan untuk diterapkan dalam tajuk-tajuk yang berkaitan
melalui Elemen Merentas Kurikulum (EMK) iaitu Elemen Kelestarian Global (EKG)
secara sisipan menggunakan pendekatan pembelajaran berkesan mengikut kreativiti guru.
Pelaksanaan EKG sepatutnya dapat melahirkan murid yang peka terhadap isu global dan

menyumbang kepada pembangunan lestari (KPM, 2016). Penerapan elemen pengeluaran



dan penggunaan makanan secara lestari melalui EKG sepatutnya meningkatkan sikap dan

amalan diet lestari murid sebagai salah satu strategi mitigasi iklim.

Namun begitu, penerapan elemen pengeluaran dan penggunaan makanan secara lestari
memerlukan pendekatan pembelajaran yang berkesan bagi mengintegrasikan corak diet
dari aspek nutrisi dan alam sekitar, khususnya terhadap kesan perubahan iklim. Aktiviti
pembelajaran yang berkesan dengan pengintegrasian pengetahuan jejak karbon penting

untuk mengurangkan jejak karbon individu (Cordero et al., 2020).

Walaupun buku Panduan Pelaksanaan Kelestarian Global telah disediakan pada tahun
2016 sebagai usaha penerapan pengetahuan perubahan iklim menerusi EMK, namun tiada
panduan lengkap disediakan bagi mata pelajaran Biologi (KPM, 2016). Panduan tersebut
juga tidak memberikan contoh pendekatan pembelajaran yang sesuai digunakan bagi
menerapkan elemen Pengeluaran dan Penggunaan Lestari dan tidak dinyatakan dengan
jelas dalam standard kandungan mahupun standard pembelajaran mata pelajaran Biologi.
Oleh yang demikian, guru Biologi tidak mempunyai cukup panduan dalam melaksanakan
pembelajaran yang mengintegrasikan tema Pengeluaran dan Penggunaan Lestari dalam

standard kandungan yang berkaitan dalam DSKP.

Sekiranya masalah untuk mengintegrasi bidang pembelajaran Penggunaan Makanan
Secara Lestari dalam kalangan murid tidak diatasi, pendedahan murid kepada jejak
karbon makanan sukar laksanakan. Murid sukar mengaitkan kesan corak diet mereka
dengan kesannya terhadap perubahan iklim yang merupakan isu global. Sikap dan amalan
diet lestari murid sukar ditingkatkan dan akan memberi kesan kepada peningkatan jumlah
jejak karbon makanan. Ini akan menyukarkan pencapaian matlamat negara yang
menyasarkan 45 peratus jejak karbon menjelang 2030. Permasalahan ini harus ditangani

menggunakan pelbagai pendekatan pembelajaran bagi mencapai aspirasi murid

10



sebagaimana digariskan dalam Pelan Pembangunan Pendidikan Malaysia, PPPM (2013-

2025) (KPM, 2013).

Beberapa kajian lepas telah melaporkan pendekatan Pembelajaran Berasaskan Masalah
(PBM) sesuai digunakan dalam meningkatkan sikap pro-alam sekitar (Amin et al., 2020;
Fettahlioglu & Aydogdu, 2020), dan gaya hidup rendah karbon (Nawi et al., 2019). Dalam
kajian ini, amalan kepenggunaan makanan yang lestari adalah merupakan suatu gaya
hidup rendah karbon yang dapat mengurangkan kesan terhadap perubahan iklim. Oleh
yang demikian, kesan pendekatan PBM yang berfokus kepada aktiviti jejak karbon
dalam menerapkan sikap dan amalan diet lestari yang memberi kesan yang rendah

terhadap perubahan iklim perlu dikaji.

Selaras dengan Teori Kognitif Sosial, persekitaran pembelajaran yang berkesan dapat
meningkatkan efikasi kendiri dan boleh diperoleh melalui pengalaman peribadi (Bandura,
1986). Namun Rachman dan Matsumoto (2019) melaporkan bahawa pendekatan PBM
menggunakan model lima langkah tidak menunjukkan perbezaan yang signifikan
kesedaran dan tingkah laku alam sekitar antara kumpulan intervensi Jejak Karbon
Makanan (JKM) dan kumpulan kawalan. Selain itu, kajian Ab Hakim dan Iksan (2018)

melaporkan kemahiran guru melaksanakan PBM masih pada tahap sederhana.

Justeru, terdapat keperluan untuk menghasilkan contoh aktiviti yang berkaitan dengan
jejak karbon makanan yang lebih komprehensif menggunakan pendekatan pembelajaran
berasaskan masalah sebagai panduan guru. Intervensi dan pendekatan pembelajaran yang
dapat mengintegrasikan kedua- dua bidang pembelajaran iaitu Nurtisi yang terdapat
dalam DSKP Biologi Tingkatan Empat, dengan bidang pembelajaran Penggunaan
Makanan Secara Lestari yang terkandung dalam Elemen Kelestarian Global, ke dalam
proses pengajaran dan pembelajaran (PdP) Biologi perlu dikaji bagi meningkatkan sikap

dan amalan diet lestari murid.

Berdasarkan kelompangan yang telah dikenal pasti iaitu kekurangan penerapan elemen
kepenggunaan pemakanan secara lestari, kekurangan panduan guru dalam menggunakan
pendekatan pembelajaran berkesan untuk melaksanakan elemen kelestarian global
berkaitan kepenggunaan makanan serta tahap kemahiran guru melaksanakan PBM yang
sederhana, terdapat keperluan untuk mengkaji pendekatan pembelajaran yang
menerapkan pengetahuan jejak karbon makanan dalam mata pelajaran Biologi serta
kesannya ke atas tahap sikap dan amalan diet lestari murid. Oleh sebab itu, kajian ini
dijalankan bagi tujuan mengenal pasti kesan Aktiviti Pembelajaran Berasaskan Masalah
Jejak Karbon Makanan terhadap tahap sikap dan amalan diet lestari dalam kalangan

murid.

14 Tujuan Kajian

Kajian ini dijalankan bagi tujuan mengenal pasti sikap dan amalan diet lestari murid
berdasarkan latar belakang sosio-ekonomi seterusnya mengenal pasti kesan Aktiviti Jejak
Karbon Makanan melalui pendekatan pembelajaran berasaskan masalah (PBM) terhadap
sikap dan amalan diet lestari dalam kalangan murid sekolah menengah melalui penerapan

FElemen Kelestarian Global.

1.5 Objektif Kajian

Kajian ini dijalankan untuk:

1. Mengenal pasti sikap murid terhadap diet lestari berdasarkan
latar belakang sosio-ekonomi.

2. Mengenal pasti amalan diet lestari murid berdasarkan latar
belakang sosio-ekonomi.

3. Mengenal pasti kesan Aktiviti Jejak Karbon Makanan melalui
pendekatan pembelajaran berasaskan masalah (PBM) ke atas
sikap terhadap diet lestari dalam kalangan murid sekolah

menengah.

4. Mengenal pasti kesan Aktiviti Jejak Karbon Makanan melalui
pendekatan pembelajaran berasaskan masalah (PBM) ke atas

amalan diet lestari murid sekolah menengah.

1.6 Persoalan Kajian
1. Adakah sikap murid terhadap diet lestari berbeza berdasarkan

latar belakang sosio-ekonomi?

i.  Adakah terdapat perbezaan yang signifikan sikap murid terhadap diet

lestari berdasarkan tahap pendidikan ibu bapa?
ii.  Adakah terdapat perbezaan yang signifikan sikap murid terhadap diet
lestari berdasarkan taraf pendapatan ibu bapa?
2. Adakah amalan diet lestari murid berbeza berdasarkan latar
belakang sosio-ekonomi?

1. Adakah terdapat perbezaan yang signifikan amalan diet lestari murid

berdasarkan tahap pendidikan ibu bapa?
ii.  Adakah terdapat perbezaan yang signifikan amalan diet lestari murid
berdasarkan taraf pendapatan ibu bapa?
3. Adakah terdapat kesan aktiviti Jejak Karbon Makanan dalam
sikap murid terhadap diet lestari?

1.  Adakah terdapat perbezaan yang signifikan skor min sikap murid
terhadap diet lestari dalam ujian pra bagi kumpulan intervensi JKM
dan kawalan?

1.  Adakah terdapat perbezaan yang signifikan skor min sikap murid
terhadap diet lestari dalam ujian pasca bagi kumpulan intervensi JKM
dan kawalan?

1.  Adakah terdapat perbezaan yang signifikan antara skor min sikap

murid terhadap diet lestari dalam ujian pra dan pasca bagi kumpulan
intervensi JKM?

iv.  Adakah terdapat perbezaan yang signifikan antara skor min sikap
murid terhadap diet lestari dalam ujian pra dan pasca bagi kumpulan

kawalan?

4. Adakah terdapat kesan aktiviti Jejak Karbon Makanan terhadap
amalan diet lestari dalam kalangan murid?

i.  Adakah terdapat perbezaan yang signifikan antara skor min amalan
diet lestari murid dalam ujian pra bagi kumpulan intervensi JKM
dan kawalan?

ii.  Adakah terdapat perbezaan yang signifikan antara skor min amalan
diet lestari murid dalam ujian pasca bagi kumpulan intervensi JKM
dan kawalan?

iii.  Adakah terdapat perbezaan yang signifikan antara skor min amalan
diet lestari murid dalam ujian pra dan pasca bagi kumpulan
intervensi JKM?

iv.  Adakah terdapat perbezaan yang signifikan antara skor min amalan
diet lestari murid dalam ujian pra dan pasca bagi kumpulan

kawalan?

1.7 Hipotesis Kajian

Berikut adalah hipotesis kajian yang telah dirangka bagi kajian ini:

Hol: Tidak terdapat perbezaan yang signifikan sikap murid terhadap diet lestari

berdasarkan tahap pendidikan ibu bapa.

Ho2: Tidak terdapat perbezaan yang signifikan sikap murid terhadap diet lestari

berdasarkan taraf pendapatan ibu bapa.

Ho3: Tidak terdapat perbezaan yang signifikan amalan diet lestari murid

berdasarkan tahap pendidikan ibu bapa.

Ho4: Tidak terdapat perbezaan yang signifikan amalan diet lestari murid

berdasarkan taraf pendapatan ibu bapa.

Ho5: Tidak terdapat perbezaan yang signifikan antara skor min sikap murid

terhadap diet lestari dalam ujian pra bagi kumpulan intervensi JKM dan kawalan.

Ho6: Tidak terdapat perbezaan yang signifikan antara skor min sikap murid
terhadap diet lestari dalam ujian pasca bagi kumpulan intervensi JKM dan

kawalan.

Ho7: Tidak terdapat perbezaan yang signifikan antara skor min sikap murid

terhadap diet lestari dalam ujian pra dan pasca bagi kumpulan intervensi JKM.

Ho8: Tidak terdapat perbezaan yang signifikan antara skor min sikap murid

terhadap diet lestari dalam ujian pra dan pasca bagi kumpulan kawalan.

Ho9: Tidak terdapat perbezaan yang signifikan antara skor min amalan diet lestari

murid dalam ujian pra bagi kumpulan intervensi JKM dan kawalan.

Ho10: Tidak terdapat perbezaan yang signifikan antara skor min amalan diet

lestari murid dalam ujian pasca bagi kumpulan intervensi JKM dan kawalan.

Holl- Tidak terdapat perbezaan yang signifikan antara skor min amalan diet

lestari murid dalam ujian pra dan pasca bagi kumpulan intervensi JKM.

Hol2- Tidak terdapat perbezaan yang signifikan antara skor min amalan diet

lestari murid dalam ujian pra dan pasca bagi kumpulan kawalan.

1.8 Signifikasi Kajian

Bahagian signifikasi kajian ini akan menghuraikan bagaimana kajian bermanfaat dan
menyumbang kepada beberapa golongan serta organisasi tertentu. Antara golongan yang
terlibat termasuklah murid, guru dan Bahagian Pembangunan Kurikulum Kementerian

Pendidikan Malaysia.

1.8.1 Murid

Kajian dapat memperkukuhkan pengetahuan murid tentang kepentingan gizi seimbang
dari sudut pandangan yang berbeza iaitu berkaitan dengan jejak karbon makanan dan
kesannya kepada perubahan iklim. Kajian ini dapat meningkatkan pengetahuan murid
khususnya berkaitan kelestarian global yang menjurus kepada sikap dan amalan diet
lestari. Pendekatan PBM yang digunakan dalam Aktiviti Jejak PBM Karbon Makanan ini
berpotensi meningkatkan kebolehan murid efikasi kendiri untuk menyelesaikan masalah

di samping meningkatkan daya fikir mereka dalam isu kelestarian global.

1.8.2 Guru

Kajian ini juga adalah signifikan kepada guru dalam meningkatkan Pengetahuan
Pedagogi Isi Kandungan mereka supaya dapat mengintegrasikan pendidikan perubahan
iklim bagi standard kandungan Gizi Seimbang. Kajian ini juga dapat memberi
pengetahuan tentang jejak karbon makanan kepada guru. Di samping itu, guru juga dapat
kemahiran melaksanakan pendekatan PBM Tujuh Langkah Maastricht. Selain itu aktiviti
yang dijalankan membantu memberi contoh kepada guru untuk mengaitkan isu-isu

setempat dan global berkaitan perubahan iklim dalam PdP yang mereka jalankan.

1.8.3 Bahagian Pembangunan Kurikulum KPM

Kajian ini adalah signifikan bagi Bahagian Pembangunan Kurikulum, Kementerian
Pendidikan Malaysia untuk menekankan pengetahuan jejak karbon dalam mata pelajaran
Biologi. Hasil kajian ini boleh digunakan sebagai contoh bagaimana menerapkan EMK
Kelestarian Global dalam mata pelajaran lain bagi tingkatan menengah atas. Selain itu,
kajian ini juga dapat menjadi platform perkongsian pengalaman melalui pelbagai aktiviti

pengajaran dan pembelajaran selaras aspirasi pendidikan yang disarankan menerusi Pelan

Pembangunan Pendidikan Malaysia (PPPM) (2013-2025).

1.8.4 Akademia

Kajian ini adalah signifikan bagi menambah pengetahuan dalam bidang kajian berkaitan
gaya hidup rendah karbon di negara kita. Ini kerana, kajian berkaitan jejak karbon
makanan sangat kurang dijalankan berbanding gaya hidup rendah karbon yang lain seperti
penjimatan elektrik dan kecekapan tenaga serta dalam sektor pengangkutan dan mod
perjalanan. Dapatan kajian ini dapat digunakan untuk diperkembangkan dalam
penyelidikan yang melibatkan populasi yang lebih besar bagi mempromosi diet lestari

kepada masyarakat umum.

1.8.5 Industri

Kajian ini adalah signifikan untuk mempertingkat industri yang menekankan kepada
pelaburan hijau dalam sektor berkaitan makanan. Dapatan kajian ini boleh digunakan
untuk mempertingkatkan usaha mempromosi makanan produk tempatan yang
mempunyai jejak karbon yang rendah. Dapatan kajian juga boleh diperkembangkan untuk
menyelidik dan menginovasi makanan berasaskan protein tumbuhan seperti kekacang
yang mempunyai jejak karbon yang rendah bagi menggantikan protein berasaskan haiwan

yang mempunyai jejak karbon yang tinggi.

1.8.6 Komuniti

Pengenalan kepada amalan diet lestari yang dikaji dalam kajian ini juga signifikan kepada
komuniti melalui penglibatan pemegang taruh yang lain yang seperti Kementerian
Kesihatan, Kementerian Sumber Asli dan Kelestarian serta penggubal dasar. Dapatan
kajian dapat digunakan oleh badan-badan kerajaan berkaitan untuk menggalakkan
masyarakat untuk mengamalkan gaya hidup yang sihat dan lestari juga gaya hidup rendah
karbon terutamanya dalam kepenggunaan makanan. Selain itu, agensi kerajaan seperti
Malaysian Green Technology Corporation (MGTC) badan-badan NGO seperti WWF
Malaysia, Green Growth Asia Foundation (GGAF) juga dapat memanfaatkan dapatan ini
untuk menganjurkan program yang meningkatkan kesedaran untuk memilih diet lestari

kepada komuniti.

1.8.7 Negara

Kajian ini dapat menyumbangkan dapatan yang boleh digunakan untuk mengambil
langkah-langkah untuk menyebarkan Matlamat Pembangunan Lestari melalui SDG 4
(Pendidikan Berkualiti) dan SDG 13 (Tindakan Iklim). Akhir sekali, kajian ini turut
menyumbangkan data yang sangat signifikan sebagai maklumat untuk menjalankan

agenda hijau seperti yang dibentangkan dalam Rancangan Malaysia ke-12.

1.9 Kepentingan Kajian

Kajian ini penting sebagai salah satu langkah mitigasi melalui bidang pendidikan bagi
mengurangkan jejak karbon. Peningkatan sikap dan amalan mitigasi melalui perubahan
corak diet turut berperanan dalam membantu Malaysia mencapai sasaran pengurangan
pelepasan GRH 45% menjelang 2030 seterusnya menjadi negara rendah karbon
menjelang 2050 selari dengan Matlamat Pembangunan Lestari (SDGs). Kajian ini juga
penting sebagai salah satu usaha mempertingkat inisiatif komunikasi, pendidikan dan

kesedaran awam (CEPA) bagi menggalakkan perubahan tingkah laku dan cara berfikir

dalam melindungi alam sekitar dalam kalangan murid selaras dengan pembentangan

Rancangan Malaysia ke-12 (JPM, 2021).

Selain itu kajian ini juga mempunyai kesinambungan dengan aspirasi dalam sistem
pendidikan menerusi Pelan Pembangunan Pendidikan Malaysia (PPPM) (2013-2025)
yang menyarankan perkongsian pengalaman melalui pelbagai aktiviti pengajaran dan
pembelajaran. Kaedah dan bahan pengajaran dengan penerapan EKG dapat menghasilkan
murid yang memahami peranan dalam menangani isu global terutamanya perubahan

iklim.

Hasil dapatan kajian ini penting bagi menunjukkan bahawa sikap dan amalan mitigasi
dalam kalangan murid dapat ditingkatkan melalui pendekatan pembelajaran yang
berkesan. Selain itu, kesan pengintegrasian bidang pembelajaran dalam DSKP Biologi
dengan bidang pembelajaran EKG memberi kesan langsung terhadap pembentukan sikap

dan amalan rendah karbon murid sebagai tindakan mitigasi terhadap perubahan iklim.

1.10 Limitasi Kajian

Dalam kajian ini, pengkaji hanya menumpukan kajian tentang isu perubahan iklim dalam
skop pendidikan sebagai salah satu langkah mitigasi. Kajian ini juga terbatas kepada
matlamat tindakan iklim, iaitu matlamat ke-13 Matlamat Pembangunan Lestari atau
Sustainable Development Goals, (SDGs). Pengkaji menggunakan satu pendekatan
pembelajaran sahaja, iaitu PBM untuk mengintegrasikan Elemen Merentas Kurikulum

(EMK) melalui Ekemen Kelestarian Global.

Dalam kajian ini, pengkaji menumpukan penerapan pengetahuan jejak karbon makanan
sahaja kerana ia mempunyai kaitan dengan bidang pembelajaran Nutrisi dan Sistem
Pencernaan Manusia khusus bagi standard kandungan Gizi Seimbang, Biologi Tingkatan

Empat. Pemilihan topik ini adalah disebabkan ia bertepatan dengan tema yang

disenaraikan dalam Buku Panduan Pelaksanaan Kelestarian Global. Dalam kajian ini
pengkaji hanya menumpukan tema ke lima di bawah bidang pembelajaran Penggunaan
dan Pengeluaran Lestari iaitu berkaitan Pengeluaran Dan Penggunaan Makanan Secara

Lestari.

Kajian ini hanya melibatkan tiga aktiviti yang berkaitan standard pembelajaran yang
terdapat dalam standard kandungan Gizi Seimbang iaitu mengeksperimen untuk
mengkaji nilai tenaga, mengeksperimen untuk menentukan kandungan vitamin C dan
mewajarkan pengubahsuaian diet individu. Walaupun terdapat beberapa saranan lain
dalam diet lestari, kajian ini menumpukan kepada tiga saranan diet lestari iaitu
meningkatkan makanan berasaskan tumbuhan, mengurangkan makanan berasaskan
haiwan dan daging proses, serta memilih makanan daripada produk tempatan berbanding
makanan yang diimport. Ini disebabkan kesesuaian untuk ia diintegrasikan dengan tiga

standard pembelajaran yang terdapat standard kandungan Gizi Seimbang.

Kajian ini hanya melibatkan 62 murid tingkatan empat di sebuah sekolah menengah di
bawah kawasan Majlis Perbandaran Hang Tuah Jaya, Melaka sahaja. Kebanyakan murid
adalah dari kawasan bandar. Semua murid yang terlibat adalah berbangsa Melayu sahaja.
Selain itu, responden adalah murid yang mengambil mata pelajaran Biologi sebagai mata
pelajaran elektif. Oleh itu, hasil dapatan kajian ini tidak boleh digeneralisasi bagi semua

murid sekolah menengah yang tidak mengambil mata pelajaran Biologi.

1.11 Definisi Operasi
Dalam sub topik ini, definisi-definisi yang digunakan dalam kajian ini dihuraikan.Istilah-
istilah terutamanya yang melibatkan pemboleh ubah dijelaskan mengikut maksud

berdasarkan konteks kajian ini.

1.11.1 Kesan aktiviti Jejak Karbon

Kesan aktiviti Jejak Karbon adalah impak daripada sesuatu yang ingin ditunjukkan
berdasarkan tahap penerimaan sesuatu konsep atau kaedah pembelajaran yang dijalankan.
Dalam kajian menggunakan reka bentuk kuasi-eksperimental, kesan aktiviti jejak karbon
merujuk kepada perubahan dalam skor min pemboleh ubah bersandar yang dikenal pasti
daripada ujian pra dan ujian pasca (Creswell, 2018). Dalam kajian ini, kesan aktiviti jejak
karbon yang ingin dikenal pasti adalah khusus kepada kesan intervensi Aktiviti Jejak
Karbon Makanan melalui pendekatan PBM yang melibatkan perubahan pada skor min

ujian pra dan ujian pasca bagi soal selidik tahap sikap dan amalan diet lestari murid.

1.11.2  Jejak Karbon Makanan

Jejak karbon didefinisikan sebagai suatu ukuran bagi jumlah gas rumah hijau (GRH) yang
dilepaskan oleh seseorang ataupun suatu populasi dalam suatu jangka masa tertentu
(Ademola & Bamigboye, 2016). Jejak karbon makanan dalam kajian ini merujuk kepada
anggaran jumlah GRH yang dihasilkan sepanjang proses pemerolehan bahan makanan
yang melibatkan bahan asas makanan, aktiviti perladangan, pengangkutan, pemprosesan,
pembekuan, pembungkusan, penyimpanan dan pengagihan dan pelupusan makanan
tersebut sepanjang kitar hayatnya. Dalam kajian ini, murid membandingkan sama ada
sesuatu produk makanan mempunyai anggaran jejak karbon lebih tinggi atau lebih rendah

daripada jejak karbon suatu lagi produk makanan yang lain.

1.11.3 Diet Lestari

Food and Agriculture Organisation (FAO) mendefinisikan diet lestari sebagai
pengambilan diet yang bukan sahaja menjaga alam sekitar, malah sesuai dengan dimensi
ekonomi dan sosio-budaya di setiap tempat, tidak hanya berkaitan dengan pembungkusan
atau pengangkutan, tetapi keseluruhan kitaran pengeluaran (FAO & WHO, 2019).

Burlingame et al. (2012) mendefinisikan diet lestari sebagai "Diet dengan kesan alam

sekitar yang rendah yang menyumbang kepada keselamatan makanan dan pemakanan

serta kehidupan yang sihat untuk generasi sekarang dan akan datang".

Dalam kajian ini, diet lestari merujuk pengambilan makanan yang mempunyai jejak
karbon yang rendah atau menghasilkan pelepasan GRH yang rendah sepanjang
keseluruhan kitaran pengeluarannya. Diet lestari dalam kajian ini juga merujuk kepada
pengambilan diet yang mengikut nilai keperluan tenaga yang disarankan, pengambilan
diet yang berasaskan sayur-sayuran dan kekacang, meningkatkan pemilihan makanan
yang merupakan produk tempatan dan mengurangkan makanan berasaskan haiwan,

daging proses dan makanan cepat saji.

1.11.4 Sikap

Menurut Ajzen (1998), sikap bermaksud kecenderungan yang dipelajari bagi bertindak
balas terhadap objek, seseorang, sesebuah institusi atau situasi dengan cara yang baik atau
tidak baik. Ajzen (2005) juga menyatakan bahawa sikap murid yang pro-alam sekitar
mempunyai hubungan yang signifikan terhadap tingkah laku mereka. Dalam kajian ini,
sikap merujuk kepada kecenderungan murid terhadap tingkah laku pemilihan diet lestari
sebagai reaksi terhadap aktiviti Jejak Karbon Makanan yang dijalankan. Dalam kajian ini,
sikap terhadap diet lestari dalam kalangan murid diukur menggunakan instrument soal
selidik Sikap Murid Terhadap Diet Lestari. Kesemua item di dalam instrumen ini
menggunakan skala Likert sebagai pengukuran. Pengukuran tersebut bermula dengan
skala 1 (Sangat tidak setuju), 2 (Tidak setuju), 3 (Kurang setuju), 4 (Setuju) dan 5 (Sangat

setuju).

1.11.5 Amalan diet lestari
Amalan diet lestari telah didefinisikan sebagai perlakuan yang selalu dilakukan dalam
membeli, mengambil membaca label serta menyertai aktiviti berkaitan makanan lestari

(Lidewet al., 2012). Dalam kajian ini, amalan merujuk kepada kebiasaan pemilihan diet

yang lestari yang dilakukan seperti memilih makanan yang mempunyai jejak karbon yang
rendah, iaitu dengan mengurangkan pengambilan makanan berasaskan daging haiwan
serta daging yang diproses dan meningkatkan pengambilan makanan berasaskan

tumbuhan dan mengutamakan makanan tempatan.

Dalam kajian ini, amalan diet lestari dalam kalangan murid diukur menggunakan
instrumen soal selidik Amalan Murid Terhadap Diet Lestari. Kesemua item di dalam
instrumen ini menggunakan skala Likert sebagai pengukuran. Pengukuran tersebut
bermula dengan skala 1 (Sangat tidak setuju), 2 (Tidak setuju), 3 (Kurang setuju), 4

(Setuju) dan 5 (Sangat setuju).

1.11.6 Pembelajaran Berasaskan Masalah

Pembelajaran Berasaskan Masalah (PBM) didefinisikan sebagai pembelajaran yang
terhasil daripada proses berusaha untuk memahami masalah dan mencari penyelesaian
kepada masalah tersebut (Barrows & Tamblyn, 1980). Dalam konteks kajian ini, PBM
didefinisikan sebagai suatu pendekatan yang menggalakkan murid untuk berfikir dengan
kreatif dalam mencari penyelesaian tentang masalah untuk mengurangkan jejak karbon
makanan yang berkaitan dengan standard kandungan Gizi Seimbang yang dipelajari.
Kajian ini menggunakan Model PBM Tujuh Langkah Maastricht (Schmidt, 1983). Dalam
kajian ini, murid menjalankan aktiviti Jejak Karbon Makanan dalam kumpulan kecil
untuk menyelesaikan senario masalah yang diberikan berpandukan tujuh langkah model

yang diberikan dengan bimbingan guru.

1.11.7  Aktiviti Jejak Karbon Makanan melalui pendekatan PBM

Aktiviti PBM adalah aktiviti yang meningkatkan kualiti pembelajaran serta membantu
murid untuk mendapatkan pemahaman yang mendalam terhadap sesuatu topik (Mohd
Yunus et al., 2018). Dalam kajian ini, Aktiviti Jejak Karbon Makanan melalui

pendekatan PBM adalah aktiviti yang mengintegrasikan pengetahuan berkaitan nutrisi

dalam standard kandungan Gizi Seimbang dalam DSKP Biologi Tingkatan Empat,
dengan pengetahuan berkaitan jejak karbon makanan. Aktiviti Jejak Karbon Makanan
melalui pendekatan PBM dalam kajian ini merangkumi tiga aktiviti yang mengintegrasi
standard pembelajaran berkaitan nilai tenaga makanan, kandungan vitamin C dan
pengubahsuaian diet (KPM, 2018) dengan bidang pembelajaran Pengeluaran makanan
secara lestari di bawah tema ke lima Elemen Penggunaan dan Pengeluaran Lestari dalam
EKG. Dalam kajian ini, setiap aktiviti dirancang menggunakan Model PBM Tujuh
Langkah Maastricht (Schmidt, 1983), yang didahului dengan senario masalah berkaitan

kepenggunaan makanan pada permulaan aktiviti.

1.12 Rumusan

Kesan perubahan iklim yang dialami kini adalah disebabkan peningkatan jejak karbon
iaitu jumlah pelepasan GRH. Aktiviti manusia, termasuklah corak kepenggunaan
makanan merupakan salah satu punca peningkatan jejak karbon. Pendidikan merupakan
salah satu strategi mitigasi yang berpotensi. Pengetahuan tentang Jejak Karbon Makanan
merupakan salah satu strategi mitigasi yang boleh dilaksanakan bagi mengurangkan jejak
karbon hasil kepenggunaan makanan. Salah satu cara mengurangkan jejak karbon
makanan ialah dengan mengamalkan diet lestari. Diet lestari juga dilaporkan memberi
kesan yang baik terhadap kesihatan, seperti dapat mengurangkan risiko obesiti. Namun
begitu, kajian berkaitan jejak karbon makanan dan diet lestari masih kurang dijalankan di
negara kita. Pengetahuan asas yang rendah tentang kepenggunaan makanan secara lestari
menjadikan tahap amalan rendah karbon dalam memilih corak diet kurang diberi

perhatian.

Amalan kepenggunaan makanan secara lestari masih kurang diamalkan dalam kalangan
murid. Pernyataan ini adalah berdasarkan laporan peningkatan kadar remaja yang obes di

Malaysia yang melibatkan seramai 14.8% (Institut Kesihatan Umum, 2017). Walaupun

pengetahuan tentang kepentingan pengambilan gizi seimbang telah diperkenalkan dalam
kurikulum menengah rendah dan menengah atas. Kajian ini adalah penting menggalakkan
perubahan corak diet yang lebih lestari dalam kalangan murid dan dapat membantu
mengurangkan jejak karbon yang terhasil daripada kepenggunaan makanan. Selain itu
penerapan saranan diet lestari yang diintegrasikan dalam bidang pembelajaran nutrisi
turut membantu mengurangkan risiko penyakit yang disebabkan corak diet yang tidak

sihat.

Penerapan pengetahuan jejak karbon makanan dalam bidang pembelajaran nutrisi adalah
penting supaya murid boleh mengamalkan kepenggunaan yang lestari dalam memilih
corak diet. Pengurangan jejak karbon yang dihasilkan daripada corak diet harus
dipandang serius sebagai salah satu langkah mitigasi yang berpotensi tinggi. Oleh itu, ia
harus disampaikan kepada murid kerana mereka merupakan generasi akan datang yang
harus mengekalkan kelestarian alam sekitar. Tujuan kajian ini adalah untuk mengenal
pasti kesan Aktiviti Jejak Karbon Makanan terhadap sikap dan amalan diet lestari dalam
kalangan murid. Amalan diet lestari harus dipupuk dalam kalangan murid kerana ia

merupakan satu tindakan yang dapat mengurangkan pelepasan GRH ke atmosfera.

Oleh yang demikian, kesedaran dan tingkah laku mengurangkan kesan perubahan iklim
mendatangkan pelbagai kesan buruk yang menggugat kesejahteraan manusia perlu
ditingkatkan. Literasi iklim yang merupakan kefahaman tentang tingkah laku yang
memberi kesan kepada perubahan iklim dan kesan perubahan iklim yang mengancam
kehidupan serta ekosistem perlu ditingkatkan dalam kalangan murid. Justeru, pendekatan
pembelajaran yang dapat memberi kesan dalam meningkatkan sikap dan amalan diet

lestari murid perlu dijalankan sebagai salah satu cara mitigasi iklim melalui pendidikan.

BAB 2

TINJAUAN LITERATUR

2.1 Pengenalan

Perbincangan dalam bab ini menekankan beberapa konsep penting berkaitan topik-topik
utama yang dikaji. Bahagian permulaan bab ini menjurus kepada topik-topik berkaitan
kepentingan pengetahuan tentang kesan perubahan iklim, gaya hidup rendah karbon dan
peranan pendidikan sebagai salah satu strategi mitigasi karbon iaitu mengurangkan gas
rumah hijau (GRH). Fokus pengetahuan yang dibincangkan adalah menjurus kepada jejak
karbon makanan dan peralihan corak diet yang tidak lestari kepada diet lestari. Bahagian
pertengahan bab ini turut membincangkan Pendekatan Pembelajaran Berasaskan Masalah
(PBM) serta aplikasinya dalam menyampaikan pendidikan yang berkaitan alam sekitar
daripada kajian-kajian terdahulu. Selain itu, teori-teori berkaitan strategi pembelajaran
yang digunakan dalam memupuk sikap dan amalan rendah karbon turut dibincangkan di

akhir bab ini.

2.2 Kesan Perubahan Iklim

Perubahan iklim ialah perubahan cuaca global dalam jangka panjang yang mengambil
masa beberapa dekad (Suhaimi & Mahmud, 2022). Perubahan iklim telah dikenal pasti
melalui peningkatan min suhu global, perubahan taburan hujan, peningkatan aras laut
dan pelbagai fenomena yang lain (IPCC, 2021). Perubahan iklim berpunca daripada
peningkatan jumlah GRH di atmosfera yang disebabkan oleh aktiviti-aktiviti manusia di
samping proses-proses semula jadi (Awanthi & Navaratne, 2018b; Hewage et al., 2019;
van Dooren et al., 2018). Peranan kehadiran GRH secara semula jadi di atmosfera adalah
untuk mengelakkan suhu permukaan bumi menjadi terlalu rendah (Al-Ghussain, 2019).

Namun begitu, peningkatan GRH di atmosfera menyebabkan suhu bumi semakin

meningkat. Peningkatan suhu bumi yang disebabkan haba terperangkap oleh GRH dan

memberikan pelbagai kesan buruk terutamanya terhadap ekosistem.

Peningkatan suhu bumi mengganggu ekosistem terutamanya ekosistem hutan dan juga
lautan. Menurut Hoegh-Guldberg et al. (2018), kejadian kebakaran hutan akibat
perubahan iklim menyebabkan lebih banyak pelepasan karbon ke atmosfera. Hasil
kajian ini selari dengan dapatan Seidl et al. (2017) yang mendapati suhu persekitaran
lebih panas dan kering memudahkan kejadian kebakaran hutan dan kemarau yang
menyebabkan penyebaran serangga perosak. Perubahan iklim turut mempengaruhi
kemandirian serangga yang berperanan sebagai agen pendebungaan (Rafferty, 2017).
Keadaan ini menyebabkan keseimbangan ekosistem terjejas, seterusnya menyebabkan
hasil pertanian turut berkurang seterusnya memberi kesan kepada sumber makanan

manusia (Nayan et al., 2020b).

Selain bergantung kepada sumber makanan daripada sumber pertanian, manusia turut
bergantung kepada hasil laut. Mohamed Shaffril et al. (2019) telah melaporkan bahawa
perubahan iklim menyebabkan suhu lautan meningkat, menjejaskan ekosistem dan
mengganggu jaringan makanan menyebabkan sumber laut berkurangan. Daripada kajian-
kajian tersebut, jelaslah perubahan iklim amat menjejaskan kesejahteraan manusia
kerana manusia sangat bergantung kepada sumber daripada alam ini untuk keperluan

hidup.

Kesimpulannya, aktiviti manusia memberi kesan kepada peningkatan GRH menyebabkan
fenomena perubahan iklim. Kesan perubahan iklim seterusnya mengganggu rantaian
makanan serta kemerosotan hasil tanaman, seterusnya memberi kesan langsung terhadap
sekuriti makanan. Ini memberi impak kepada kesejahteraan masyarakat dunia. Oleh itu,
masalah peningkatan GRH ini harus ditangani bersama menggunakan pelbagai strategi

terutamanya melalui pendidikan.

27



Pendidikan Pembangunan Lestari atau Education for Sustainable Development (ESD)
telah dikenal pasti sebagai suatu kaedah yang perlu dilaksanakan bagi membuka ruang
kepada pelbagai pihak untuk mempelbagaikan pendekatan pendidikan ke arah masa
depan yang lebih lestari (Leal Filho et al., 2021). Justeru, kajian “Kesan Aktiviti Jejak
Karbon Makanan melalui pendekatan Pembelajaran Berasaskan Masalah terhadap Sikap
dan Amalan Diet Lestari dalam Kalangan Murid Sekolah Menengah” ini adalah
merupakan salah satu usaha mempelbagaikan pendekatan penyampaian maklumat

tentang Pendidikan Perubahan Iklim ke arah mencapai masa depan yang lestari.

2.2.1 Pendidikan Perubahan Iklim

Isu perubahan iklim adalah satu isu yang diberi perhatian di peringkat global untuk
ditangani melalui pelbagai langkah mitigasi. Pendidikan Perubahan Iklim merupakan
inisiatif di bawah Pendidikan Pembangunan Lestari atau ESD yang dilaksanakan untuk
menyampaikan maklumat tentang perubahan iklim. Menurut Leal Filho et al. (2021),
ESD menggalakkan masyarakat untuk mengubah pemikiran dan pendekatan mereka ke
arah masa depan yang lestari. Pendidikan Perubahan Iklim perlu disampaikan melalui
ESD bagi meningkatkan mitigasi perubahan iklim dan adaptasi terhadap perubahan iklim
(Ferguson, 2022). Usaha ini perlu bagi mengatasi kesan-kesan buruk akibat perubahan

iklim.

Perubahan ketara pada iklim memberi kesan kepada kesihatan manusia dan ekosistem.
Pelbagai usaha dilakukan oleh penyelidik-penyelidik daripada pelbagai disiplin ilmu bagi
meluaskan pengetahuan berkaitan langkah mitigasi yang harus dilaksanakan. Peranan
Pendidikan Perubahan Iklim adalah sangat penting untuk menerapkan pengetahuan dan
kemahiran untuk menangani kesan perubahan iklim. Beberapa penyelidik telah
melaporkan bahawa perlunya pendidikan perubahan iklim yang holistik dalam setiap

peringkat bermula peringkat rendah sehingga ke peringkat pendidikan tinggi (Rudd et al.,

2020; Tolppanen et al., 2022). Oleh itu, pelbagai pendekatan harus digunakan dalam

pelaksanaan pendidikan perubahan iklim.

Kajian- lepas mendapati pelbagai pendekatan boleh digunakan dalam menyampaikan
Pendidikan Perubahan Iklim secara formal mahupun tidak formal. Cordero et al., 2020
turut melaporkan pendidikan formal dalam bentuk kursus khas merangkumi sembilan jam
kredit sepanjang satu tahun akademik berkaitan perubahan iklim memberi kesan kepada
tahap kesedaran dan pengetahuan terhadap mitigasi perubahan iklim serta gaya hidup
rendah karbon individu. Namun, kajian tersebut tidak menyatakan pendekatan

pembelajaran yang digunakan sepanjang kursus tersebut.

Pendekatan pendidikan secara tidak formal yang digunakan bagi menerapkan Pendidikan
Perubahan Iklim seperti kegiatan persatuan semasa kurikulum tambahan turut memberi
kesan yang positif kepada tindakan mesra iklim dan mitigasi karbon individu (Yildirim
Tasti & Akar, 2021). Selain itu Rudd et al. (2020) yang mendapati pendekatan program
STEAM (Science, Technology, Engineering, Arts, and Mathematics) berasaskan sekolah
dapat memberi kesan positif kepada murid untuk mengurangkan pelepasan karbon
individu melalui peranan mereka sebagai pengguna. Tambahan pula, dapatan kajian
Blanco-Murcia dan Ramos-Mejia (2019) mendapati pendidikan kepenggunaan dapat

memberi kesan kepada pengurangan pelepasan karbon individu.

Sebaliknya, Tolppanen et al. (2022) melaporkan bahawa, walaupun kursus berkaitan
pendidikan perubahan iklim yang multidisiplin dan holistik mempunyai kesan yang
signifikan kepada pengetahuan sains namun kursus tersebut tidak berkesan dalam
meningkatkan amalan mitigasi. Menurut dapatan kajian yang sama, kursus tersebut juga
hanya memberi impak yang kecil dan perubahan minima terhadap kesediaan membuat

tindakan mitigasi dalam diri murid. Oleh itu, perhatian perlu diberikan dalam

melaksanakan pendidikan perubahan iklim yang lebih komprehensif dan memberi impak

yang besar kepada sikap dan amalan tindakan mitigasi murid.

Berdasarkan kajian-kajian di atas, terdapat pelbagai kaedah untuk menerapkan
pendidikan perubahan iklim kepada murid. Walaupun kedua-dua pendekatan secara
formal atau tidak formal telah didapati memberi kesan terhadap pelepasan karbon
individu, kesan pendekatan pembelajaran yang digunakan dalam meningkatkan sikap dan
amalan mitigasi yang khusus dalam pemilihan diet masih kurang dikaji. Oleh itu, kajian
ini dijalankan untuk mengenal pasti pendekatan yang sesuai dalam meningkatkan
terhadap sikap dan amalan mitigasi iklim melalui amalan kepenggunaan murid,
khususnya dalam kepenggunaan makanan. Justeru, kadar leterasi iklim dan literasi karbon
perlu ditingkatkan dalam kalangan murid supaya lebih sedar tentang kesan perubahan

iklim daripada setiap aktiviti mereka jalankan.

2.2.2 Literasi Iklim

Literasi iklim merupakan kefahaman seseorang tentang pengaruh iklim terhadap dirinya,
masyarakat dan sebaliknya. Menurut Suhaimi dan Mahmud (2022), individu yang
menguasai literasi iklim mempunyai kepakaran dalam sains iklim serta dapat
menterjemahkannya dalam tindakan mengurangkan amalan yang tidak lestari dalam
kehidupan seharian.  Sebagai contoh, seseorang yang mempunyai literasi iklim
memahami perkara-perkara asas berkaitan sistem iklim bumi dan mengetahui tentang
tindakan yang perlu diambil bagi mengatasi kesan perubahan iklim (Nayan et al., 2020a).
Namun begitu, literasi iklim kebiasaannya ditekankan dari aspek biofizikal dan kurang
diintegrasikan dengan pengetahuan yang berkaitan dengan sikap dan amalan yang

menjurus kepada sains sosial.

Disiplin ilmu berkaitan perubahan iklim penting untuk diintegrasikan dalam sistem

pendidikan dalam usaha menyebarkan literasi iklim dengan lebih berkesan (Suhaimi &

Mahmud, 2022). Tambahan pula, literasi iklim penting supaya murid lebih memahami
kesan perubahan iklim terhadap kesejahteraan manusia (Kuthe et al., 2020). Shwom et al.
(2017), dalam kajian mereka melaporkan bahawa memahami literasi iklim adalah penting
dalam membentuk masyarakat mempunyai sikap menghargai sistem iklim, serta dapat

mengambil langkah mitigasi dan penyesuaian perubahan iklim dalam kehidupan seharian.

Integrasi disiplin antara biofizikal dan sains sosial boleh meningkatkan keupayaan
masyarakat untuk menilai maklumat secara saintifik mengenai iklim, bagi menyampaikan
idea tentang perubahan iklim (Cialdini & Jacobson, 2021). Selain literasi iklim,
pengetahuan yang lebih komprehensif seperti literasi karbon perlu diberi perhatian dalam
pendidikan perubahan iklim bagi membentuk murid yang dapat mengambil tindakan
dalam menangani kesan perubahan iklim. Dalam kajian ini, disiplin ilmu berkaitan nutrisi
daripada aspek kesihatan diintegrasikan dengan literasi karbon yang berfokus kepada

kepenggunaan makanan secara lestari.

2.2.3 Literasi Karbon

Literasi karbon ialah kefahaman tentang perubahan iklim yang mempengaruhi tindakan
dan membentuk sikap individu dalam menjalankan aktiviti harian. Beberapa penyelidik
mendapati bahawa literasi karbon mempengaruhi sikap alam sekitar individu seperti
pemilihan penggunaan peribadi (Kok & Barendregt, 2021), kewarganegaraan alam
sekitar dan mempengaruhi sokongan individu terhadap sesuatu dasar atau serta sikap pro-
alam sekitar (Lin, 2016; Robu et al., 2021; S. Shi & Yin, 2021). Sebagai contoh, memilih
untuk berbasikal berbanding menaiki kereta untuk perjalanan yang dekat, merupakan
tindakan individu yang berkaitan dengan tahap pengetahuan literasi karbon mereka.
Namun begitu, kajian kesan literasi karbon terhadap sikap dan amalan pemilihan corak

diet masih kurang dijalankan.

Terdapat beberapa faktor yang mempengaruhi pengetahuan literasi karbon. Kajian
Norkhaidi et al. (2017b) telah mengenalpasti lima faktor yang mempengaruhi
pengetahuan literasi karbon. Faktor-faktor tersebut adalah seperti kesan rumah hijau,
jejak karbon, mod perjalanan, pencemaran udara dan penjimatan tenaga. Menurut Ddsa
dan Russ (2020), literasi karbon merupakan suatu kefahaman yang membantu individu
dalam membuat keputusan harian berasaskan pengetahuan, kemahiran dan sikap individu
tersebut terhadap pelepasan gas rumah hijau. Berbanding literasi iklim, literasi karbon
lebih numeratif dan melibatkan pengetahuan mengira dan menganggar. Sebagai contoh,
pengiraan jejak karbon individu adalah merupakan salah satu aktiviti yang melibatkan

literasi karbon.

Literasi karbon memberi kesan dalam menentukan gaya hidup individu. Individu yang
mempunyai asas literasi karbon cenderung untuk mengamalkan gaya hidup rendah
karbon (Cordero et al., 2020). Dapatan ini disokong oleh hasil kajian Lin (2016) yang
melaporkan bahawa sistem pengurusan jejak karbon peribadi mempunyai kesan yang
signifikan terhadap kesedaran tentang jejak karbon dan kawalan sikap murid terhadap
alam sekitar murid. Namun begitu, literasi karbon yang menjurus kepada jejak karbon

makanan masth kurang diberi perhatian dalam kurikulum di Malaysia.

Justeru, dalam kajian ini, disiplin ilmu biologi dan sains sosial diintegrasikan bagi
menerapkan sikap dan amalan mitigasi perubahan iklim dalam kalangan murid. Kajian
ini juga memberi penekanan terhadap literasi karbon terutamanya berkaitan jejak karbon
makanan. Interdisiplin ilmu yang diterapkan kepada murid bertujuan supaya mereka
dapat mengamalkan gaya hidup rendah karbon dalam menjalani aktiviti harian. Aktiviti
intervensi ini juga memfokus kepada kepenggunaan makanan secara lestari dalam
menangani kesan perubahan iklim melalui Pendidikan Perubahan Iklim secara merentas

kurikulum.

2.2.4 Isu dan Cabaran Pendidikan Perubahan Iklim

Mengatasi kesan perubahan iklim melalui Pendidikan Perubahan Iklim merupakan suatu
usaha untuk mengekalkan kesejahteraan masyarakat hari ini dan pada masa akan datang.
Pengetahuan tentang peranan individu dalam mengurangkan kesan perubahan iklim
adalah penting dalam membentuk tindakan mengurangkan pelepasan GRH. Menurut
Chuvieco et al. (2021), pengetahuan merupakan salah satu faktor dalaman yang
mempengaruhi pelepasan GRH individu selain nilai, sikap dan emosi. Oleh yang
demikian, pengetahuan dan sikap terhadap jumlah pelepasan GRH atau dikenali sebagai

jejak karbon perlu ditingkatkan melalui Pendidikan Perubahan Iklim.

Peranan murid dalam mendepani isu perubahan iklim amat penting bagi mencapai sasaran
Malaysia sebagai negara karbon sifar bersih menjelang 2040. Menurut Moffitt (2020),
murid sekolah menengah khususnya, adalah pihak berkepentingan kritikal untuk terlibat
dalam tindakan iklim, di mana mereka menyumbang 43% daripada penduduk negara.
Kajian tersebut turut menyatakan terdapat keperluan untuk menyokong kapasiti yang
lebih baik dan membolehkan persekitaran untuk penyertaan murid dalam tindakan
mitigasi iklim. Sebagai contoh, kajian tersebut mencadangkan supaya usaha tindakan
mitigasi iklim lebih mudah diakses dan menggalakkan murid dari keluarga luar bandar
dan berpendapatan rendah untuk mengambil bahagian. Justeru, pendidikan merupakan

medium penting untuk mencapai hasrat tersebut.

Pendidikan Perubahan Iklim telah diterapkan melalui pendekatan formal mahupun tidak
formal kepada semua peringkat, iaitu dari sekolah rendah, sekolah menengah dan di
peringkat pendidikan tinggi (Reid, 2019). Kajian kes yang dijalankan dalam kalangan
pelajar universiti oleh Leal Filho et al. (2021) mendapati bahawa Pendidikan Perubahan
Iklim dapat menggalakkan pemikiran lestari dalam kalangan masyarakat. Kajian dalam

kalangan pelajar universiti tempatan juga telah dijalankan oleh Ariffin dan Ng (2020),

mendapati pendapat dan proses membuat keputusan golongan remaja dalam menyokong
pembangunan lestari khasnya Pendidikan Perubahan Iklim perlu diambil kira dalam
penggubalan polisi dan perancangan program alam sekitar. Pendidikan Perubahan Iklim
juga merupakan sebahagian daripada pendidikan alam sekitar. Namun begitu, pendidikan
alam sekitar masih belum diajar di peringkat sekolah menengah dan sekolah rendah
sebagai suatu mata pelajaran khusus di Malaysia (Haliza Abdul Rahman, 2017). Oleh
yang demikian, usaha perlu ditingkatkan untuk melaksanakan Pendidikan Perubahan
Iklim supaya dapat memberi impak dalam mitigasi perubahan iklim (Wong et al., 2017).
Walau bagaimanapun, terdapat cabaran-cabaran dalam melaksanakan Pendidikan

Perubahan Iklim.

Peranan guru dalam menyampaikan maklumat mengenai perubahan iklim masih kurang.
Beberapa penyelidik telah mengkaji tentang pengaruh pengetahuan guru terhadap
keberkesanan pendidikan alam sekitar (Haliza Abdul Rahman, 2017; Rachman &
Matsumoto, 2019). Menurut Désa dan Russ (2020) penerapan pengetahuan tentang
perubahan iklim secara berkesan dengan mengaitkan fenomena tersebut dengan
kehidupan seharian murid adalah sukar untuk dilaksanakan. Tambahan pula, masih
kurang kajian dijalankan untuk mengkaji pengaruh pengetahuan guru dalam

menyampaikan Pendidikan Perubahan Iklim dengan berkesan.

Kajian Tolppanen et al. (2021) mendapati tidak terdapat korelasi antara pengetahuan
tentang tindakan iklim oleh guru pra- perkhidmatan dengan mereka dalam mengambil
tindakan terhadap perubahan iklim. Kajian tersebut juga melaporkan bahawa, guru pra-
perkhidmatan mempunyai tahap pengetahuan dan tahap kesediaan yang rendah untuk
mengambil tindakan iklim. Kajian Herman et al. (2017) turut melaporkan bahawa
kefahaman guru tentang perubahan iklim masih kurang tepat dan mereka masih sukar

mengaitkan isu-isu berkaitan perubahan iklim dengan sosial, politik, dan ekonomi yang

melibatkan kehidupan seharian. Menurut kajian yang sama, terdapat sebahagian guru

yang mengabaikan topik-topik sukar yang berkaitan perubahan iklim.

Selari dengan dapatan tersebut, kajian Chuvieco et al. (2021) mengesahkan pengetahuan
tentang perubahan iklim, persepsi terhadap tindakan mitigasi serta penyesuaian terhadap
perubahan iklim benar-benar dikaitkan kesediaan untuk mengambil tindakan mitigasi
perubahan iklim. Tambahan pula hasil dapatan Monroe et al. (2019) menunjukkan
bahawa masih ramai guru sains sekolah menengah percaya bahawa tugas mereka dalam
menyampaikan maklumat mengenai sains iklim adalah terhad. Dapatan ini disokong oleh
Reis dan Ballinger (2020) yang melaporkan bahawa prinsip-prinsip dan maklumat
daripada organisasi antarabangsa tentang perubahan iklim adalah agak sukar untuk
disampaikan dan memerlukan kaedah penyampaian yang lebih mudah supaya difahami

di peringkat tempatan.

Sebaliknya, hasil kajian Nayan et al. (2020a) mendapati bahawa tahap pengetahuan dan
sikap guru pelatih terhadap penyesuaian dan mitigasi perubahan iklim adalah tinggi,
namun kemahiran, dan amalan penyesuaian mitigasi perubahan iklim adalah pada tahap
sederhana. Dalam kajian yang lain, guru pra-perkhidmatan menganggap bahawa
tanggungjawab mitigasi perubahan iklim bukan dipikul oleh guru sahaja, malah
melibatkan individu, kerajaan dan peniaga (Tolppanen & Kaérkkéinen, 2021). Faktor-
faktor ini memberi indikasi kepada tahap pengetahuan, sikap dan amalan murid dalam

mengambil tindakan iklim yang masih berada pada tahap sederhana.

Masalah ketidakjelasan tentang tanggungjawab menyampaikan Pendidikan Perubahan
Iklim, tahap pengetahuan, kesediaan serta sikap guru yang sederhana memberi kesan
kepada matlamat mitigasi iklim yang hendak disampaikan melalui Pendidikan Perubahan
Iklim. Hal ini kerana guru sangat berperanan untuk meningkatkan tindakan mitigasi

perubahan iklim dalam kalangan murid. Dapatan kajian Karunaneethy dan Mahmud

(2022) melaporkan bahawa sikap terhadap penyesuaian perubahan iklim dalam kalangan
guru dapat mendorong murid untuk meneroka pendekatan penyesuaian perubahan iklim.
Dapatan kajian tersebut turut melaporkan bahawa wujud hubungan yang signifikan antara
sikap dan kawalan tingkah laku penyesuaian perubahan iklim guru dengan sikap mereka
dalam memotivasikan murid bagi mengambil langkah penyesuaian terhadap perubahan

iklim.

Cabaran-cabaran tersebut harus diatasi untuk mencapai matlamat sebenar Pendidikan
Perubahan Iklim, iaitu untuk meningkatkan pemahaman tentang perubahan iklim dan
keupayaan untuk menangani kesan perubahan iklim (Reid, 2019). Hal ini kerana,
Pendidikan Perubahan Iklim adalah merupakan medium untuk menyampaikan maklumat
dan kefahaman terhadap iklim dan tindakan mitigasi iklim. Pendidikan Perubahan Iklim
berkaitan tindakan individu yang perlu diambil bagi mengurangkan pelepasan karbon

dalam aktiviti kehidupan seharian yang lebih dikenali sebagai gaya hidup rendah karbon.

2.3 Gaya Hidup Rendah Karbon

Gaya hidup yang dijalankan seharian boleh memberi kesan kepada individu dan alam
sekitar. Gaya hidup rendah karbon adalah pemilihan menjalakan aktiviti harian yang
berasaskan kefahaman tentang literasi karbon (Lin, 2016; Yildirim Tasti & Akar, 2021).
Sebagai contoh, pemilihan produk tempatan berbanding produk yang diimport
merupakan salah satu gaya hidup rendah karbon yang menyumbang kepada pengurangan

jejak karbon daripada proses pengangkutan.

Pelbagai pendekatan telah dijalankan dalam menerapkan gaya hidup rendah karbon
seperti melalui aktiviti ekstra kurikulum (Schmidt, 2020), melibatkan kerjasama dengan
masyarakat awam (Rudd et al., 2020; Wong et al., 2017). Selain daripada penerapan

melalui pendidikan formal di sekolah, Dubois et al. (2019) berpandangan bahawa sikap

kepenggunaan isi rumah merupakan faktor asas yang mempengaruhi gaya hidup rendah

karbon.

Beberapa penyelidik melaporkan tentang pendekatan yang meningkatkan kesedaran dan
pengetahuan tentang gaya hidup rendah karbon (Hui et al., 2020; Wong et al., 2017).
Sebagai contoh, program pameran berkaitan gaya hidup rendah karbon telah berjaya
meningkatkan kesedaran tentang kepentingan memilih gaya hidup rendah karbon dalam
kalangan murid (Wong et al., 2017). Pelbagai pendekatan yang digunakan dalam
menerapkan gaya hidup rendah karbon sepatutnya meningkatkan pengetahuan, sikap dan
amalan rendah karbon dalam kalangan murid. Walaupun tahap pengetahuan dan
kesedaran berkaitan gaya hidup rendah karbon adalah tinggi, namun tahap sikap dan
amalan rendah karbon masih belum dapat ditingkatkan ke tahap tinggi (Ahamad &
Ariffin, 2018). Justeru, usaha untuk meningkatkan sikap dan amalan rendah karbon perlu

digandakan bagi menangani kesan perubahan iklim melalui perubahan gaya hidup.

2.3.1 Sikap dan Amalan Rendah Karbon

Sikap dan amalan rendah karbon merupakan perkara yang boleh mempengaruhi tahap
mitigasi perubahan iklim, selain daripada pengetahuan tentang mitigasi perubahan iklim.
Beberapa penyelidik telah menekankan tentang langkah mitigasi yang perlu diambil
selaras dengan pembangunan lestari (de Boer & Aiking, (2021a); Dorr et al., 2022; Rogelj
et al., 2018). Menurut Yildirim dan Akar (2021), amalan rendah karbon dalam kalangan
murid sekolah tinggi dapat ditingkatkan melalui usaha mempromosi langkah mitigasi
iklim dengan menjalankan seminar interaktif, membuat lawatan serta menyebarkan
maklumat melalui poster, penulisan artikel di dalam majalah sekolah. Sebaliknya, kajian
Choy et al. (2020) melaporkan bahawa tahap amalan rendah karbon warga kampus adalah
rendah walaupun terdapat inisiatif pembangunan lestari seperti pertandingan Eco Green

Campus Challenge telah dijalankan.

Kajian oleh Nayan et al. (2020b) telah mengenalpasti tiga konstruk dalam pengetahuan
tentang mitigasi perubahan iklim yang berkaitan amalan rendah karbon dalam kalangan
remaja. Konstruk tersebut adalah konstruk pembangunan lestari, konstruk pemuliharaan
alam sekitar, sumber asli dan penglibatan berkesan dalam aktiviti menangani kesan
perubahan iklim. Dalam kajian tersebut, sebanyak 30 item telah dibangunkan untuk
tujuan mengukur amalan mitigasi dan adaptasi iklim dalam kalangan remaja di Malaysia.
Selain pengetahuan mitigasi perubahan iklim, faktor demografi turut mempengaruhi
tindakan mitigasi individu. Namun begitu, masih terdapat percanggahan pendapat dalam

kalangan sarjana tentang pengaruh sosio-ekonomi terhadap amalan rendah karbon.

Sebagai contoh, dalam beberapa kajian, faktor latar belakang sosio-ekonomi pendapatan
ibu bapa turut diberi perhatian dalam mengenal pasti tahap sikap dan amalan rendah
karbon. Ini kerana, menurut Halicka et al. (2021) ibu bapa mempengaruhi sikap rendah
karbon dan kelestarian dalam diri anak-anak. Beberapa penyelidik melaporkan gaya
hidup rendah karbon dipengaruhi oleh faktor pendapatan (Ivanova et al., 2017; Ladaru et
al., 2020; J. Wang et al., 2022). Golongan mempunyai tahap pendapatan dan pendidikan
yang lebih tinggi, mempunyai kecenderungan yang tinggi dalam mengadaptasi gaya

hidup rendah karbon (Alvi & Khayyam, 2020; Biasini, Rosi, Menozzi, et al., 2021).

Sebaliknya, kajian Wang et al. (2022) melaporkan jejak karbon yang dihasilkan oleh
golongan yang berpendapatan tinggi adalah lebih tinggi daripada golongan yang
berpendapatan rendah. Namun begitu, kajian Weckroth dan Ala-Mantila, (2022)
melaporkan kedua-dua golongan berpendidikan tinggi dan golongan yang kurang
berpendidikan terlibat dalam amalan rendah karbon dalam kepenggunaan tenaga elektrik.
Kajian tersebut merumuskan bahawa tidak terdapat kaitan antara sikap dan amalan rendah

karbon dengan tahap pendidikan mahupun pendapatan individu.

Daripada dapatan kajian-kajian lepas, dapat disimpulkan bahawa, sikap yang positif dan
amalan gaya hidup rendah karbon merupakan suatu yang perlu ada dalam individu bagi
mengurangkan jejak karbon. Ini kerana semua aktiviti kepenggunaan termasuklah
penggunaan isi rumah melibatkan penghasilan jejak karbon (Noormohammadi et al.,
2022). Sikap amalan rendah karbon dalam corak diet yang mempunyai perkaitan dengan

sikap dan amalan diet lestari yang tergolong dalam kepenggunaan isi rumah.

Oleh kerana sikap dan amalan rendah karbon amat berkaitan dengan gaya hidup lestari,
dalam kajian ini, pengkaji mengenal pasti faktor demografi kerana ia merupakan antara
faktor persekitaran yang menentukan gaya hidup yang diamalkan oleh individu (Ahmad
et al., 2018). Menurut Fink et al. (2021), berbanding sikap dan amalan rendah karbon
dalam kepenggunaan tenaga dan pengangkutan, sikap dan amalan rendah karbon dalam

kepenggunaan makanan adalah lebih kompleks dan dipengaruhi oleh beberapa faktor.

Terdapat beberapa pendapat yang bercanggah antara faktor-faktor yang mempengaruhi
pemilihan diet individu. Kajian Vanderlee et al. (2022) mendapati kecenderungan untuk
memilih amalan rendah karbon dalam kepenggunaan makanan adalah lebih tinggi bagi
golongan ibu yang mempunyai tahap pendidikan lebih tinggi. Sebaliknya, kajian Méjean
et al. (2017) melaporkan individu yang mempunyai tahap pendidikan yang rendah
mempunyai lebih masa untuk menyediakan makanan yang berkualiti dan lestari untuk
keluarga. Dapatan kajian ambil Stephens et al. (2018) pula melaporkan individu yang
mempunyai tahap pendidikan yang rendah tidak menghiraukan tentang kandungan nutrisi

dan impak makanan yang mereka ambil terhadap perubahan iklim.

Tindakan untuk mengurangkan jejak karbon dalam aktiviti seharian merupakan tindakan
iklim yang perlu dilaksanakan oleh semua golongan daripada pelbagai latar belakang
sosio- demografi selaras mencapai aspirasi negara. Namun begitu pendekatan yang

terbaik dalam menyebarkan pengetahuan tentang jejak karbon masih giat dikaji. Sub tajuk

seterusnya akan membincangkan perkara-perkara berkaitan dengan jejak karbon dengan

lebih mendalam.

2.3.2 Jejak Karbon

Jejak karbon ialah jumlah gas rumah hijau (GRH) yang dibebaskan oleh individu
mahupun sesebuah populasi dalam suatu jangka masa tertentu (Ademola & Bamigboye,
2016) . Jumlah jejak karbon dikenal pasti menggunakan suatu kaedah pengukuran bagi
menangani masalah peningkatan GRH. Jumlah GRH diukur dalam unit karbon dioksida
setara atau carbon dioxide equivalent (CO2¢) bagi mengenal pasti jumlah pelepasannya

ke atmosfera (Sjors et al., 2016).

Jejak karbon terhasil secara langsung atau tidak langsung daripada pelbagai kegiatan
kepenggunaan yang dijalankan oleh manusia (Caro, 2020). Selain daripada gas karbon
dioksida, gas seperti metana, ozon, klorofluorokarbon (CFC), nitrous oksida dan wap air
juga adalah merupakan GRH (Al-Ghussain, 2019). Kewujudan GRH di atmosfera
sepatutnya dalam kuantiti yang tertentu bagi tujuan memerangkap haba bagi mengawal
suhu bumi supaya tidak terlalu sejuk (Al-Ghussain, 2019). Namun begitu, peningkatan
jejak karbon, yang juga merujuk kepada peningkatan GRH akibat aktiviti manusia telah

dikenal pasti sejak beberapa dekad yang lalu (Collins et al., 2020).

Secara amnya, aktiviti-aktiviti manusia yang menghasilkan jejak karbon adalah seperti
penggunaan kenderaan bermotor, penjanaan tenaga elektrik, penggunaan air,
pembuangan sisa domestik dan juga pengambilan makanan, kepenggunaan isi rumah
serta proses hidup yang lain (Ademola & Bamigboye, 2016; Boose, 2014; Ivanova et al.,
2017; Romiza Md Nor, 2018). Peningkatan jejak karbon mengakibatkan lebih banyak

haba terperangkap oleh kewujudan GRH yang tinggi di atmosfera.

Jejak karbon dikategorikan kepada beberapa jenis iaitu jejak karbon pengangkutan, jejak
karbon elektrik, jejak karbon air, jejak karbon makanan dan jejak karbon sisa (Dosa &
Russ, 2020). Beberapa penyelidik mendapati bahawa peratusan yang besar jejak karbon
adalah daripada penggunaan isi rumah (Dubois et al., 2019; Salo et al., 2019). Menurut
Song et al. (2017) proses penghasilan dan penggunaan makanan adalah penyumbang

kepada hampir 35% pelepasan GRH global.

Dapatan ini menunjukkan bahawa, jejak karbon makanan juga menyumbangkan kepada
peratusan jejak karbon isi rumah. Oleh yang demikian, dalam kajian ini, pengkaji
menerapkan asas jejak karbon kepada murid dalam standard kandungan Gizi Seimbang.
Selain memilih gizi seimbang, peralihan daripada makanan yang tinggi jejak karbon
kepada pemilihan makanan yang rendah jejak karbon penting dalam mengurangkan
pelepasan jejak karbon global (Hahn et al., 2021; Malan et al., 2020; WWF, 2018). Sub
tajuk seterusnya menumpukan perbincangan tentang jejak karbon makanan yang sangat

berkaitan penghasilan jejak karbon melalui corak diet yang diamalkan oleh individu.

233 Jejak Karbon Makanan

Proses pengeluaran makanan merupakan suatu siri yang kompleks di mana melibatkan
pelbagai proses yang menghasilkan GRH. Penyelidikan-penyelidikan yang telah
dijalankan sebelum ini mendapati bahawa sebahagian besar daripada jumlah pelepasan
GRH yang menyebabkan perubahan iklim adalah berpunca daripada keseluruhan proses
penggunaan makanan (Gonzélez-Garcia et al., 2018; Hyland, 2017). Peningkatan
peratusan pelepasan GRH global daripada jejak karbon makanan direkodkan terutamanya

sejak beberapa tahun kebelakangan ini amat membimbangkan (IPCC, 2018).

Kesedaran tentang pengetahuan jejak karbon adalah penting untuk meningkatkan amalan
kepenggunaan dan corak diet lestari telah dicadangkan dalam kajian di negara maju

(Hyland et al., 2017; Lin, 2016; Rudd et al., Song et al., 2017). Selain itu, pengetahuan

asas tentang penilaian kitar hayat atau Life Cycle Assessment (LCA) turut penting untuk
menilai sesuatu produk makanan yang lestari (Gonzélez-Garcia et al., 2018). Corak diet
lestari bukan sahaja memfokuskan sumber makanan tersebut, malah mengambil kira
keseluruhan proses dalam kitar hayat makanan tersebut seperti pemprosesan,

pengangkutan dan penstoran.

Kajian-kajian lepas menunjukkan pelepasan GRH yang berpunca daripada industri
penternakan haiwan, penyediaan, pengambilan makanan dan pelupusan sisa makanan
juga meningkatkan jumlah jejak karbon makanan. Sebagai contoh, pengambilan daging
merah dan diproses di Brazil bagi individu dianggarkan mempunyai jejak karbon 1005
kg COze setahun bersamaan COze yang sama dihasilkan jika kereta bergerak sejauh 5370
km (De Carvalho et al., 2016). Berbeza dengan negara kita, kajian jejak karbon makanan
kurang mendapat tumpuan berbanding penyelidik-penyelidik di negara maju.
Berdasarkan laporan Alhothali et al., (2021) kajian yang memberi fokus kepada
kesedaran pemilihan makanan serta kesannya terhadap alam sekitar masih tidak banyak

dijalankan oleh negara-negara membangun.

Ekoran daripada itu, Malaysia sebagai sebuah negara membangun harus juga memberi
tumpuan untuk meningkatkan penyelidikan mengenai jejak karbon makanan dan diet
lestari. Penyelidikan-penyelidikan seperti ini penting dalam mempertingkatkan peratus
sasaran penurunan pelepasan karbon negara. Selain itu, pengurangan jejak karbon dalam
corak diet dapat mengurangkan risiko penyakit tidak berjangkit seperti penyakit
hipertensi dan diabetes yang dilaporkan memberi risiko kepada 3.4 juta rakyat Malaysia

(Institut Kesthatan Umum, 2020).

Kajian oleh pengkaji luar negara mendapati seminar dan kursus berkaitan jejak karbon
makanan yang ditawarkan kepada pelajar universiti dapat meningkatkan pengetahuan dan

memberi kesan kepada pengurangan jejak karbon makanan pelajar-pelajar tersebut

(Cordero et al., 2020). Pernyataan ini disokong oleh dapatan Malan et al. (2020) yang
melaporkan pengurangan yang signifikan iaitu anggaran 14% pengurangan dalam jejak
karbon makanan bagi pelajar yang mengikuti seminar “Foodprint” dan membuat
kesimpulan bahawa pengetahuan tentang jejak karbon menggalakkan kelestarian alam

sekitar dan kesihatan manusia.

Namun begitu, kurang kajian berkaitan seminar atau kursus berkaitan jejak karbon
makanan dijalankan bagi peringkat murid sekolah menengah. Tambahan pula,
pengetahuan guru sains serta kekurangan bahan sokongan berkaitan jejak karbon
makanan turut merupakan faktor penghalang yang menyebabkan pengetahuan ini sukar
disampaikan kepada murid. Giiven dan Aysel (2016) dalam kajiannya mendapati, guru
sains pra-perkhidmatan masih mempunyai pemahaman yang salah tentang jejak karbon

makanan.

Walau bagaimanapun, pengetahuan tentang jejak karbon perlu disampaikan kepada murid
kerana ia didapati merupakan pengetahuan yang penting dalam mengurangkan tekanan
terhadap ekosistem, mengurangkan kesan terhadap perubahan iklim di samping
mengamalkan pemakanan yang mempunyai jejak karbon yang rendah turut memberi
kesan yang baik terhadap kesihatan (Bastian et al., 2021). Menurut Bastian et al. (2021),
antara pengetahuan yang dicadangkan adalah berkaitan pengamalan diet yang lestari iaitu
dengan menukar pemilihan corak diet berasaskan haiwan kepada diet berasaskan
tumbuhan, mengurangkan sisa atau pembaziran makanan serta mengurangkan

penggunaan makanan proses.

Kesimpulannya, pengetahuan tentang jejak karbon makanan adalah penting bagi
seseorang mengamalkan kepenggunaan makanan yang lestari dalam kehidupan seharian.
Cadangan mengurangkan jejak karbon makanan dengan mengamalkan diet lestari dapat

meminimumkan kesan buruk terhadap alam sekitar dan kesihatan individu. Saranan dan

isu berkaitan diet lestari akan dihuraikan dengan lebih lanjut dalam sub tajuk yang

berikutnya.

24 Diet Lestari
Food and Agriculture Organisation telah mendifinisikan diet lestari sebagai “diet
yang mempunyai impak yang rendah kepada alam sekitar serta menyumbang
kepada sekuriti makanan dan nutrisi, juga kepada kehidupan yang sihat bagi
generasi kini dan generasi seterusnya, serta melindungi serta menghormati
biodiversiti dan ekosistem, diterima oleh budaya, boleh diakses, adil dari segi
ekonomi, berpatutan, cukup dari segi kandungan nutrisi, selamat, sihat serta

mengoptimumkan sumber semula jadi dan manusia” (FAO, 2010).

Pelbagai saranan telah dilaporkan oleh beberapa penyelidik berkaitan diet lestari (Bastian
etal., 2021; Belgacem et al., 2021; Toti et al., 2021). Dalam kajian ini, kesan alam sekitar
yang rendah dalam diet lestari diperincikan berdasarkan anggaran jumlah jejak karbon
yang rendah sepanjang kitar hayat makanan tersebut. Sub-sub tajuk berikut

membincangkan dengan lebih lanjut tentang isu-isu berkaitan dengan diet lestari.

24.1 Saranan Diet Lestari

Pengetahuan tentang jejak karbon makanan merupakan salah satu faktor yang
menggalakkan individu mengubah corak diet kepada diet lestari. Beberapa penyelidik
mendapati, pemilihan diet lestari sebagai corak diet mampu mengurangkan jumlah
pelepasan GRH yang turut memberi impak kepada penurunan jejak karbon makanan
(Belgacem et al., 2021; Song et al., 2017; WWEF, 2018). Protein daripada sumber
kekacang dilaporkan menghasilkan jejak karbon paling rendah dan sangat disarankan

sebagai pengganti protein haiwan (Toti et al., 2021).

Antara saranan berkaitan diet lestari adalah perubahan kepada pemilihan corak diet
berasaskan tumbuh-tumbuhan di samping mengurangkan makanan berasaskan haiwan
(Bastian et al., 2021; Rose et al., 2019; Song et al., 2017). Pengambilan makanan
berasaskan tumbuhan dalam sajian didapati mempunyai pelepasan gas rumah hijau yang
rendah berbanding makanan berasaskan haiwan (Gonzalez-Garcia et al., 2018)
berdasarkan penilaian kitaran hayat sumber makanan tersebut (van de Kamp & Temme,
2018). Beberapa penyelidik melaporkan bahawa amalan meningkatkan pengambilan
makanan berasaskan tumbuh-tumbuhan selain untuk kepentingan alam sekitar, ia turut
memberi kesan yang baik terhadap kesihatan manusia (Ghammachi et al., 2022; Nagai et

al., 2022; Poutanen et al., 2022).

Terdapat beberapa pendapat yang berbeza antara penyelidik-penyelidik tentang
pengambilan makanan berasaskan tumbuhan yang perlu ditingkatkan seperti saranan diet
lestari. Menurut Zulkefli dan Moy (2021), pengambilan diet lestari dapat mengurangkan
kesan terhadap alam sekitar serta dapat membantu mengawal obesiti. Dapatan yang selari
telah dilaporkan oleh Daud et al. (2018), yang mendapati, makanan dengan kandungan
serat yang tinggi seperti makanan berasaskan tumbuh- tumbuhan, membantu
mengurangkan risiko obesiti. Perubahan kepada diet lestari juga merupakan langkah
membendung obesiti yang telah diketengahkan dalam agenda sistem makanan
transformatif semasa pembentangan Harvard Nutrition Obesity Symposium ke-22 (Fanzo

et al., 2022).

Oleh yang demikian, dapat dirumuskan bahawa pengambilan diet lestari dapat
mengurangkan kadar obesiti yang kian meningkat dalam kalangan masyarakat termasuk
golongan remaja. Menurut laporan analisis Kajian Pemakanan Remaja atau Adolescent
Nutrition Survey (ANS) 2017 bagi negeri Melaka, peratus murid yang mengalami obesiti

ialah 17.2% yang mana kadarnya adalah lebih tinggi berbanding kelaziman obesiti

kebangsaan iaitu 14.8% (Institut Kesihatan Umum, 2017). Dapatan tersebut
menunjukkan pengetahuan tentang gizi seimbang masih belum diaplikasikan sepenuhnya

oleh murid dalam kehidupan seharian mereka.

Namun begitu, berbeza dengan dapatan tersebut, Magkos et al. (2020) melaporkan
bahawa pengambilan makanan berasaskan tumbuh-tumbuhan hanya mampu memberi
kesan terhad kepada pencegahan dan rawatan obesiti. Kajian tersebut juga mendapati
bahawa pengambilan diet berasaskan tumbuh-tumbuhan mungkin juga mempunyai kesan
buruk terhadap kesihatan sekiranya perubahan ini dibuat tanpa pertimbangan yang teliti
terhadap keperluan pemakanan individu berbanding dengan pengambilan makanan
mencukupi. Sebagai contoh, Yoo et al. (2022) menyatakan bahawa selain perlu
mengetahui bagaimana corak diet memberi kesan alam sekitar, individu harus
mempunyai keupayaan berfikir tentang bagaimana diet boleh menjejaskan kesihatan

seseorang.

Dalam kajian yang lain, saranan-saranan tambahan turut dinyatakan dengan mengambil
kira faktor-faktor lain yang turut berkaitan dalam diet lestari. Kajian Ghammachi et al.
(2022) memberi perhatian kepada tiga saranan iaitu peralihan daripada sumber makanan
berasaskan haiwan kepada sumber makanan berasaskan tumbuhan, hasil tempatan dan
bermusim, dan makanan yang diproses secara minimum. Mazzocchi et al. (2021)
menyatakan makanan organik merupakan salah satu ciri bagi makanan yang diproses
secara minimum sebagai diet yang lestari. Hyland et al. (2017) pula menekankan kepada
pengambilan buah-buahan dan sayuran segar dan menghadkan pengambilan daging

merah dan daging yang diproses.

Dalam kajian ini, pengkaji mereka bentuk Aktiviti Jejak Karbon Makanan melalui
pendekatan PBM berdasarkan saranan diet lestari oleh Ghammachi et al. (2022) dan

Hyland et al. (2017) serta menyesuaikannya dengan bidang pembelajaran Nutrisi dan

Sistem Pencernaan Manusia ada dalam buku teks Biologi tingkatan Empat bagi standard
kandungan Gizi Seimbang. Walau bagaimanapun usaha untuk meningkatkan sikap dan
amalan diet lestari mempunyai isu dan cabaran yang akan dibincangkan di dalam sub-

tajuk berikut.

2.4.2 Isu dan Cabaran dalam Mempromosi Diet Lestari

Perubahan kepada diet lestari secara amnya memberi kesan yang positif dalam menangani
isu perubahan iklim. Kajian Lang dan Mason (2018) melaporkan negara-negara maju
seperti Australia, Brazil, Perancis, Belanda, Qatar, Sweden, UK dan Amerika Syarikat
telah merangka pembangunan polisi dan mencadangkan dasar pendidikan untuk diet
lestari. Namun begitu, kajian tersebut melaporkan rangka kerja umum yang menyeluruh

untuk diet lestari masih belum diwujudkan.

Pengurangan makanan berasaskan haiwan mampu mengurangkan sebahagian besar jejak
karbon makanan. Beberapa penyelidik melaporkan bahawa pengurangan pengambilan
daging haiwan dalam diet memberi impak yang positif terhadap alam sekitar (Eckl et al.,
2021; Hyland et al., 2017; Stubbs et al., 2018). Penghasilan daging haiwan ruminan
merupakan penyumbang utama kepada jejak karbon makanan berikutan ia sumber
pembebasan gas metana ke atmosfera (WWF, 2018). Gas metana yang terhasil melalui
proses fermentasi sistem pencernaan haiwan ruminan berpotensi lebih tinggi berbanding
gas karbon dioksida dalam menyebabkan kesan pemanasan global (Godfray et al., 2018).
Selain memberi tekanan yang terhadap alam sekitar, pengambilan daging haiwan didapati

dapat meningkatkan risiko penyakit.

Perubahan kepada pengurangan pengambilan daging haiwan dalam corak diet turut dapat
menghindarkan individu daripada pelbagai penyakit. Hasil kajian Kevany et al. (2018)
menyatakan bahawa perkaitan antara pengurangan pengambilan daging merah dengan

kanser, penyakit jantung, dan obesiti masih sukar difahami. Namun begitu, beberapa

penyelidik melaporkan pengambilan daging merah (haiwan ruminan) didapati memberi
risiko yang tinggi kepada penyakit kardiovaskular dan kanser (Neacsu et al., 2017),
kanser kolorektal dan obesiti (Cambeses-Franco et al., 2021). Selain itu, masih tiada garis
panduan yang selaras tentang kesesuaian kuantiti pengambilan makanan berasaskan

daging merah dalam mengurangkan risiko penyakit- penyakit tersebut.

Sehingga kini, masih terdapat perbezaan dari segi garis panduan nutrisi bagi negara-
negara di seluruh dunia berkaitan pengambilan protein berasaskan daging haiwan. Kajian
yang dijalankan oleh de Boer dan Aiking(2021b) melibatkan 93 buah negara di seluruh
dunia mendedahkan dua garis panduan corak pengambilan protein yang berbeza. Kajian
tersebut melaporkan bahawa terdapat negara mengesyorkan untuk mengurangkan atau
menggantikan penggunaan protein haiwan sebahagian yang lain menggalakkan
pengambilan kedua- dua jenis protein haiwan dan tumbuhan, tanpa memberi apa-apa

maklumat negatif berkaitan pengambilan protein haiwan.

Namun begitu, kajian tentang penetapan jumlah pengambilan protein berasaskan daging
haiwan yang optimum bagi memberi kesan baik kepada alam sekitar dan juga kesihatan
individu masih kurang dijalankan. Hasil kajian Fardet dan Rock (2020) mendapati
bahawa pengambilan 15% keperluan tenaga harian daripada sumber makanan berasaskan
haiwan dapat melindungi kesihatan manusia dan juga alam sekitar. Walaupun
pengurangan daging dikenal pasti sebagai faktor utama untuk mengurangkan kesan
terhadap alam sekitar, masih terdapat isu yang perlu dipertimbangkan. Sebagai contoh,
Perignon et al. (2017) melaporkan bahawa pilithan makanan lain bagi menggantikan
daging mungkin meningkatkan jumlah pelepasan gas rumah hijau, bergantung kepada
pemprosesan dan penilaian kitar hayat produk makanan tersebut. Oleh itu, peranan
pendidikan amat penting bagi menyediakan murid untuk memilih diet kurang memberi

risiko kepada kesihatan dan alam sekitar.

Terkini, Fonseca dan Vizachri (2023) melaporkan bahawa hasil tinjauan mereka
menunjukkan sebahagian besar guru bersetuju bahawa pendidikan kelestarian penting
dalam membantu pelajar menangani cabaran kesihatan dan alam sekitar khususnya
melalui pilihan pemakanan. Kajian tersebut juga melaporkan bahawa guru-guru
menyokong peralihan corak diet murid yang sebelum ini mengambil makanan berasaskan
daging haiwan kepada makanan berasaskan tumbuh-tumbuhan yang dapat membantu

mengekalkan kesihatan selain memberi kesan baik terhadap alam sekitar.

Dapat disimpulkan bahawa perubahan kepada diet lestari memberi manfaat kepada
kesihatan dan alam sekitar khususnya terhadap kesan perubahan iklim. Tambahan pula,
amalan diet lestari juga penting bagi memperbaiki corak diet masyarakat yang sebelum
ini dilaporkan mengambil serat kurang daripada jumlah yang disyorkan (Institut
Kesihatan Umum, 2020). Namun begitu, individu perlu mempertimbangkan pelbagai
aspek dalam mengubah corak diet mereka mengikut apa yang disarankan dalam diet

lestari.

Antara aspek yang perlu diambil kira adalah kesesuaian makanan yang diambil dengan
keperluan nutrien dan nilai tenaga harian. Pendidikan berkaitan pemakanan daripada
aspek kesihatan telah dilaksanakan melalui kurikulum sekolah. Namun begitu, kajian ke
atas sukatan kurikulum sekolah rendah di sebelas buah negara menunjukkan fokus
terhadap kelestarian dan impak makanan terhadap alam sekitar adalah sangat kurang
(Smith et al., 2022). Oleh yang demikian, penerapan pengetahuan tentang amalan diet
lestari yang memenuhi keperluan nutrien dan turut meminimumkan kesan buruk terhadap

alam sekitar, perlu diberikan kepada murid.

Sukatan kurikulum di Malaysia juga masih belum menerapkan secara eksplisit impak
makanan terhadap kelestarian alam sekitar. Sebagai usaha dalam memberikan pendidikan

berkualiti selaras Matlamat Pembangunan Lestari (SDGs) yang ke-empat, Elemen

Merentas Kurikulum (EMK) dalam Kurikulum Standard Sekolah Menengah (KSSM)
telah ditambah baik dengan pelaksanaan Elemen Kelestarian Global (EKG) yang
mengandungi tema penggunaan dan pengeluaran lestari. Bidang pembelajaran di bawah
elemen tersebut iaitu penggunaan makanan secara lestari sangat berkaitan dengan impak

makanan terhadap alam sekitar.

2.4.3 Penerapan Diet Lestari Melalui Elemen Kelestarian Global

Bagi mencapai potensi yang baik, murid seharusnya dapat mengintegrasikan pengetahuan
yang mereka peroleh semasa proses pengajaran dan pembelajaran (PdP) dalam amalan
harian mereka. Pengintegrasian pengetahuan tersebut dalam kehidupan sebenar
menunjukkan kesan pembelajaran yang lebih bermakna kepada murid (KPM, 2018). Ini
selari dengan strategi pengajaran dan pembelajaran berfikrah telah disarankan dalam
kurikulum Sains KSSM supaya dapat menjadikan proses pembelajaran dapat dijalankan

dengan lebih berkesan (KPM, 2018).

Bahagian Pembangunan Kurikulum telah menerbitkan Buku Panduan Pelaksanaan
Kelestarian Global pada tahun 2016 sebagai panduan guru dalam melaksanakan Elemen
Merentas Kurikulum (EMK) dalam pengajaran dan pembelajaran (KPM, 2016).
Pelaksanaan Elemen Kelestarian Global bertujuan membantu usaha melahirkan murid
yang berfikiran lestari dan mempunyai sikap bertanggungjawab terhadap persekitaran
dalam kehidupan seharian (KPM, 2016). Tiga elemen yang terkandung di bawah (EMK)
Kelestarian Global adalah elemen Penggunaan dan Pengeluaran Lestari,

Kewarganegaraan Global dan Perpaduan.

Terdapat enam tema di dalam elemen Penggunaan dan Pengeluaran Lestari yang
merangkumi Penggunaan Tenaga Lestari, Penggunaan air secara Lestari, Sisa,
Pengeluaran dan Penggunaan Makanan secara Lestari serta Pengangkutan dan

Pergerakan Lestari (KPM, 2016). Setiap tema mempunyai beberapa bidang pembelajaran.

50



Dalam kajian ini, tema yang dipilih ialah tema ke lima iaitu Pengeluaran dan Penggunaan
Makanan secara Lestari dan bidang pembelajaran yang ditumpukan ialah Penggunaan
Makanan secara Lestari. Walaupun pengetahuan tentang kepenggunaan makanan
mempunyai hubungan dengan jejak karbon makanan, panduan tentang bidang
pembelajaran ini tidak diberikan secara komprehensif dalam Buku Panduan Pelaksanaan

Kelestarian Global.

Terdapat dua kaedah penyepaduan Elemen Kelestarian Global (EKG) dalam mata
pelajaran iaitu pendekatan langsung dan pendekatan sisipan (KPM, 2016). Dalam kajian
ini, pengkaji menggunakan pendekatan sisipan dalam menerapkan EKG merentasi mata
pelajaran Biologi. Pengetahuan tentang jejak karbon makanan dan diet lestari
disepadukan dengan standard kandungan Gizi Seimbang dalam bidang pembelajaran
Nutrisi, Biologi Tingkatan 4, KSSM secara sisipan. Pendekatan sisipan dilaksanakan
apabila EKG tidak dinyatakan dengan jelas dalam standard kandungan dan standard

pembelajaran sesuatu mata pelajaran tertentu (KPM, 2016).

Walaupun pengetahuan tentang jejak karbon makanan dan diet lestari tidak dinyatakan di
dalam standard kandungan dan standard pembelajaran mata pelajaran Biologi Tingkatan
Empat, namun ia mempunyai hubungan dengan standard kandungan Gizi Seimbang.
Menurut Zin dan Yaakob (2020), terdapat keperluan untuk menambah baik pendidikan
kelestarian melalui elemen merentas kurikulum supaya mentaliti lestari dapat
ditingkatkan. Oleh yang demikian, bidang pembelajaran Penggunaan Makanan secara
Lestari, Kesan Pengeluaran dan Penggunaan Makanan Terhadap Alam Sekitar dan
Makanan Sebagai Keperluan Asas yang terkandung dalam tema ke lima disisipkan di

dalam standard kandungan tersebut secara merentas kurikulum melalui EKG.

Aktiviti Jejak Karbon Makanan yang disediakan adalah selaras dengan tiga standard

pembelajaran dalam Gizi Seimbang iaitu: mengeksperimen untuk mengkaji nilai tenaga

dalam sampel makanan, mengeksperimen untuk menentukan kandungan vitamin C dalam
jus buah-buahan atau sayur-sayuran dan mewajarkan pengubahsuaian diet bagi individu

yang mengalami obesiti dan penyakit tertentu.

Seperti yang telah dibincangkan sebelum ini, pengetahuan jejak karbon makanan dan diet
lestari penting dalam menangani isu global khususnya kesan perubahan iklim. Menurut
Reyes et al. (2021) antara inisiatif pemakanan global yang telah dikenal pasti adalah
tindakan untuk mengubah sistem makanan dan pemilihan makanan. Pengubahsuaian diet
daripada diet yang tidak lestari kepada diet lestari merupakan saranan para sarjana sebagai
salah satu langkah dalam mengurangkan kesan perubahan iklim. Selain itu, ia turut
bersesuaian dengan standard kandungan Gizi Seimbang dan standard pembelajaran yang
telah disenaraikan. Standard pembelajaran Penggunaan Makanan secara Lestari
disisipkan dalam ketiga-tiga aktiviti bagi menerapkan pengetahuan tentang jejak karbon

makanan bagi meningkatkan sikap dan amalan murid terhadap diet lestari.

Kesimpulannya, EKG berperanan melengkapkan murid dengan persediaan untuk
menghadapi cabaran peringkat tempatan, negara dan menangani isu global. Ini bertepatan
dengan isu global iaitu kesan perubahan iklim yang sedang ditangani oleh seluruh dunia
pada masa kini. Usaha untuk melahirkan murid yang berfikiran lestari adalah merupakan
salah satu matlamat dalam Rancangan Malaysia Ke-12 iaitu untuk menjamin
kesejahteraan rakyat dan melestarikan alam sekitar selaras dengan Rangka Kerja Bandar

Rendah Karbon (JPM, 2021).

Pendekatan pembelajaran yang mengintegrasikan amalan diet yang memenuhi keperluan
nutrien dan mempunyai impak yang rendah terhadap alam sekitar penting dalam
membentuk sikap dan amalan murid yang positif terhadap diet lestari. Pengintegrasian
bidang pembelajaran yang dinyatakan dalam Elemen Kelestarian Global dengan standard

pembelajaran berkaitan Gizi Seimbang yang terdapat dalam DSKP Biologi memerlukan

pendekatan pembelajaran yang sesuai untuk dilaksanakan. Dalam sub tajuk berikutnya,
pengkaji meninjau pendekatan pembelajaran yang telah digunakan dalam pendidikan

alam sekitar kerana diet lestari mempunyai hubungan alam sekitar.

2.4.4 Pendekatan Pembelajaran Berasaskan Masalah dalam Pendidikan Alam
Sekitar
Pembelajaran Berasaskan Masalah (PBM) telah diperkenalkan oleh Howard Barrows
yang pada asalnya digunakan dalam pendidikan perubatan di Universiti McMaster. PBM
merupakan suatu strategi untuk mengatur proses pembelajaran yang berkesan dalam
kumpulan kecil sehingga murid terlibat secara aktif (Cohen, 1994). Beberapa kajian lepas
talah melaporkan bahawa PBM memberi kesan pembelajaran bermakna kepada murid
(Alt & Raichel, 2020), mempunyai kesan yang kuat terhadap pembelajaran dan
pencapaian (Alrahlah, 2016), meningkatkan kualiti pembelajaran serta membantu murid
untuk mendapatkan pemahaman yang mendalam terhadap sesuatu topik (Mohd Yunus

et al., 2018).

Hasil kajian Eelens et al. (2019) menunjukkan pendekatan PBM mempunyai peranan
dalam membentuk sikap murid dalam menghadapi dunia sebenar. Menurut Hung et al.
(2019), pendekatan PBM turut meningkatkan kerjasama kumpulan. Pendekatan PBM
juga didapati dapat menggalakkan murid untuk menyelesaikan masalah yang mirip
dengan apa yang mereka hadapi dalam kehidupan seharian dan menyediakan peluang
untuk mereka membina pengetahuan serta mencari penyelesaian terhadap senario

autentik yang diberikan (Baharudin, 2017).

Kajian kuasi-eksperimental ke atas pelajar universiti yang dijalankan oleh Amin et al.
(2020) mendapati pendekatan PBM dapat meningkatkan pemikiran kritis pelajar dan juga
memberi kesan ke atas sikap yang lebih peka terhadap alam sekitar. Pendekatan PBM

turut dilaporkan memberi kesan positif dalam meningkatkan kepekaan murid terhadap

isu-isu kelestarian alam sekitar melalui pembelajaran digital (Chin, 2021; Hsieh, 2020).
Oleh itu, pendekatan PBM didapati memberikan impak terhadap kemahiran

penyelesaian masalah berkaitan isu kelestarian dalam kalangan murid.

Selari dengan kajian-kajian tersebut, kajian kuasi- eksperimental dengan pra dan pasca
ujian dijalankan oleh Rachman dan Matsumoto (2019) mendapati pendekatan PBM
berupaya meningkatkan tahap sikap terhadap pengurusan sisa dalam kalangan pelajar
universiti. Namun begitu, kajian tentang kesan pendekatan PBM terhadap sikap dan
amalan diet lestari yang menggabungkan kedua-dua bidang pengetahuan berkaitan

perubahan iklim dan nutrisi masih kurang dijalankan.

Walaupun pendekatan PBM banyak memberi impak positif, Ab Hakim dan Iksan (2018)
melaporkan tahap kemahiran pelaksanaan PBM dalam kalangan guru masih sederhana.
Oleh yang demikian, pengetahuan yang terhad dalam melaksanakan PBM dalam
kalangan guru-guru di negara kita perlu diatasi supaya dapat menghasilkan murid yang
dapat meneroka dan menyelesaikan masalah seperti yang dinyatakan dalam aspirasi
sistem pendidikan Malaysia (KPM, 2013).

Menurut Savin-Baden dan Major (dalam Alrahlah, 2016) hasil kajian mendapati bahawa
kumpulan murid yang menggunakan pendekatan PBM dapat mengembangkan tahap
keupayaan berfikir dan kemahiran penyelesaian masalah dengan lebih baik berbanding
menggunakan kaedah tradisional. Menurut Dubois et al. (2019), terdapat hubungan antara
kebolehan individu untuk menyelesaikan masalah dan membuat keputusan dalam
mengambil langkah mengurangkan jejak karbon, termasuk pemilihan diet harian.
Tambahan pula, pendekatan PBM memberi kebebasan murid untuk mendapatkan
maklumat tambahan berkaitan diet lestari, seperti polisi pemakanan yang diguna pakai di
negara-negara maju. Maklumat tambahan yang diperoleh daripada pelbagai sumber dapat

meningkatkan pengetahuan murid tentang kepentingan pengambilan diet lestari sebagai

suatu langkah mengurangkan kesan perubahan iklim serta memberi manfaat kepada
kesihatan (Cleveland & Jay, 2020).

Berdasarkan tinjauan literatur, dapat disimpulkan bahawa pendekatan PBM sesuai bagi
menerapkan pengetahuan kepada murid tentang diet lestari dalam standard kandungan
Gizi Seimbang. Oleh itu, dalam kajian ini, pengkaji menerapkan pengetahuan jejak
karbon makanan dalam standard kandungan Gizi Seimbang dalam mata pelajaran
Biologi, menggunakan pendekatan PBM. Justeru, Aktiviti Jejak Karbon Makanan yang
menggunakan pendekatan PBM direka bentuk bagi menggalakkan murid menangani
masalah global mempunyai hubungan dengan corak pemilihan makanan yang mereka
amalkan. Penerangan yang lebih mendalam berkaitan model-model PBM yang telah

digunakan dalam aktiviti pembelajaran dihuraikan dalam tajuk seterusnya.

2.5  Model-model PBM

Model PBM merupakan model pembelajaran yang diperkenalkan bagi mengembangkan
keupayaan berfikir. Asas bagi PBM diperkenalkan oleh Barrow mengandungi beberapa
langkah yang mendorong kepada penyelesaian sesuatu masalah. Menurut Pratomo et al.
(2019) pendekatan PBM yang menggunakan pelbagai tahap pemikiran sangat
mempengaruhi kemahiran menyelesaikan masalah berbanding kaedah konvensional.
Dalam menjalankan pendekatan PBM, murid mengenal pasti jurang dalam pengetahuan
mereka, menjalankan penyelidikan dan menerapkan pembelajaran mereka untuk
membangunkan penyelesaian kepada masalah seterusnya membentangkan penemuan

mereka (Barrows, 1996).

Tiga Model PBM yang biasa diberi perhatian dalam model pembelajaran adalah model
Maastricht, model McMaster, dan model Danish (Eelens et al., 2019). Model PBM
McMaster memupuk kemahiran menyelesaikan masalah dan pemikiran. Sebaliknya,

Model Maastricht lebih berbentuk konstruktivis iaitu pemerolehan pengetahuan degan

melibatkan murid menjana “model mental” yang mendasari masalah (Servant-Miklos,
2018). Namun begitu, kedua-dua model McMaster dan Maastricht, senario masalah diberi

oleh guru pada permulaan sesi pembelajaran.

Berbeza dengan kedua-dua model McMaster dan Maastricht, murid sendiri terlebih
dahulu menganalisis dan mendefinisi masalah, dalam model Danish. Walau
bagaimanapun, ketiga- tiga model tersebut telah diperakui secara meluas sebagai strategi
pembelajaran yang melibatkan murid secara aktif. Semua model adalah berpusatkan
murid dengan guru yang bertindak sebagai fasilitator proses; semua berlaku dalam
kumpulan kecil; pembelajaran dianjurkan melibatkan masalah harian; dan semua model

menggalakkan pembelajaran dan kerjasama kendiri pelajar (Eelens et al., 2019).

Dalam kajian ini, pengkaji menggunakan model Maastricht yang melibatkan murid
menjana “model mental” daripada senario masalah yang dikemukakan oleh guru melalui
“Aktiviti Jejak Karbon Makanan”. Pemilihan model ini juga adalah berdasarkan
peruntukan waktu bagi kajian ini dijalankan dan bagi membolehkan murid mengkonstruk
pengetahuan gizi seimbang dengan pengetahuan tentang jejak karbon makanan

berdasarkan pengetahuan lepas mereka berkaitan perubahan iklim.

2.5.1 Langkah-langkah PBM

Pendekatan PBM adalah merupakan suatu pendekatan pembelajaran yang sistematik
yang mampu mengoptimumkan penglibatan murid dalam menghubungkait pengetahuan
lepas, menggabungjalin maklumat baharu serta merangsang murid menghuraikan sesuatu
perkara berdasarkan pengetahuan mereka (Schmidt, 1983). Terdapat beberapa prosedur

dalam melaksanakan PBM, seperti prosedur lima, enam dan tujuh langkah.

2.5.1.1 Prosedur Lima Langkah

Antara prosedur PBM yang diperkenalkan ialah prosedur lima langkah (Norman &
Schmidt, 1992). Berdasarkan prosedur lima langkah PBM tersebut, murid menyelesaikan
masalah yang diberikan kepada mereka secara berkumpulan bermula dengan mengenal
pasti masalah sebagai langkah yang pertama. Langkah kedua ialah menganalisis masalah
dan ketiga ialah menjalankan penyelidikan. Seterusnya, dalam langkah keempat murid
membuat pembentangan tentang penyelesaian kepada masalah yang diberikan dan
langkah terakhir ialah ringkasan dan penilaian. Langkah penilaian bagi pembentangan
adalah suatu penambah baikkan yang telah dibuat dalam model ini berbanding model asas

yang dibangunkan oleh Barrows.

2.5.1.2 Prosedur Enam Langkah
Menurut Sajidan et al. (2022), terdapat prosedur enam langkah yang boleh digunakan

dalam melaksanakan PBM iaitu:

Langkah 1: Orientasi murid kepada masalah.

Langkah 2: Menyusun murid dan pembahagian tugas.

Langkah 3: Membimbing penyiasatan berkaitan masalah setempat.

Langkah 4: Membuktikan hasil penyiasatan.

Langkah 5: Membangunkan langkah kerja.

Langkah 6: Menganalisis dan menilai pembelajaran dan refleksi.
2.5.1.3 Prosedur Tujuh Langkah (Temasek)
Prosedur pembelajaran PBM tujuh langkah yang diguna pakai oleh Politeknik Temasek,
Singapura, telah digunakan oleh Baharudin (2017) dalam kajian beliau yang merangkumi
beberapa topik mata pelajaran sains. Bermula dengan langkah pertama iaitu pembahagian
kumpulan seterusnya murid akan mengenal pasti masalah di dalam langkah ke dua. Murid

seterusnya menjana idea untuk menyelesaikan masalah dalam langkah ke tiga dan

57



mengenal pasti isu yang perlu dipelajari dalam langkah ke empat. Murid akan
menjalankan pembelajaran kendiri dalam langkah ke lima, mensintesis dan mengaplikasi
maklumat melalui perbincangan kumpulan serta membuat penerangan dalam langkah ke
enam. Akhir sekali, dalam langkah ke tujuh, murid berbincang dalam kumpulan dan
membuat refleksi terhadap kerja kumpulan dan kerja individu serta menjana pengetahuan

daripada penyelesaian masalah yang dijalankan.

Berbanding PBM yang menggunakan prosedur lima langkah dan enam langkah, prosedur
tujuh langkah yang diguna pakai oleh Politeknik Temasek ini menekankan supaya murid
perlu dibahagikan dalam kumpulan sebagai langkah pertama dalam menjalankan
pendekatan PBM. Langkah ke lima iaitu pembelajaran kendiri juga ditambah dalam
model ini bertujuan supaya setiap ahli kumpulan mendapatkan pelbagai maklumat yang
mungkin dapat menyelesaikan masalah tersebut. PBM menggunakan prosedur tujuh
langkah ini didapati bebih berstruktur dan lebih baik jika dibandingkan dengan model
PBM lima langkah dan model PBM enam langkah. Selain prosedur PBM tujuh langkah

Temasek, terdapat prosedur PBM tujuh langkah yang menggunakan model Maastricht.

2.5.1.4 Prosedur Tujuh Langkah (Maastricht)
Menurut Matheson dan Haas (2010) model PBM Tujuh Langkah Maastricht (Schmidt,
1983) ini merupakan model yang paling terkenal dan paling banyak digunakan. PBM

menggunakan prosedur tujuh langkah menurut model Maastricht adalah seperti berikut:

Langkah 1 : Menjelaskan teks dan menerangkan istilah dan konsep
yang tidak jelas.

Langkah 2 : Menentukan dan mendefinisi masalah utama.

Langkah 3 : Menganalisis masalah dan mencadangkan penyelesaian
yang mungkin.

Langkah 4 : Mengulas lanjut, menguji, menyemak dan memperhalusi.

Langkah 5 : Merumuskan objektif pembelajaran.

Langkah 6 : Pembelajaran kendiri

Langkah 7: Mengintegrasikan dan menguji maklumat baharu
Dalam langkah pertama, murid membaca senario masalah dan mengenal pasti apa-apa
konsep atau perkataan yang tidak jelas daripada masalah yang diberikan untuk
memastikan pemahaman yang sama antara ahli kumpulan. Murid bekerjasama untuk
menentukan dan mendefinisi masalah atau mengenal pasti tugas utama dalam langkah ke
dua. Dalam langkah ke tiga, murid melontarkan idea bagi penyelesaian masalah.
Kesemua idea tidak ditolak pada peringkat ini. Murid harus membincangkan pemahaman
mereka tentang masalah dari sudut tertentu mereka dan menawarkan penyelesaian yang

mungkin (Schmidt, 1983).

Dalam langkah empat, murid membincangkan idea-idea yang dikemukakan dalam
langkah tiga dan memilih mengikut keutamaan dan membuang maklumat yang tidak
relevan. Sebarang penyelesaian yang mungkin perlu direkodkan . Dalam langkah ke lima,
kesepakatan kumpulan tentang asas pengetahuan yang kukuh dalam penyelesaian
masalah tersebut harus dicapai. Langkah ini penting supaya setiap ahli kumpulan jelas
dengan asas pengetahuan tersebut sebelum menambah maklumat yang berkaitan dalam

langkah seterusnya.

Galakan diberikan kepada murid untuk mendapatkan maklumat daripada pelbagai sumber
termasuk buku, jurnal dan sebagainya. Ini merupakan langkah ke enam, di mana murid
mendapatkan maklumat mengenai objektif pembelajaran mereka secara individu.
Langkah terakhir ialah murid berkongsi hasil penyelidikan individu bersama ahli
kumpulan. Pengetahuan dan pemahaman yang dibentangkan perlu disintesis melalui
perbincangan teliti supaya berkaitan dengan masalah yang ingin diselesaikan.

Berdasarkan maklum balas yang diterima, murid mungkin perlu mengulangi langkah ke

dua dan seterusnya bergantung kepada hasil penyelesaian yang diperolehi (Schmidt,

1983).

2.5.2 Rumusan

Dalam kajian ini, pengkaji memilih modul PBM Maastricht menggunakan prosedur tujuh
langkah. Model Maastricht dipilih kerana penyelesaian masalah berkaitan kepenggunaan
makanan sangat berkaitan dengan kehidupan seharian murid. Peluang murid untuk
mengkaji masalah yang mirip kepada situasi kehidupan seharian dan terdapat di
persekitaran mereka membolehkan mereka menyelesaikan masalah dengan lebih kreatif
(Amran et al., 2021). Senario masalah untuk memilih makanan yang mempunyai jejak
karbon rendah dan seimbang dari aspek nutrisi diberikan di permulaan aktiviti mengikut
Model Maastricht bertujuan supaya murid dapat menjana “model mental” yang

mendasari masalah.

Berbanding model-model PBM dan prosedur langkah pembelajaran yang dibincangkan,
Model PBM Tujuh Langkah Maastricht lebih mementingkan pemahaman yang jelas
tentang objektif menyelesaikan masalah bagi setiap ahli kumpulan sebelum mendapatkan
maklumat tambahan. Sesi perbincangan bagi menjelaskan terma dan konsep yang baharu
pada peringkat awal dalam prosedur memastikan semua ahli kumpulan mempunyai

kefahaman yang jelas supaya dapat melengkapkan prosedur yang seterusnya.

Dalam model ini, murid digalakkan untuk mendapatkan maklumat daripada pelbagai
sumber bagi mendapatkan penyelesaian-penyelesaian yang mungkin bagi masalah
tersebut dalam langkah ke-enam iaitu pembelajaran kendiri. Selain itu, Model PBM Tujuh
Langkah Maastricht dipilih kerana sesuai dengan peruntukan masa dan sumber-sumber
kemudahan pembelajaran yang ada. Sebagai contoh, penggunaan teknologi pembelajaran

yang menggunakan Chrome Book dan capaian internet yang memudahkan murid dalam

mencari maklumat yang diperlukan untuk menyelesaikan masalah berdasarkan senario

yang diberikan.

2.6  Kajian-kajian Lepas
Bahagian ini akan membincangkan kajian-kajian lepas yang berkaitan dengan skop kajian
ini berkaitan pendekatan pembelajaran yang digunakan berkaitan bidang nutrisi,

pendekatan pembelajaran yang digunakan untuk menerapkan pengetahuan diet lestari.

2.6.1 Pendekatan Pembelajaran berkaitan Nutrisi

Pengetahuan berkenaan nutrisi tidak asing bagi mata pelajaran Sains, termasuk mata
pelajaran Biologi. Dalam Dokumen Standard Kurikulum dan Pentaksiran KSSM, bidang
pembelajaran nutrisi terdapat dalam mata pelajaran Sains Tingkatan Dua, Sains Tingkatan
Empat dan Biologi Tingkatan Empat. Berdasarkan kesemua DSKP tersebut, standard
kandungan yang berkaitan bidang nutrisi lebih menekankan aspek kesihatan dan fisiologi
manusia (KPM, 2016, 2018). Sebagai contoh, ketiga-tiga DSKP mengandungi standard
kandungan berkaitan Gizi Seimbang dan Sistem Pencernaan Manusia. Namun begitu,
penerapan aspek kesan pengambilan makanan terhadap alam sekitar dan kepenggunaan
makanan secara lestari masih belum diterapkan dalam bidang pembelajaran nutrisi dalam

DSKP KSSM.

Pengetahuan berkaitan bidang nutrisi telah diajarkan kepada murid menggunakan
beberapa pendekatan. Kajian Baharudin (2017) telah menggunakan pendekatan PBM
dalam Modul PBM-SC2 dan mendapati ia memberi kesan dalam meningkatkan
kemahiran berfikir aras tinggi dan motivasi murid tingkatan 2 dalam tajuk nutrisi.
Subiantoro dan Mutiarani (2021) dalam kajian mereka mendapati model pembelajaran SE
adalah berkesan dalam meningkatkan literasi kesihatan dan nutrisi murid. Menurut kajian
tersebut, penglibatan aktif murid dalam fasa “Eksplorasi” dapat meningkatkan pemikiran

kritis mereka dalam menyelesaikan masalah berkaitan nutrisi dan kesihatan.

Dapatan ini bertepatan dengan pandangan Eugenio-Gozalbo et al. (2022) yang
menyatakan bahawa pembelajaran secara aktif berupaya meningkatkan pengetahuan
tentang kesihatan dan nutrisi. Kesimpulannya, hasil dapatan kajian tersebut
menunjukkan, penglibatan aktif murid dalam tajuk berkaitan pemakanan dan nutrisi
berupaya meningkatkan pemikiran kritis dan kemahiran membuat keputusan dalam

kalangan murid berkaitan nutrisi daripada aspek kesihatan.

Namun begitu, dalam situasi global kini, pengetahuan tentang nutrisi bukan sahaja dikaji
daripada aspek kesihatan, malah kesannya terhadap alam sekitar, terutamanya terhadap
perubahan iklim. Beberapa kajian melaporkan tentang kesan kepenggunaan makanan
yang tidak lestari terhadap perubahan iklim (Fischer & Miglietta, 2020; Mesquita &
Bursztyn, 2018; Ridoutt et al., 2021). MacDiarmid dan Whybrow (2019) dalam kajian
mereka telah melaporkan kepentingan pemahaman tentang kesan pengambilan nutrisi
yang dapat menyokong tindakan mitigasi iklim. Oleh yang demikian, pendekatan
pembelajaran yang digunakan bagi bidang pembelajaran nutrisi perlu dapat
mengintegrasikan disiplin ilmu kesihatan dan alam sekitar bagi mengurangkan kesan
perubahan iklim hasil aktiviti kepenggunaan makanan. Dalam sub tajuk berikut, pengkaji
meninjau beberapa kajian berkaitan pendekatan pembelajaran yang digunakan bagi
menerapkan pengetahuan berkaitan penggunaan makanan secara lestari bagi bidang

pembelajaran nutrisi.

2.6.2 Pendekatan Pembelajaran berkaitan Kepenggunaan Makanan secara Lestari
Pendidikan kelestarian nutrisi sangat penting dalam menggalakkan kepenggunaan
makanan yang lestari. Dalam Pendidikan untuk Pembangunan Lestari atau Education for
Sustainable Development (ESD), Kepenggunaan Makanan secara Lestari merupakan
suatu topik interdisiplin yang melibatkan disiplin ilmu kesihatan, alam sekitar, ekonomi,

kemasyarakatan dan budaya. Menurut kajian terkini oleh Fonseca dan Vizachri (2023),

pendidikan kelestarian sangat berperanan dalam membantu murid menangani cabaran
kesihatan dan alam sekitar semasa melalui pilihan pemakanan. Namun begitu, kajian
Dornhoff et al. (2020) melaporkan bahawa murid masih menghadapi masalah dalam
mengintegrasikan disiplin-disiplin ilmu tersebut dalam kepenggunaan makanan secara

lestari tetapi lebih cenderung terhadap ilmu kesihatan.

Kajian menunjukkan bahawa pendekatan pembelajaran aktif berpusatkan murid dapat
mengelakkan indoktrinasi guru dalam mengajar tentang penggunaan pemakanan secara
lestari (Weber et al., 2022). Antara pendekatan pembelajaran aktif yang dilaporkan
berkesan menerapkan pengetahuan tentang nutrisi adalah pendekatan pengajaran
berasaskan taman atau Garden-based Learning (GBL) (Eugenio-Gozalbo et al., 2022).
Dapatan kajian Mota et al. (2021) melaporkan GBL dapat memberi peluang kepada
tindakan untuk menangani cabaran biodiversiti mengenai sistem makanan dalam
kurikulum. Tambahan pula, program intervensi nutrisi yang menyediakan peluang
kepada murid untuk menanam, menuai hasil tanaman mereka secara amali atau hands-on
memberi pengalaman kepada murid seterusnya memberi kesan kepada corak pemilihan

pemakanan dalam kalangan murid.

Bertentangan dengan dapatan tersebut, Ozel et al. (2022) mendapati hubungan yang tidak
signifikan antara pengetahuan tentang perubahan iklim dengan pengetahuan
kepenggunaan makanan secara lestari. Kajian ini mencadangkan supaya pendidikan dan
peluang pembelajaran berasaskan amalan perlu ditingkatkan untuk menghubung kait

pengetahuan perubahan iklim dengan pengetahuan tentang amalan pemakanan.

Pendekatan STEAM iaitu (Science, Technology, Engineering, Arts, and Mathematics)
telah digunakan dalam kajian (Rudd et al., 2020) yang mengintegrasikan elemen kesenian
menggunakan risalah cerita bertemakan pemilihan makanan. Kajian tersebut melaporkan

pendekatan STEAM yang digarap dengan kaedah penceritaan dapat menggalakkan murid

untuk memahami peranan mereka sebagai pengguna dan ahli masyarakat yang

menyumbang kepada kelestarian alam sekitar.

Selain penggunaan elemen sains dan kesenian, teknologi digital turut digunakan dalam
meningkatkan pengetahuan berkaitan nutrisi, kesihatan dan kaitannya dengan
kepenggunaan makanan secara lestari. Granheim et al. (2020) dalam kajian mereka
mendapati penggunaan teknologi digital dalam meningkatkan pengetahuan
kepenggunaan makanan secara lestari masih terhad, berbanding penggunaan teknologi
digital dalam mempromosikan makanan. Menurut mereka, ini merupakan salah satu
cabaran dalam meningkatkan kesedaran terhadap kepenggunaan makanan secara lestari.
Sebaliknya, kajian oleh Benthem de Grave et al. (2020) telah mengaplikasikan
penggunaan teknologi digital dengan penghasilan pangkalan data penggunaan isi rumah

dalam memantau peralihan kepada kepenggunaan makanan yang lestari.

Berdasarkan tinjauan terhadap kajian-kajian lepas, pelbagai pendekatan telah digunakan
termasuklah pembelajaran aktif secara amali atau hands-on, penggunaan elemen kesenian
seperti penceritaan dan penggunaan teknologi digital dalam pembelajaran berkaitan
kepenggunaan makanan secara lestari. Dalam tajuk seterusnya, pengkaji meninjau
pendekatan pembelajaran yang telah digunakan dalam meningkatkan pengetahuan

tentang diet lestari.

2.6.3 Pendekatan Pembelajaran Diet Lestari

Diet lestari merupakan corak pengambilan pemakanan yang mementingkan kedua-dua
faktor kesihatan dan juga alam sekitar (Hyland et al., 2017). Namun begitu, pembelajaran
berkaitan diet lestari masih kurang dilaksanakan di dalam kurikulum secara
komprehensif. Kajian Smith et al. (2022) melaporkan pembelajaran berkaitan diet lestari
kurang ditumpukan secara menyeluruh dalam kurikulum sekolah rendah. Kajian tersebut

melaporkan kebanyakan kurikulum daripada 11 buah negara di seluruh dunia yang dikaji

hanya memberi tumpuan kepada topik memasak dan kesihatan, tetapi kurang

menekankan isu-isu kelestarian.

Pengetahuan murid dalam mengamalkan diet lestari adalah amat penting untuk diterapkan
dengan menggunakan pelbagai pendekatan pembelajaran (Steiner et al., 2019).
Berdasarkan hasil dapatan kajian Eugenio-Gozalbo et al. (2022), terdapat kesan yang
positif dalam kebolehan membuat keputusan mengenai pemilihan makanan yang lestari
murid kumpulan rawatan yang menggunakan kaedah pembelajaran aktif berbanding

kumpulan murid yang diajar menggunakan kaedah tradisional menggunakan buku teks.

Pembelajaran tentang diet lestari sangat relevan dengan mata pelajaran Biologi melalui
Pendidikan Pembangunan Lestari atau Education for Sustainable Development (ESD).
Kajian Weber et al. (2022) melaporkan bahawa pendekatan pembelajaran berpusatkan
murid dan pendekatan pelbagai perspektif yang holistik merupakan pendekatan yang
sesuai digunakan dalam pembelajaran tentang diet lestari. Topik diet lestari merupakan
topik pembelajaran yang menggabungkan lima dimensi iaitu kesihatan, alam sekitar,
ekonomi, masyarakat, dan budaya. Menurut Dornhoff et al. (2020) pengetahuan sedia ada
murid dalam topik ini perlu dikenal pasti oleh guru terlebih dahulu supaya pengaturan

pengajaran dan pembelajaran yang berkesan pembangunan dapat dibangunkan.

Berdasarkan dapatan dalam kajian-kajian lepas, dapat dirumuskan pembelajaran tentang
diet lestari merupakan suatu topik yang penting. Dapatan juga menunjukkan bahawa
pendekatan yang digunakan oleh guru mempengaruhi pengetahuan dan kesedaran murid
dalam bidang pembelajaran berkaitan nutrisi. Penglibatan aktif murid semasa proses
pembelajaran adalah penting untuk memberi pengalaman membuat keputusan
terutamanya dalam kepenggunaan lestari. Justeru, dalam kajian ini, murid dilibatkan
secara aktif dalam aktiviti Jejak Karbon Makanan melalui pendekatan PBM supaya sikap

dan amalan diet lestari dapat ditingkatkan.

2.7 Teori Berkaitan Sikap dan Amalan Lestari

Kajian kesan Aktiviti Jejak Karbon Makanan terhadap sikap dan amalan Diet Lestari ini
meliputi sikap dan amalan rendah karbon individu dalam memelihara alam sekitar. Oleh
yang demikian, beberapa teori yang mempunyai kaitan dengan sikap dan amalan
terutamanya terhadap alam sekitar telah dijadikan panduan. Kajian- kajian berkaitan sikap
terhadap alam sekitar yang telah dijalankan sebelum ini telah menggunakan beberapa
teori yang berkaitan tingkah laku seperti Teori Tingkah laku Terancang atau (TPB), Teori
Kebergantungan Sosial (SIT) dan Teori Kognitif Sosial. Perbincangan tentang teori yang
menjadi tunjang kepada kajian ini iaitu Teori Kognitif Sosial dibincangkan dengan lebih

mendalam dalam sub tajuk di seterusnya.

2.7.1 Teori Kognitif Sosial

Teori Kognitif Sosial telah dikembangkan oleh Albert Bandura, seorang ahli psikologi
berasal dari Canada. Teori ini memberi penekanan kepada pendekatan pembelajaran
secara pemerhatian. Menurut teori kognitif sosial, kepercayaan individu terhadap
kebolehan diri sendiri untuk melakukan sesuatu perkara baharu dipengaruhi oleh

pemerhatian terhadap kebolehan orang lain (Bandura, 1986).

Teori ini menerangkan bahawa individu boleh memperoleh pengetahuan, peraturan,
kemahiran, kepercayaan dan strategi melalui pemerhatiannya terhadap individu lain.
Terdapat tiga elemen yang saling berhubungan di dalam teori ini iaitu individu,
persekitaran dan tingkah laku. Elemen-elemen tersebut mempunyai hubungan dua hala
antara satu sama lain. Sebagai contoh, persekitaran yang menunjukkan masyarakat yang
mengamalkan pemakaian topeng muka sebagai langkah pencegahan Covid 19 dapat
mempengaruhi individu untuk turut mengamalkan amalan tersebut. Ini adalah kerana,

sikap individu turut dipengaruhi oleh apa yang mereka perhatikan (Bandura, 1986).

Begitu juga amalan rendah karbon, iaitu sekiranya di dalam sesebuah komuniti
mengamalkan amalan rendah karbon, suatu persekitaran gaya hidup rendah karbon dapat
diwujudkan. Persekitaran tersebut dapat mempengaruhi lebih ramai individu untuk
mengamalkan gaya hidup rendah karbon. Teori ini juga menerangkan persekitaran juga

mempunyai hubungan dua hala dengan tingkah laku dan individu.

Dalam kajian ini, pengetahuan tentang jejak karbon makanan dan diet lestari dapat
diterapkan melalui pemerhatian murid terhadap tingkah laku individu lain. Menurut
Bandura (1986), individu juga boleh belajar daripada model yang dirasakan sesuai bagi
sesuatu tingkah laku. Melalui Aktiviti Jejak Karbon Makanan yang dijalankan, murid
dapat mengambil tindakan untuk mengubah corak diet mereka kepada yang lebih baik
seperti yang diterapkan dalam diet lestari. Menurut Bandura (1986) harapan individu
untuk berjaya melakukan sesuatu tingkah laku seperti yang diperhatikan daripada model

adalah merupakan faktor kognitif.

Teori Kognitif Sosial ini juga menekankan perkara penting seperti efikasi kendiri. Efikasi
kendiri boleh terbentuk daripada pengalaman peribadi mahupun melalui pengalaman
orang lain. Keyakinan individu untuk berjaya dalam melakukan sesuatu merupakan faktor
kognitif. Teori Kognitif Sosial menyatakan bahawa terdapat hubungan dua hala tingkah
laku, individu dan persekitaran. Rajah 2.1 menunjukkan hubungan dua hala antara

elemen- elemen tersebut.

Rajah 2.1

Hubungan antara Elemen-elemen Teori Kognitif Sosial

Individu < p  Tingkah laku

v

Sumber: Social Foundation of Thought and Action oleh Bandura. 1986

Persekitaran

Dalam kajian ini, keyakinan murid (individu) yang mempunyai pengetahuan tentang
jejak karbon dan perubahan iklim mempunyai hubungan dua hala dengan bencana
kesan perubahan iklim yang pernah mereka alami (persekitaran), dan mempunyai
hubungan dua hala dengan sikap dan amalan dalam pemilihan diet lestari (tingkah laku).
Di dalam kajian ini juga, terdapat dua faktor dari komponen “individu” dalam Teori
Kognitif Sosial yang dilibatkan iaitu tahap pengetahuan dan sikap. Kedua-dua faktor
daripada komponen “individu” ini mempunyai hubungan dengan komponen “tingkah

laku” 1aitu yang merupakan sikap dan amalan diet lestari.

Teor1 Kognitif Sosial juga turut menekankan tentang mempelajari kemahiran baharu
dengan memerhati tingkah laku orang lain. Amalan corak diet juga boleh dipelajari
dengan memerhati amalan diet lestari yang diamalkan oleh individu lain. Oleh kerana
pengambilan pemakanan adalah suatu yang memang berlaku dalam kehidupan seharian,
1a akan lebih mudah dilaksanakan. Hal ini1 kerana amalan tersebut boleh diikuti

oleh orang lain yang berada di persekitaran mereka.

Selain daripada teori-teori yang berkaitan tingkah laku, model pembangunan bahan

pengajaran turut dikenal pasti dalam membangunkan aktiviti bagi kajian ini. Bahan

pengajaran yang dibangunkan perlu berupaya mengintegrasikan pengetahuan berkaitan
diet lestari khususnya tentang jejak karbon makanan ke dalam tajuk Nutrisi. Sub tajuk
seterusnya membincangkan tentang model yang diaplikasi dalam membangunkan aktiviti

pengajaran dalam kajian ini.

2.7.2 Model ADDIE

Model ADDIE merupakan suatu model yang digunakan dalam pembangunan sesuatu
modul atau bahan pengajaran. Beberapa kajian menggunakan model ADDIE kerana ia
merupakan reka bentuk instruksional yang efektif dan terdiri daripada urutan proses yang
sistematik (Ab Wahid, 2019; Chin, 2021; Sweller, 2021). Model ini dilaporkan sebagai
reka bentuk instruksional yang paling kerap digunakan kerana ia boleh disesuaikan
dengan keperluan kajian. Setiap langkah dalam model ADDIE memastikan bahan

pengajaran yang dibangunkan dengan baik (Sulaiman et al., 2023).

Terdapat lima peringkat dalam model ini iaitu analisa, mereka bentuk, membangun,
implementasi dan penilaian atau (1) Analysis, (2) Design, (3) Development, (4)
Implementation dan (5) Evaluation. Proses pembangunan sesuatu bahan pengajaran juga
perlu bersesuaian keperluan, objektif pengajaran dan pembelajaran, isi kandungan,
pembangunan serta penilaian. Dalam kajian ini, Aktiviti Jejak Karbon Makanan
dibangunkan melalui setiap peringkat tersebut bagi menghasilkan aktiviti yang
komprehensif serta menepati objektif DSKP Biologi bagi standard kandungan Gizi
Seimbang dan juga objektif pelaksanaan Elemen Kelestarian Global. Selain itu, Aktiviti
Jejak Karbon Makanan dibangunkan berdasarkan Model Pembelajaran Berasaskan
Masalah Maastricth Tujuh Langkah. Oleh yang demikian, dalam peringkat analisis,

pengkaji telah meneliti beberapa perkara sebelum aktiviti tersebut direka bentuk.

Seperti model-model pembangunan yang lain iaitu model ASSURE, model ADDIE turut

melibatkan langkah-langkah seperti mengenal pasti keperluan murid, pelaksanaan dan

seterusnya penilaian terhadap pembelajaran yang telah diberikan. Berbanding model
ASSURE, Model ADDIE lebih fleksibel dan sangat memberi penekanan terhadap
penilaian di akhir proses “Evaluate”. Dalam Model ADDIE juga, proses penilaian boleh
dilakukan pada mana-mana peringkat pembangunan. Proses penilaian bagi setiap

peringkat membantu dalam penghasilan bahan pengajaran yang baik (Chin, 2021).

Secara umumnya, pengkaji memilih Model ADDIE dalam membangunkan Aktiviti Jejak
Karbon Makanan berdasarkan kelebihan model ini yang sangat praktikal. Model ADDIE
juga telah digunakan secara meluas dalam pembangunan bahan pengajaran (Ab Wahid,
2019). Beberapa kajian lepas menggunakan Model ADDIE dalam membangunkan bahan
pengajaran (Ab Wahid, 2019; Cahyadi, 2019; Kurnia, 2019). Pembangunan bahan
pengajaran yang mengintegrasi isu alam sekitar dan kelestarian menggunakan Model
ADDIE masih terhad. Sebagai contoh, Hsieh (2020) telah menggunakan Model ADDIE
untuk membangunkan bahan pengajaran reka bentuk permainan yang berintegrasikan
kelestarian. Selain itu, Chin (2021) telah mengaplikasikan model ini untuk
membangunkan bahan pembelajaran permainan digital yang mengintegrasikan
pembelajaran alam sekitar. Oleh yang demikian, Model ADDIE dipilih kerana sesuai
untuk mengintegrasikan pengetahuan tentang jejak karbon makanan yang mempunyai

kaitan dengan alam sekitar dengan bidang nutrisi dalam kajian ini.

2.7.3 Rumusan

Dalam kajian ini, pengkaji menggunakan Teori Kognitif Sosial untuk mendasari kajian.
Ini kerana Teori Kognitif Sosial memberi penekanan terhadap elemen persekitaran.
Persekitaran pembelajaran yang aktif memberi peluang kepada murid dari segi kognitif
dan juga meningkatkan efikasi kendiri. Oleh itu, persekitaran Pembelajaran Berasaskan
Masalah yang digunakan dalam intervensi yang memberi kesan kepada sikap murid

terhadap diet lestari dibincangkan selaras dengan teori ini. Selain itu, oleh kerana amalan

diet merupakan suatu yang kompleks dan sangat dipengaruhi oleh persekitaran individu,
teori ini digunakan bagi menghuraikan dapatan kajian. Pemilihan Teori Kognitif Sosial
dalam kajian ini adalah untuk mengembangkan lagi pengetahuan yang berkaitan dengan

teori ini dari aspek amalan diet.

Dalam kajian ini, model ADDIE telah dipilih sebagai model pembangunan bahan aktiviti
oleh kerana ia merupakan suatu model yang memenuhi aspek pembangunan bahan
pengajaran yang lengkap dan sistematik. Penekanan terhadap proses penilaian yang boleh
dijalankan pada setiap peringkat membolehkan bahan pengajaran yang direka bentuk bagi
intervensi boleh ditambah baik berdasarkan ulasan penilaian pakar. Selain itu, daripada
kajian-kajian lepas, didapati model ini sesuai digunakan dalam mengintegrasi

pengetahuan berkaitan kelestarian alam sekitar.

2.8 Kerangka Teori

Dalam kajian ini, pengkaji memfokuskan kepada tingkah laku pemilihan diet murid
sebelum dan selepas Aktiviti Jejak Karbon Makanan yang menggunakan pendekatan
PBM. Justeru, Teori Kognitif Sosial dilihat mempunyai kesinambungan dalam
memahami sesuatu perkara baharu dan mempunyai kaitan dengan tanggungjawab sosial
yang ditekankan dalam EKG. Perubahan tingkah laku dalam pemilihan corak diet yang
lebih lestari dalam kalangan murid mempunyai hubungan dua hala persekitaran. Ini
bermakna, tingkah laku murid yang mengamalkan amalan rendah karbon mempunyai
hubungan dua hala dengan pengurangan pelepasan gas rumah hijau (GRH). Dalam kata
lain, persekitaran pembelajaran PBM memberi kesan kepada individu untuk
mengurangkan GRH dalam diet harian dan kumpulan individu yang mengamalkan diet
yang lestari tersebut memberi tauladan kepada individu lain di persekitaran mereka untuk

turut mengamalkan diet lestari.

Pengurangan pelepasan GRH melalui tingkah laku individu juga menyebabkan jejak
karbon makanan yang dikurangkan. Tingkah laku ini diperhatikan oleh individu yang
lain, contohnya rakan yang berada dalam kelas yang sama. Menurut Teori Kognitif Sosial,
seseorang individu akan mudah mengikut apa yang diperhatikan daripada individu lain.
Ini akan memberi kesan yang baik kepada alam sekitar. Secara tidak langsung, ia
mempunyai hubungan dalam membentuk persekitaran yang menyokong matlamat

sesuatu komuniti untuk menjadi komuniti rendah karbon.

Dalam kajian ini, pendekatan PBM yang digunakan untuk menerapkan pengetahuan
tentang jejak karbon makanan juga membentuk suatu persekitaran yang boleh
mempengaruhi setiap individu, iaitu murid. Pembentukan kumpulan-kumpulan kecil
dalam Aktiviti Jejak Karbon Makanan dapat menjana idea dan menggalakkan murid
untuk menyelesaikan masalah dalam senario yang diberikan. Pendekatan PBM ini
menggalakkan murid berkomunikasi dan berdebat mengenai masalah tertentu yang
sedang dibincangkan (Ismail, 2021). Ini meletakkan mereka dalam persekitaran yang
menggalakkan mereka menyelesaikan masalah mengikut langkah-langkah dalam Model

PBM.

Kajian ini menggunakan pendekatan yang menggunakan model PBM Tujuh Langkah
Maastricht. Setiap langkah dalam model PBM Maastricht ini menunjukkan terdapat
hubungan dua hala antara komponen-komponen yang dinyatakan di dalam Teori
Kognitif Sosial. Langkah PBM yang pertama, ke dua dan ke tiga iaitu memperjelaskan
konsep yang tidak jelas dan mentakrif masalah utama dan mencadangkan penyelesaian
yang mungkin kepada scenario masalah yang diberikan, menunjukkan hubungan dua
hala antara komponen tingkah laku dan persekitaran. Tingkah laku murid menghormati

pendapat ahli-ahli kumpulan semasa memperjelas dan mentakrif masalah utama dalam

senario yang diberikan mewujudkan persekitaran yang kondusif dalam menjalankan

tugasan kumpulan.

Persekitaran dalam kumpulan yang baik dapat memastikan persefahaman antara ahli-
ahli kumpulan dalam memberi pendapat masing- masing. Selain itu, dalam langkah
empat iaitu menghuraikan, menguji, mengkaji dan memperhalusi idea yang telah
dikemukakan oleh ahli kumpulan, dan langkah lima, iaitu mencapai kesepakatan
kumpulan menunjukkan hubungan dua hala antara tingkah laku dan individu. Langkah
PBM yang ke enam iaitu pembelajaran kendiri membolehkan individu membentuk
tingkah laku bertanggungjawab dalam mendapatkan maklumat tambahan untuk

kumpulan masing-masing.

Dalam langkah PBM ke tujuh, maklumat baharu daripada ahli- ahli kumpulan diintegrasi
dan diuji. D1 sini, pelbagai maklumat tentang langkah mitigasi karbon melalui corak diet
lestari disepadukan. Langkah yang terbaik disenarai dan dibentangkan kepada kumpulan
yang lain. Pembentangan hasil dapatan setiap kumpulan ini merupakan salah suatu cara
seseorang mendapat pengetahuan seperti mana yang dijelaskan di dalam Teori Kognitif

Sosial (Bandura, 1986).

Sebagai contoh, corak diet yang merupakan komponen (tingkah laku) yang dikongsi oleh
rakan berbangsa lain (individu) semasa sesi perbincangan boleh dicontohi sekiranya
corak diet mereka menjurus kepada diet lestari. Secara tidak langsung, aktiviti yang
dijalankan merangkumi komponen-komponen yang terdapat di dalam Teori Kognitif

Sosial. Rajah 2.2 memaparkan kerangka teori bagi kajian ini.

Rajah 2.2

Kerangka Teori

Teori Kognitif Sosial (Bandura, 1986)
Persekitaran < > Tingkah laku
Sikap
Pendekgtan A Individu
Pembelajaran «>
Amalan

2.9 Kerangka konseptual Kajian

Kerangka konseptual kajian bertujuan memberi gambaran yang jelas tentang objektif
yang ingin dicapai dalam kajian ini. Kerangka ini direka bentuk untuk memudahkan
pengkaji melihat hubungan antara pemboleh ubah bebas, iaitu Aktiviti Jejak Karbon
Makanan dan dua pemboleh ubah bersandar dalam kajian ini iaitu sikap dan amalan diet
lestari murid. Ia turut membantu bagi merealisasikan persoalan yang dikemukakan pada
permulaan kajian. Kerangka konseptual yang dibangunkan adalah berdasarkan kajian
kuasi-eksperimental melibatkan ujian pra- pasca yang dijalankan ke atas dua kumpulan
murid. Dalam kajian ini, empat hipotesis telah dibina sebagai jangkaan awal dapatan

kajian berdasarkan persoalan kajian yang ke tiga dan ke empat.

Kajian dijalankan bagi menentukan perbezaan dalam sikap dan amalan diet lestari murid
bagi kumpulan yang diajar secara konvensional dengan kumpulan intervensi Jejak
Karbon Makanan (JKM). Intervensi yang diberikan kepada kumpulan intervensi JKM
adalah Aktiviti Jejak Karbon Makanan menggunakan pendekatan PBM, Model Tujuh
Langkah Maastricth, manakala kumpulan kawalan menggunakan kaedah kebiasaan yang

digunakan oleh guru Biologi mereka. Kerangka konseptual ini memandu pengkaji dalam

menyatakan hipotesis kajian tentang hubungan antara pemboleh ubah bebas, iaitu Aktiviti
Jejak Karbon Makanan dan kedua- dua pemboleh ubah bersandar iaitu sikap dan amalan

diet lestari.

Rawatan yang diberikan sebagai intervensi kajian adalah Aktiviti Jejak Karbon Makanan
yang menggunakan pendekatan PBM sebagai suatu strategi pembelajaran. Pengenalan
tentang kesan penggunaan makanan terhadap alam sekitar turut diberi kepada kumpulan
murid yang menggunakan pendekatan konvensional. Kajian ini adalah berdasarkan Teori
Kognitif Sosial yang melibatkan hubungan dua hala antara persekitaran, tingkah laku dan
individu. Pendekatan PBM dan pendekatan konvensional merupakan persekitaran
pembelajaran yang diberikan bagi melihat kesan terhadap sikap dan amalan diet lestari.
Menurut Ramli et al. (2022), strategi pembelajaran memberi kesan tidak langsung dalam
pembelajaran tentang kelestarian. Kesan menjalankan Aktiviti Jejak Karbon Makanan
yang menggunakan pendekatan PBM bagi menerapkan EMK Kelestarian Global ini

adalah perubahan kepada sikap dan amalan corak diet murid yang lebih lestari.

Dalam kajian ini, sikap dan amalan diet lestari merupakan elemen tingkah laku yang
hendak diubah berdasarkan pengalaman dan pengetahuan yang murid peroleh daripada
persekitaran pembelajaran yang aktif. Perubahan sikap dan amalan murid kepada diet
lestari dapat mengurangkan jejak karbon makanan yang berlaku dalam individu.
Seterusnya pengurangan jejak karbon makanan oleh individu merupakan suatu tindakan
yang diambil sebagai langkah mitigasi perubahan iklim yang memberi impak kepada
pengurangan kesan perubahan iklim. Rajah 2.3 memberi gambaran kerangka konseptual

bagi kajian ini.

Rajah 2.3

Kerangka Konseptual Kajian

2.10 Rumusan

Secara keseluruhannya, bab ini telah membincangkan tentang kesan perubahan iklim
akibat daripada peningkatan jejak karbon, khususnya jejak karbon makanan. Beberapa
strategi mitigasi melalui pendidikan perubahan iklim turut dibincangkan seperti dengan
meningkatkan literasi iklim dan literasi karbon dalam kalangan murid. Faktor-faktor
yang mempengaruhi literasi karbon turut dibincangkan. Di samping itu, isu dan cabaran
dalam pendidikan perubahan iklim dalam usaha menerapkan gaya hidup rendah karbon

juga telah dibincangkan. Perbincangan yang lebih mendalam tentang jejak karbon

makanan telah diberikan bagi meningkatkan sikap dan amalan diet lestari murid. Antara
saranan diet lestari yang telah dihuraikan adalah saranan mengurangkan pengambilan
makanan berasaskan daging, meningkatkan pengambilan makanan berasaskan tumbuhan,

memilih makanan hasil tempatan serta mengurangkan makanan yang diimport.

Pengkaji turut membincangkan tentang pendekatan PBM dan model-model PBM yang
sesuai diaplikasikan dalam sesi pembelajaran. Teori-teori berkaitan yang telah digunakan
untuk meningkatkan sikap dan amalan terhadap alam sekitar turut dihuraikan. Pengkaji
seterusnya membincangkan Teori Kognitif Sosial yang mendasari perbincangan tentang
sikap dan amalan diet lestari murid. Selain itu, penggunaan Model ADDIE bagi
membangunkan aktiviti pengajaran bagi kajian ini turut dibincangkan. Kerangka teori dan
kerangka konseptual kajian juga divisualisasikan di bahagian akhir bab ini sebagai

gambaran keseluruhan kajian yang dijalankan.

BAB 3

METODOLOGI KAJIAN

3.1 Pengenalan

Bab ini menghuraikan tentang tiga perkara utama. Perkara pertama ialah membincangkan
rasional dan justifikasi umum pemilihan reka bentuk penyelidikan yang digunakan.
Perkara ke dua yang akan disentuh 1ialah tentang justifikasi pemilihan
populasi dan sampel kajian, serta strategi di sebalik pemilihan sekolah untuk kumpulan
kawalan dan eksperimen. Di samping itu, penjelasan tentang kriteria sampel yang terlibat

di dalam kajian ini turut diberikan.

Perkara terakhir yang dibincangkan ialah berkenaan aliran prosedur penyelidikan dan
perbincangan mengenai isu-isu kebolehpercayaan dan kesahihan instrumen. Bab ini juga
membentangkan faktor-faktor yang diperlukan untuk melaksanakan intervensi Aktiviti
Pembelajaran Berasaskan Masalah (PBM) Jejak Karbon Makanan. Selain itu pemboleh
ubah bersandar yang ingin dikenal pasti kesan daripada aktiviti intervensi yang dijalankan
turut dibincangkan. Secara keseluruhannya, bab ini akan menggambarkan beberapa
langkah yang telah dijalankan sepanjang proses kajian bagi membolehkan persoalan

kajian yang telah dikemukakan dalam Bab Satu dijawab.

3.2 Reka Bentuk Kajian

Kajian jenis kuantitatif dijalankan kerana ia adalah berbentuk empirikal. Reka bentuk
kajian ini adalah kajian kuasi-eksperimental. Menurut Creswell (2018), reka bentuk ini
sesuai apabila pengagihan sampel tidak dapat dijalankan secara rawak. Reka bentuk ini
dipilih kerana bilangan kelas Tingkatan 4 yang menawarkan mata pelajaran Biologi di
sesebuah sekolah adalah terhad. Tambahan pula, bilangan murid bagi sesebuah kelas juga

adalah sedikit dan menyukarkan pengagihan secara rawak dilakukan. Selain itu, kajian

berbentuk kuantitatif ini relevan bagi menjawab matlamat dan objektif kajian. Kajian ini
bertujuan mengenal pasti kesan Aktiviti Jejak Karbon Makanan melalui pendekatan PBM

terhadap Tahap Sikap dan Amalan Diet Lestari murid sekolah menengah.

Secara spesifiknya, reka bentuk ujian pra-pasca kumpulan-kumpulan tidak setara
dijalankan dalam kajian ini (Creswell, 2014). Menurut Chua (2021) pula, reka bentuk ini
paling kerap dan sesuai digunakan bagi mengenal pasti kesan intervensi yang
dilaksanakan terhadap kumpulan intervensi JKM dalam sesuatu kajian. Ujian pra-pasca
turut dijalankan ke atas kumpulan kawalan supaya dapatan boleh dibandingkan dengan
kumpulan intervensi JKM bagi menunjukkan kesan intervensi yang dilaksanakan. Jadual

3.1 menunjukkan jadual reka bentuk kajian yang dijalankan.

Jadual 3.1

Reka bentuk Kuasi-eksperimental Ujian Pra-pasca

Kumpulan Ujian Jenis Rawatan Ujian
Pra
Pasca
Intervensi JKM S1 X1 S2
Kawalan S3 S4

S1: Ujian Pra Kumpulan intervensi JKM S2: Ujian Pasca Kumpulan intervensi JKM
X1: Intervensi Aktiviti Jejak Karbon Makanan
S3: Ujian Pra Kumpulan Kawalan S4: Ujian Pasca Kumpulan Kawalan

Kumpulan intervensi JKM diberikan intervensi iaitu menggunakan Aktiviti Jejak Karbon
Makanan menggunakan pendekatan PBM, melalui EMK Kelestarian Global, manakala
kumpulan kawalan mengikuti pembelajaran menggunakan pendekatan konvensional
yang lazim digunakan guru mata pelajaran berpandukan buku teks dan DSKP
sepenuhnya. Namun, pengenalan tentang kesan penggunaan makanan terhadap alam

sekitar didedahkan kepada murid melalui tayangan video sebagai set induksi. Hasil

dapatan ujian pra sikap dan amalan diet lestari dan dapatan ujian pasca sikap dan amalan
diet lestari dibandingkan antara kedua-dua kumpulan menggunakan analisis ujian-t
sampel bebas. Chua (2021) menjelaskan bahawa, dalam reka bentuk eksperimental,
perbandingan dilakukan antara set data kumpulan intervensi JKM dengan set data
kumpulan kawalan. Analisis bagi membandingkan data ujian pra dan pasca sikap murid
terhadap diet lestar1 bagi setiap kumpulan juga dijalankan menggunakan ujian-t sampel

berulang. Rajah 3.1 menunjukkan carta langkah-langkah yang terlibat dalam kajian ini.

Rajah 3.1

Langkah-langkah terlibat dalam kajian

Sasaran
populasi
_»| Ujian Intervensi 18 Ujian
pra Pasca
\
Pemilihan
sampel »
Konvensional J
—P pra > ——p | Pasca

Pengkaji membuat perbandingan untuk melihat perbezaan antara skor min bagi sikap dan
amalan diet lestar1 murid kumpulan intervensi JKM dengan kumpulan kawalan selepas
mtervensi diberikan terhadap kumpulan intervensi JKM. Dapatan tersebut digunakan
untuk menentukan hipotesis yang telah dinyatakan dalam kajian ini diterima atau ditolak

bagi mengenal pasti kesan intervensi.

3.3 Populasi dan Sampel Kajian
Dalam kajian ini, pensampelan kebarangkalian kawasan digunakan bagi menentukan

sampel daripada pelbagai populasi berdasarkan kedudukan geografi. Menurut Mohamed

et al. (2018) kawasan geografi mengikut garis sempadan perlu dikenal pasti bagi
mendapatkan sampel. Pengkaji memilih negeri Melaka sebagai kawasan kajian kerana
berdasarkan laporan analisis Kajian Pemakanan Remaja atau Adolescent Nutrition Survey
(ANS) 2017 yang mendapati peratus murid yang mengalami obesiti bagi negeri Melaka
adalah lebih tinggi iaitu 17.2% berbanding kelaziman obesiti kebangsaan 14.8% (Institut

Kesihatan Umum, 2017).

Senarai sekolah-sekolah yang berada di Melaka diperoleh daripada Jabatan Pelajaran
Melaka. Lokasi kawasan Majlis Perbandaran Hang Tuah Jaya dikenal pasti sebagai
populasi sasaran kerana ia terdiri daripada sebahagian kecil tiga daerah yang terdapat di
negeri Melaka iaitu daerah Melaka Tengah, Alor Gajah dan Jasin. Kawasan bagi populasi
kajian ini dikenali sebagai sub kawasan atau mutually exclusive subarea (Mohamed et al.,
2018) mengikut Pentadbiran Majlis Perbandaran. Dalam kajian ini, garis sempadan yang
dikenal pasti ialah kawasan pentadbiran Majlis Perbandaran Hang Tuah Jaya (MPHTYJ)

seperti dalam rajah 3.2.

Rajah 3.2

Sempadan Kawasan MPHTJ

Kajian ini melibatkan sebuah sekolah di Melaka Tengah yang turut terletak di dalam
kawasan pentadbiran Majlis Perbandaran Hang Tuah Jaya (MPHTJ). MPHTJ dipilih
sebagai populasi kajian kerana ia merupakan pihak berkuasa tempatan yang terlibat
secara langsung dalam mencapai taraf bandar rendah karbon menjelang 2030. Pemilihan
sekolah sebagai sampel kajian adalah bersifat pensampelan bertujuan. Bilangan sekolah
menengah yang menawarkan Biologi sebagai mata pelajaran elektif di MPHTJ dan

bilangan murid Biologi Tingkatan Empat bagi setiap sekolah dikenal pasti.

Tujuan memilih murid Tingkatan Empat sebagai sampel kajian adalah untuk menepati
syarat dan peraturan penyelidikan oleh Bahagian Perancangan dan Penyelidikan Dasar
Pendidikan (BPPDP). Selain itu, menurut Rudd et al. (2020), pemilihan remaja sebagai
sampel kajian mempunyai kelebihan dalam sesuatu kajian berkaitan tindakan iklim
kerana mereka adalah golongan yang akan menghadapi cabaran perubahan iklim dan

mempunyai peranan dalam meningkatkan kesedaran tentang kesan perubahan iklim.

Dalam kajian ini, sekolah yang dipilih adalah berdasarkan jumlah murid yang paling
ramai dan bilangan kelas terbanyak. Sekolah yang mempunyai bilangan kelas lebih
daripada tiga dipilih supaya pemilihan rawak antara kelas boleh dijalankan bagi
menentukan kelas yang menerima rawatan intervensi Aktiviti Jejak Karbon Makanan dan
kelas yang dijadikan kawalan. Kelas yang dipilih untuk dijadikan sampel bagi kumpulan
intervensi JKM dan kumpulan kawalan ditetapkan supaya mempunyai bilangan murid
sekurang-kurangnya 30 orang bagi tujuan mendapatkan data yang bertaburan secara
normal. Data yang bertaburan secara normal akan membolehkan ujian parametrik dalam
proses penganalisisan data menggunakan analisis inferensi dijalankan (Bluman, 2017).

Jadual 3.2 menunjukkan bilangan murid Biologi dalam kawasan lingkungan MPHT]J.

Jadual 3.2

Bilangan Murid Biologi dalam Kawasan Lingkungan MPHTJ

Kawasan Kod Sekolah Bil. Murid Bil. Kelas
Batu Berendam MEA2088 31 1
Batu Berendam MEA2087 65 2
Batu Berendam MRA2125 25 1
Ayer Keroh MEA2100 50 2
Ayer Keroh MEE2141 145 5
Bukit Baru MEA2093 25 1
Durian Tunggal MEAO0101 34 1

Dalam kajian ini, kumpulan intervensi JKM mengandungi seramai 30 orang murid
manakala kumpulan kawalan mengandungi 32 orang murid. Kumpulan intervensi JKM
terdiri daripada 19 orang murid lelaki dan 11 orang murid perempuan. Kumpulan kawalan
terdiri daripada 19 orang murid lelaki dan 13 orang murid perempuan. Dalam kajian ini,

kedua-dua kumpulan diajar oleh seorang guru Biologi yang sama.

Semua murid yang terlibat dalam kajian ini mencapai sekurang-kurangnya tahap
penguasaan empat (TP 4) dalam pentaksiran PBD bagi mata pelajaran Biologi bagi
penilaian tahun semasa. Penetapan tahap penguasaan empat adalah berdasarkan aras
kognitif yang diperlukan dalam melaksanakan pendekatan Pembelajaran Berasaskan
Masalah (PBM) yang digunakan dalam aktiviti intervensi bagi kajian ini. Murid yang
mempunyai tahap penguasaan empat berkebolehan untuk menganalisis pengetahuan
dalam konteks penyelesaian masalah (KPM, 2018). Kedua-dua kumpulan yang dipilih

mempunyai kriteria yang hampir sama bagi mengurangkan bias (Ab Wahid, 2019).

Jadual 3.3 menunjukkan kriteria kedua-dua kumpulan yang dipilih. Pemilihan guru yang
sama untuk mengendalikan aktiviti intervensi bagi kumpulan intervensi JKM dan aktiviti
pembelajaran secara konvensional adalah bagi mengelakkan bias dari segi persepsi murid
terhadap guru (Shamsudin et al., 2014). Selain itu, pemilihan guru yang sama bagi kedua-
dua kumpulan dapat menghapuskan pengaruh pemboleh ubah seperti pengalaman

mengajar, kepakaran dan gaya pengajaran guru.

Jadual 3.3

Kriteria Kumpulan Intervensi JKM dan Kumpulan Kawalan

Kriteria Kumpulan Intervensi Kumpulan Kawalan
JKM
Umur 16 16
Bilangan murid lelaki e 19
Bilangan murid perempuan 11 13
Jumlah Murid 30 32

Tahap Penguasaan Minimum Tahap Penguasaan 4 Tahap Penguasaan 4

Perselataran Pembeeajpfag Makmal Biologi dan Makmal Biologi
“Future Classroom”

Guru Biologi Guru yang sama Guru yang sama

34 Instrumen Kajian

Instrumen yang bagi menilai kesan Aktiviti Jejak Karbon Makanan terhadap sikap dan
amalan diet lestari 1alah merupakan Soal Selidik Sikap Dan Amalan Diet Lestari Dalam
Kalangan Murid (Lampiran I). Instrumen kajian yang berbentuk soal selidik adalah
praktikal dan membolehkan pengkaji mengumpul data dengan lebih tersusun.

Penggunaan soal selidik sebagai instrumen membantu pengkaji dalam pengumpulan data

deskriptif seperti maklumat latar belakang sosio-ekonomi responden serta maklumat yang
membantu dalam menentukan kebolehpercayaan instrumen yang ingin digunakan

(Shaari, 2022).

Instrumen yang digunakan telah melalui proses kesahan dan kebolehpercayaan. Proses
kesahan penting bagi memastikan instrumen dapat mengukur apa yang hendak diukur,
iaitu sikap dan amalan diet lestari murid, serta ketekalannya dalam mendapatkan data.
Menurut Chua (2021), kesahan adalah penting dalam kajian kuantitatif untuk
mengelakkan percanggahan antara definisi konsep dalam peringkat konseptual dengan

definisi dalam peringkat operasi.

Soal selidik sikap dan amalan diet lestari yang digunakan terdiri daripada tiga bahagian
iaitu bahagian A, B dan C. Bahagian A merangkumi soalan berkaitan demografi
responden. Bahagian B mengandungi 22 soalan yang berkaitan sikap terhadap diet lestari

manakala bahagian C mengandungi 19 soalan berkaitan amalan diet lestari murid.

Soal selidik ini menggunakan Skala Likert lima mata bagi tujuan pengumpulan darjah
persetujuan responden bagi setiap item. Skor dan pemeringkatan Skala Likert yang

digunakan adalah seperti dalam jadual 3.4.

Jadual 3.4

Skor dan Pemeringkatan Skala Likert

Skor Pemeringkatan
1 Sangat tidak setuju
2 Tidak setuju
3 Kurang setuju
4 Setuju
5 Sangat setuju

Soal selidik bagi kajian ini telah diadaptasikan daripada dua soal selidik yang berbeza
yang telah diguna pakai dalam kajian Knowledge, attitude and practice regarding dietary
fibre intake among Malaysian rural and urban adolescents oleh Daud et al. (2018) dan
instrumen yang dibangunkan oleh Yoo et al. (2022) dalam kajian Development of a Food
Literacy Assessment Tool for Healthy, Joyful, and Sustainable Diet in South Korea.
Pengkaji mengadaptasi soalan soal selidik daripada penyelidik Malaysia dan Korea
supaya soalan-soalan berkaitan diet lestari yang dikemukakan lebih berciri tempatan dan
bersesuaian dengan corak diet masyarakat Asia. Pengkaji hanya memilih item dalam
domain sosio-ekologi daripada soal selidik yang dibangunkan oleh Yoo et al. (2022)

untuk mengkaji tentang diet lestari yang berkaitan dengan kajian ini.

Semasa peringkat kesahan oleh panel penilai pakar, soal selidik disediakan menggunakan
perisian Microsoft Words manakala bagi kajian rintis dan kajian sebenar, soal selidik
diubah kepada bentuk Google Form atas saranan Jabatan Pendidikan Negeri Melaka bagi
memudahkan proses pengendalian. Ini berikutan keadaan pandemik Covid- 19 masih
berlanjutan walaupun bukan pada fasa yang serius. Prosedur penentuan kesahan dan

kebolehpercayaan instrumen kajian ini akan dihuraikan dalam sub-tajuk seterusnya.

3.4.1 Kesahan Instrumen

Kesahan ialah korelasi antara nilai pengukuran sesuatu pemboleh ubah berbanding nilai
sebenar (Chua, 2021). Ini bertujuan untuk memastikan soal selidik ini mengukur konsep
yang digambarkan oleh kerangka konsep kajian. Justeru, instrumen soal selidik kajian ini
turut melalui proses kesahan bagi memastikan instrumen tersebut mampu mengukur sikap

dan amalan diet lestari murid.

Seperti yang telah dinyatakan, soal selidik yang diguna pakai merupakan soal selidik yang
diadaptasi daripada dua buah kajian lain yang mempunyai kaitan dengan kajian ini.

Pengkaji mengalih bahasa setiap item ke dalam Bahasa Melayu kerana soal selidik

diadaptasi daripada soal selidik yang menggunakan Bahasa Inggeris, proses kesahan
muka bagi instrumen dijalankan menggunakan kaedah translasi berganda. Pengkaji
mendapatkan kesahan muka bagi soal selidik tersebut daripada seorang penilai pakar yang

merupakan guru Bahasa Melayu berpengalaman lebih daripada dua puluh tahun.

34.1.1 Kesahan Muka
Kesahan muka bagi item- item soal selidik diperoleh daripada seorang guru Bahasa
Inggeris. Pengkaji membuat perbandingan semula struktur ayat yang dialih bahasa semula

ke dalam Bahasa Inggeris dengan item-item soal selidik yang asal.

34.1.2 Kesahan Kandungan

Kesahan kandungan bagi soal selidik juga diperoleh daripada empat orang panel penilai
pakar dalam bidang kajian yang dijalankan. Panel penilai adalah terdiri daripada seorang
pensyarah kanan Fakulti Pendidikan dalam Jabatan Pendidikan Sains dan Pendidikan
Alam Sekitar di sebuah universiti awam tempatan dan tiga orang guru yang
berpengalaman lebih dua puluh tahun dalam bidang Sains dan merupakan guru yang

terlibat aktif dalam program-program alam sekitar peringkat negeri.

Item-item dalam soal selidik telah disemak dan dipersetujui oleh empat orang panel
penilai pakar. Terdapat 20 item soalan bagi konstuk sikap terhadap diet lestari dan 20
item soalan bagi konstruk amalan diet lestari. Terdapat 1 item iaitu item ke-4 telah
disingkirkan dan item 2,3 dan 5 diasingkan kepada dua soalan bagi setiap item. Item ke-
9 dan ke-10 yang didapati tidak jelas telah perbaiki. Hasil penilaian tersebut, jumlah
keseluruhan item soal selidik bagi konstruk sikap murid terhadap diet lestari
mengandungi 22 item. Jadual 3.5 menunjukkan proses kesahan yang akan dijalankan bagi

instrumen kajian ini.

Jadual 3.5

Kesahan Instrumen Soal Selidik

Kesahan Panel Penilai Pengalaman
Muka Guru Bahasa Melayu (Ketua Panitia) Lebih 20 tahun
Guru Kanan MP Bahasa Lebih 20 tahun

Pensyarah Kanan Fakulti Pendidikan
(Pend. Sains & Alam Sekitar)

Guru Penolong Kanan
Pentadbiran Akademik

Guru Kanan MP Sains dan Matematik

Kandungan

Guru Cemerlang Sains (Penyelaras
STEM)

Lebih 10 tahun

Lebih 20 tahun

Lebih 20 tahun

Lebih 20 tahun

Persetujuan pakar kesemua item soal selidik diukur menggunakan Content Validity Index

(CVI). CVI menentukan kesesuaian sampel item sesuatu instrumen bagi kegunaan

menjalankan kajian (J. Shi et al., 2012). Jadual 3.6 menunjukkan nilai purata persetujuan

yang diperoleh ialah 0.89, dan dibundarkan kepada 0.90. Nilai ini menepati nilai S-

CVV/Ave (Scale- Content Validity Index / average), di mana 0.80 menjadi aras kesahan

item (Polit & Beck, 2006). Oleh yang demikian, item -item soal selidik bagi konstruk

sikap boleh diguna pakai. Jumlah item sebanyak 20 telah diubah kepada 22 item atas

cadangan pakar disebabkan mempunyai maksud yang berganda.

Jadual 3.6

Nilai CVI Persetujuan Pakar Item Sikap Murid terhadap Diet Lestari

Item Pakar 1 Pakar2  Pakar 3 Pakar 4 Jumlah Min
1 / / / 4 1
2 / / / 3 0.75
3 / / / 3 0.75
4 / 1 0.25
5 / / / 3 0.75
6 / / / / 4 1
7 / / / / 4 1
8 / / / / 4 1
9 / / / 3 0.75
10 / / / 3 0.75
11 / / / / 4 1
12 / / / / 4 1
13 / / / / 4 1
14 / / / / 4 1
15 / / / / 4 1
16 / / / / 4 1
17 / / / / 4 1
18 / / / / 4 1
19 / / / / 4 1

20 / / / 4 0.75
14/20 20/20 18/20 19/20 17.25
0.70 1.00 0.90 0.95

Nilai purata persetujuan pakar = 0.89



Sebanyak 20 item bagi amalan diet lestari turut disemak oleh empat orang pakar yang
sama. Satu daripada item, iaitu item ke-16 telah disingkirkan menjadikan 19 item sahaja
yang diterima. Jadual 3.7 menunjukkan nilai persetujuan panel penilai bagi item amalan
diet lestari murid. Nilai purata diperoleh adalah 0.95 menunjukkan item boleh diguna

pakai.

Jadual 3.7

Nilai CVI Persetujuan Pakar Item Amalan Diet Lestari

Item Pakarl Pakar 2 Pakar 3 Pakar 4 Jumlah Min
1 / / / / 4 1
2 / / / / 4 1
3 / / / / 4 1
4 / / / / 4 1
5 / / / / 4 1
6 / / / / 4 1
7 / / / / 4 1
8 / / / / 4 1
9 / / / / 4 1
10 / / / / 4 1
11 / / / / 4 1
12 / / / / 4 1
13 / / / / 4 1
14 / / / 3 0.75
15 / / / / 4 1
16 / / 2 0.5
17 / / / / 4 1
18 / / / / 4 1
19 / / / 3 0.75
20 / / / / 4 1
19/20 20/20 20/20 17/20 19
0.95 1 1 0.85
Nilai purata persetujuan pakar = 0.95

3.4.1.3 Penambahbaikan Instrumen hasil Penilaian Pakar
Instrumen soal selidik yang telah melalui proses kesahan muka telah ditambah baik
berdasarkan ulasan panel penilai pakar. Perkataan yang menggunakan singkatan seperti

GRH telah ditukar kepada perkataan penuh iaitu Gas Rumah Hijau bagi mengelakkan

kekeliruan murid. Hasil proses kesahan kandungan bagi item soal selidik, beberapa item

bagi soal selidik sikap telah ditambah baik. Perkataan yang lebih sesuai dengan tahap

kefahaman murid tingkatan empat telah digunakan bagi menggantikan perkataan yang

kurang jelas dan sukar difahami oleh murid. Perkataan umum seperti daging proses

dijelaskan dengan memberikan beberapa contoh seperti “burger” dan “bebola daging”

supaya lebih difahami oleh murid. Jadual 3.8 menunjukkan ulasan penilai dan

penambahbaikan yang telah dibuat bagi item sikap dalam instrumen soal selidik.

Jadual 3.8

Ulasan Penilai dan Penambahbaikan Item Sikap Diet Lestari

Panel Ulasan dan Cadangan Penambahbaikan Item Penambahbaikan yang
Penilai Item Ulasan dilakukan
Pakarl 1 Tukar perkataan “lebih banyak” Telah ditambah baik
kepada “kuantiti yang disarankan”. berdasarkan cadangan.
2,3
dan 5 Item berganda dan perlu diasingkan.
4 Penyataan tidak tepat. Item dibatalkan.
14 Istilah “mampan” perlu ditukar Telah ditambah baik
kepada “lestari”. berdasarkan cadangan.
Pakar 2 4 Elakkan penggunaan singkatan GRH  Item dibatalkan.
dan keseluruhan ayat mengelirukan.
Pakar 3 4 Item mengelirukan responden. Guna  Item dibatalkan.
perkataan penuh bagi GRH.
Makanan  bermusim
Maksud makanan bermusim perlu dikhususkan  kepada
20 jelas sama ada merujuk kepada buah- buah-buahan
buahan bermusim atau makanan bermusim.

tular.

Sambungan

Pakar 4

1

4 dan
12

Ubabh struktur ayat.

Struktur ayat telah
diubah kepada Ilebih
baik dan
menggunakan
perkataan yang lebih
sesuai selaras dengan
cadangan pakar 1.

Berikan contoh bagi makanan cepat

saji yang dimaksudkan.

Elakkan penggunaan singkatan GRH.

Contoh makanan cepat
saji seperti burger dan
bebola daging
diberikan.

Telah diubah kepada
perkataan penuh.

Bagi item soal selidik amalan, perkataan “makanan cepat saji” yang tidak selalu

digunakan disertakan dengan perkataan yang mempunyai maksud yang sama iaitu

“makanan segera”. Jadual 3.9 menunjukkan ulasan penilai dan penambahbaikan yang

telah dibuat bagi item amalan dalam instrumen soal selidik.

Jadual 3.9

Ulasan Penilai dan Penambahbaikan Item Amalan Diet Lestari

Panel Ulasan dan Cadangan Penambahbaikan Item Penambahbaikan
Penilai Item Ulasan yang dilakukan
Pakar 2 16 Item mengelirukan dan tidak sesuai.  Item dibatalkan.
Pakar 4 16 Pernyataan yang tidak tepat dan
mengelirukan.
Pakar 3 14 Beri beberapa contoh untuk bijirin Dua contoh bijirin
bagi meningkatkan kefahaman diberikan.
tentang item.
Pakar 3 19 Jelaskan maksud “pertanian bandar” Menambah penjelasan

dengan perkataan yang lebih murid
fahami.

menggunakan
perkataan “menanam
sayur-sayuran di
sekitar rumah”.

3.4.1.4 Kesahan Dalaman

Kesahan dalaman merupakan sebarang hubungan yang diperhatikan antara dua atau lebih
pemboleh ubah. Kesahan dalaman menentukan perbezaan yang dikenal pasti dalam
sesuatu kajian adalah sah dan hanya disebabkan oleh rawatan yang diberikan, tanpa
dipengaruhi oleh aspek lain yang mungkin mempengaruhi hasil kajian. Di samping itu,
pengkaji juga mengenal pasti beberapa ancaman yang mengganggu kesahan dalaman

supaya dapat diminima atau dielakkan.

Justeru, pengkaji mengenal pasti ancaman yang melibatkan responden bagi kajian ini
(Creswell, 2014). Antara ancaman kesahan dalaman yang dikenal pasti ialah dari segi
sejarah, kematangan dan hubungan. Oleh yang demikian, intervensi dijalankan dengan
mengambil kira ancaman yang telah dikenal pasti. Ancaman dari segi sejarah dikawal
dengan memastikan murid mempunyai kesetaraan dari segi latar belakang budaya yang
sama dan mempunyai corak diet yang sama iaitu bukan vegetarian telah dipilih. Jangka
masa intervensi dijalankan dengan mengambil lapan minggu sahaja bagi mengelakkan
pertambahan dari segi kematangan responden. Jangka masa yang agak singkat juga
mengelakkan daripada responden berhubung antara satu sama lain supaya kemungkinan

penyampaian maklumat bahan intervensi dapat dielakkan.

3.4.2 Kebolehpercayaan Instrumen

Bagi instrumen soal selidik, kebolehpercayaan diperoleh melalui nilai alpha Cronbach.
Bagi menjawab persoalan kajian, pengkaji mengedarkan soal selidik yang telah diadaptasi
daripada kajian bertajuk Knowledge, attitude and practice regarding dietary fibre intake
among Malaysian rural and urban adolescents yang telah dibangunkan oleh Daud et al.
(2018) dan instrumen yang dibangunkan oleh Yoo et al. (2022) dalam Development of a
Food Literacy Assessment Tool for Healthy, Joyful, and Sustainable Diet in South Korea.

Jadual 3.10 merupakan senarai nilai kebolehpercayaan instrumen- instrumen tersebut.

Jadual 3.10

Nilai Kebolehpercayaan instrumen yang diadaptasi

Bil Tajuk Instrumen Rujukan Nilai o Cronbach

1 Knowledge, attitude, and practice Daud et al. Pengetahuan 0.733
regarding dietary fibre intake among (2018)
Malaysian rural and urban adolescents Sikap 0.814

Amalan 0.736

2 Development of a Food Literacy Yoo et al.
Assessment Tool for Healthy, Joyful, and (2022) 0.737
Sustainable Diet in South Korea

Kedua-dua soal selidik tersebut mempunyai nilai kebolehpercayaan yang tinggi iaitu
Cronbach's o >0.7. Pengkaji juga merujuk garis panduan tentang diet lestari yang
diberikan oleh Zulkefli dan Moy (2021) dalam kajian mereka yang berkaitan
Development and Validation of a Sustainable Diet Index among Malaysian Adults:

Protocol.

Pengkaji menjalankan kajian rintis bagi mendapatkan kebolehpercayaan instrumen soal
selidik Sikap dan Amalan Diet Lestari Murid yang telah diadaptasi dan diubah suai
daripada kedua-dua instrumen di atas. Nilai Cronbach's Alpha bagi soal selidik tersebut
dikenal pasti bagi menentukan sama ada ia mempunyai kebolehpercayaan yang tinggi

sebelum ditadbir dalam kajian sebenar.

3.5 Kajian Rintis

Kajian rintis dijalankan ke atas sebahagian kecil daripada populasi kajian. Dalam kajian
ini, kajian rintis bagi instrumen soal selidik sikap dan amalan diet lestari murid dijalankan
melibatkan 44 orang murid tingkatan empat yang mengambil mata pelajaran Biologi.

Pengkaji memilih sebuah sekolah yang berhampiran dengan sekolah sampel kajian

sebenar. Sekolah bagi menjalankan kajian rintis juga terletak di dalam lingkungan

kawasan MPHT]J.

Tujuan kajian rintis ini dijalankan adalah sebagai prosedur terakhir untuk mengetahui
keberkesanan instrumen yang akan digunakan dalam kajian sebenar (Mohamed et al.,
2018). Kajian rintis juga dijalankan bagi memastikan ketepatan soal selidik dari segi
kejelasan arahan, maksud, laras bahasa yang sesuai dengan responden serta tatabahasa
(Wan Omar, 2019). Prosedur ini adalah penting untuk memberi gambaran bagaimana
kajian sebenar harus ditadbir dari segi peruntukan masa. Kajian rintis juga dijalankan bagi
mengenal pasti sebarang kerumitan supaya dapat dimurnikan terlebih dahulu sebelum

kajian sebenar dijalankan.

Selain itu, kajian rintis ini dijalankan sebagai suatu kaedah untuk menentukan ketekalan
atau kebolehpercayaan instrumen melalui nilai Cronbach's Alpha. Kajian rintis turut
penting untuk menentukan penilaian awal mengenai konsistensi dalaman item; dan untuk
memperbaiki soalan, format, dan arahan (Creswell, 2018). Dalam kajian ini, nilai
Cronbach's Alpha bagi instrumen soal selidik sikap dan amalan diet lestari dalam
kalangan murid ditentukan dengan menggunakan perisian SPSS versi 26.0. Pengkaji
menggunakan hasil kajian rintis untuk menganalisis Nilai Cronbach’s Alpha kerana ia
biasa digunakan sebagai penunjuk kualiti instrumen yang ingin digunakan di dalam

sesuatu penyelidikan (Taber, 2018).

Nilai Cronbach's Alpha yang diperoleh dapat menentukan kekuatan kebolehpercayaannya
sesuatu instrumen. Nilai Cronbach’s Alpha kemudiannya diinterpretasikan berpandukan
skala yang ditetapkan oleh Hair et al. (2010). Nilai Cronbach's Alpha yang kurang
daripada 0.6 diinterpretasikan sebagai mempunyai kekuatan perkaitan yang lemah, nilai
0.6 hingga kurang daripada 0.7 sebagai sederhana, nilai 0.7 hingga kurang daripada 0.8

sebagai baik, nilai 0.8 hingga kurang daripada 0.9 sebagai sangat baik manakala nilai

Cronbach's Alpha 0.9 diinterpretasikan sebagai mempunyai kekuatan perkaitan yang

cemerlang. Setiap nilai interpretasi Cronbach's Alpha disenaraikan di dalam jadual 3.11.

Jadual 3.11

Interpretasi Nilai Cronbach's Alpha

Alpha Interpretasi kekuatan perkaitan
<0.6 Lemah

0.6 - <0.7 Sederhana

0.7 -<0.8 Baik

0.8-<0.9 Sangat baik

0.9 Cemerlang

Sumber: Hair et al. (2010)

Secara keseluruhannya, hasil kajian rintis mendapati Nilai Cronbach’s Alpha keseluruhan
item soal selidik mempunyai kekuatan perkaitan yang lebih daripada 0.7 iaitu mempunyai
kekuatan perkaitan yang baik. Bagi keseluruhan item sikap dan amalan diet lestari murid,
nilai Cronbach’s Alpha yang diperoleh ialah 0.803 iaitu mempunyai nilai
kebolehpercayaan yang sangat baik. Bagi soal selidik sikap terhadap diet lestari yang
merangkumi 22 soalan, nilai Cronbach’s Alpha yang diperoleh ialah 0.711. Tiada item
yang dibuang berikutan nilai kebolehpercayaan adalah baik. Bagi soal selidik amalan diet
lestari pula, nilai Cronbach’s Alpha yang diperoleh ialah 0.785. Oleh kerana nilai
kebolehpercayaan adalah baik, kesemua 19 item dalam soal selidik tersebut dikekalkan.
Berpandukan Hair et al. (2010), instrumen kajian ini mempunyai ketekalan dalaman dan
boleh diterima serta boleh diguna pakai. Soal selidik ini seterusnya dijadikan instrumen
untuk kajian sebenar. Jadual 3.12 menunjukkan dapatan nilai Cronbach's Alpha hasil

kajian rintis tersebut.

Jadual 3.12

Nilai Cronbach's Alpha bagi Instrumen

Item Soal Selidik Nilai Kekuatan
Cronbach’s perkaitan

Alpha

Soal Selidik

Sikap dan. 0.803 Sangat
Amalan Diet baik
Lestari

(keseluruhan)

Soal Selidik

Sikap terhadap 0.711 Baik
Diet Lestari

(bahagian B)

Soal Selidik .
Baik

Amalan Diet 0.785 ai

Lestari

(bahagian C)

3.6  Pembinaan Aktiviti Jejak Karbon Makanan

Bahagian ini membincangkan secara keseluruhan bagaimana “Aktiviti Jejak Karbon
Makanan” dibina. Aktiviti Jejak Karbon Makanan dibina dalam bentuk Rancangan
Pengajaran Harian (RPH). Proses pembinaan aktiviti ini melalui beberapa peringkat
berdasarkan Model ADDIE. Model ADDIE telah digunakan oleh beberapa pengkaji
sebelum ini dalam pembangunan Modul Kemahiran Hijau, Alwi (2019), pembangunan
Permainan Digital tentang Alam Sekitar, Chin (2021) dan pembangunan Modul Problem-
Posing Multimedia bagi mata pelajaran Biologi (Ab Wahid, 2019). Terdapat lima
peringkat dalam model ini iaitu analisa, mereka bentuk, membangun, implementasi dan
penilaian atau (1) Analysis, (2) Design, (3) Development, (4) Implementation dan (5)
Evaluation. Model ini merupakan suatu model yang sistematik melalui lima peringkat
yang terdapat di dalamnya. Model ADDIE digunakan dalam membangunkan bahan

pengajaran iaitu Rancangan Pengajaran Harian (RPH) dan lembaran kerja murid kerana

ia memberi penekanan yang kuat terhadap penilaian pada akhir proses. Ini membantu
memastikan reka bentuk pengajaran berkesan dan memenuhi hasil pembelajaran yang
diingini. Fasa penilaian membolehkan pengenalpastian sebarang jurang atau kawasan
untuk penambahbaikan. Setiap peringkat dijelaskan dengan lebih lanjut dalam sub tajuk

di bawah.

3.6.1 Peringkat Analisa

Peringkat analisa dijalankan bagi mengumpulkan maklumat mengenai kajian ini melalui
sorotan literatur. Maklumat seperti pendidikan perubahan iklim, maklumat yang
berkaitan dengan literasi karbon dan diet lestari diperoleh. DSKP Biologi Tingkatan
Empat diteliti. Standard kandungan mempunyai kaitan dengan pemilihan diet lestari
ditentukan. Selain itu, maklumat tentang objektif Elemen Kelestarian Global (EKG) turut
diperoleh. Dua sub-kajian telah digunakan dalam bahagian analisis bagi menentukan
keperluan dan hala tuju kajian, iaitu temu bual dengan pakar-pakar dan tinjauan literatur

bibliometrik. Kedua-dua prosedur sub-kajian ini dihuraikan dalam sub topik berikut:

a. Temu bual Pakar

Dua orang pakar telah ditemu bual bagi menentukan kepentingan penerapan EMK bagi
tema Pengeluaran dan Penggunaan Makanan Secara Lestari merentasi mata pelajaran
Biologi. Selain itu pandangan daripada pakar tentang keperluan pengetahuan berkaitan
jejak karbon makanan dalam menentukan pemilihan corak diet dalam usaha menangani
kesan perubahan iklim. Pakar pertama ialah seorang pensyarah Fakulti Perubatan dan
Sains Kesihatan USIM yang mempunyai kepakaran dalam bidang Nutrisi dan Fisiologi
Perubatan. Beliau berjawatan Professor Madya dan merupakan Timbalan Pengarah
Penyelidikan dan Inovasi (USIM). Beliau turut mempunyai pengalaman melebihi 10

tahun dalam bidang kepakaran tersebut.

Pakar ke dua merupakan seorang Ketua Penyelaras Program sebuah organisasi bukan
kerajaan iaitu Green Growth Asia Foundation yang terlibat dengan pendidikan
kelestarian alam sekitar. Beliau mempunyai pengalaman lebih daripada 15 tahun dalam
mengendalikan program berkaitan alam sekitar di sekolah-sekolah di seluruh Malaysia
terutamanya di bawah program Eco- School. Sebanyak 12 soalan temu bual berstruktur
diajukan kepada pakar dalam sesi yang berbeza. Temu bual pakar direkod dan ulasan

keseluruhan daripada kedua-dua pakar dalam minta pada akhir setiap sesi tersebut.

Soalan- soalan untuk sesi temu bual disahkan oleh pakar sebelum sesi temu bual
dijalankan. Surat lantikan sebagai pakar analisis keperluan (Lampiran A) dihantar kepada
kedua-dua pakar melalui e-mail. Setelah mendapat maklum balas daripada pakar tersebut,
pengkaji kemudiannya menghantar protokol temu bual. Pakar tersebut diminta untuk
melengkapkan Bahagian Latar Belakang Peribadi yang terdapat pada soalan 1 protokol
temu bual (Lampiran B). Temu bual dijalankan melalui aplikasi Google meet dan direkod,
kemudian ditranskripsikan oleh pengkaji secepat mungkin. Temu bual telah dijalankan

dalam enam peringkat, seperti berikut:

1. Pengenalan

2. Mengesahkan latar belakang pakar yang ditemu bual

3. Menggariskan tujuan temu bual

4. Mendapatkan kebenaran untuk merakam perbualan

5. Menjalankan sesi temu bual

6. Kesimpulan dan penghargaan kepada pakar yang ditemu bual.
Maklum balas pakar yang direkod dilengkapkan oleh pengkaji di ruangan jawapan borang
protokol temu bual (Lampiran B- Respon temu bual pakar). Pengkaji menghantar semula

borang tersebut untuk disahkan oleh pakar dan menyertakan Borang Pengesahan dan

Ulasan Pakar bagi Fasa Analisis Keperluan (Lampiran C) untuk diisi dan disahkan oleh

pakar tersebut.

Hasil temu bual berstruktur bagi peringkat analisis keperluan mendapati kedua-dua pakar
menyatakan bahawa kajian Aktiviti Jejak Karbon Makanan perlu dijalankan sebagai
keperluan data bagi menentukan sikap serta amalan diet lestari dalam kalangan remaja.
Kajian ini penting dan sangat relevan dijalankan pada masa kini berikutan keadaan krisis

iklim yang perlu ditangani melalui pelbagai strategi, termasuk pendidikan.

b. Tinjauan Literatur Analisis Bibliometrik

Bagi menentukan sama ada kajian ini relevan, pengkaji telah menjalankan analisis
bibliometrik bagi melihat perkembangan kajian berkaitan diet lestari di peringkat global.
Hasil analisis tersebut menunjukkan bahawa bilangan kajian tentang diet lestari sedang
berkembang dengan pertambahan bilangan artikel setiap tahun terutamanya selepas tahun
2010 . Ini menunjukkan bahawa para sarjana seluruh dunia sedang giat mengkaji tentang
perubahan diet kepada diet lestari sebagai suatu strategi mitigasi perubahan iklim. Walau
bagaimanapun, terdapat taburan geografi yang tidak seimbang dalam penyelidikan ini
(Alhothali et al., 2021) di mana kajian berkaitan diet lestari masih kurang dijalankan di

ncégara-ncgara membangun.

Terdapat tiga langkah dalam metodologi bibliometrik. Langkah pertama adalah
penentuan topik, skop dan kelayakan. Topik “Diet Lestari” digunakan sebagai kata kunci
dan carian bagi pangkalan data Scopus. Medan carian ditetapkan kepada tajuk, abstrak
dan kata kunci. Maklumat daripada pangkalan data diekstrak dan kemudiannya
pemeriksaan atau screening dijalankan ke atas rekod yang dipaparkan. Rekod dokumen
yang tidak menepati kelayakan dialih keluar. Dalam tinjauan bibliometrik ini, kesemua

881 dokumen dimasukkan sebagai data bibliometrik. Dengan menjalankan analisis

bibliometrik ini, pengkaji dapat mengenal pasti trend kajian berkaitan diet lestari dan
tema-tema yang dikaji di bawah topik diet lestari. Rajah 3.3 menunjukkan ringkasan

analisis bibliometrik yang dijalankan.

Rajah 3.3

Ringkasan Analisis Bibliometrik

Pengkaji juga dapat menvisualisasi kata kunci yang sering digunakan dalam kajian diet
lestari menggunakan perisian VOSviewer melalui analisis bibliometrik yang dijalankan.
Gambaran menyeluruh tentang kajian dan tema- tema yang berkaitan dapat dianalisis bagi
mereka bentuk bahan pengajaran dalam intervensi yang akan dihasilkan. Pengkaji
mensintesis beberapa kata kunci yang berkaitan dengan DSKP Biologi Tingkatan Empat
untuk digunakan dalam fasa reka bentuk aktiviti intervensi berdasarkan kajian tentang

diet lestari. Oleh kerana kata kunci “nutrisi” terpapar dengan jelas dan terdapat bidang

3.6.2 Peringkat Mereka Bentuk

Peringkat ini melibatkan penentuan objektif aktiviti yang selaras dengan kedua-dua
objektif yang terdapat dalam Dokumen Standard Kurikulum dan Pentaksiran Biologi
Tingkatan Empat (KPM, 2018) dan Panduan Pelaksanaan Kelestarian Global (KPM,
2016). Walaupun terdapat beberapa bidang pembelajaran yang boleh diintegrasikan
dengan literasi karbon, pengkaji menumpukan kepada DSKP Biologi Tingkatan Empat,
KPM (2018) kerana pelaksanaan intervensi bagi kajian tidak boleh melibatkan sampel

murid Tingkatan Lima.

Standard kandungan yang berkaitan dengan corak diet di bawah bidang pembelajaran
nutrisi yang telah dikenal pasti adalah Gizi Seimbang. Berikut merupakan standard

pembelajaran yang terdapat di dalam standard kandungan Gizi Seimbang:

1. Mengeksperimen dan mengkaji nilai tenaga dalam sampel makanan
ii.  Mengeksperimen untuk menentukan kandungan vitamin C dalam jus buah-
buahan atau jus sayur-sayuran.

iii.  Mewajarkan pengubahsuaian diet bagi individu yang mengalami obesiti.

Pengkaji turut meneliti tema dan bidang pembelajaran yang sesuai untuk diintegrasi
supaya literasi iklim dan literasi karbon dapat diterapkan sebagai Pendidikan Perubahan
Iklim. Daripada penelitian tersebut, pengkaji mendapati tema Pengeluaran dan
Penggunaan Makanan secara Lestari dengan bidang pembelajaran Penggunaan Makanan
secara Lestari sangat berpadanan dengan bidang pembelajaran standard kandungan Gizi
Seimbang. Berikut merupakan bidang pembelajaran di bawah tema Pengeluaran dan

Penggunaan Makanan secara Lestari dalam Elemen Kelestarian Global (KPM, 2016).

1.  Makanan sebagai keperluan asas.

ii.  Kesan pengeluaran dan penggunaan makanan terhadap masyarakat, ekonomi
dan alam sekitar

iii.  Penggunaan makanan secara lestari

Pengkaji juga menggunakan kata kunci yang berkaitan hasil analisis bibliometrik bagi
mengintegrasi pengetahuan jejak karbon makanan dalam standard kandungan Gizi
Seimbang. Antara kata kunci yang digunakan dalam proses reka bentuk bahan pengajaran
dalam intervensi ini ialah “nutrition” atau nutrisi, “climate change” atau perubahan iklim
“carbon footprint” atau jejak karbon, “meat” atau daging, “obesity” atau obesiti dan juga
protein. Kata- kata kunci ini dipilih kerana merupakan perkara yang sering dibincangkan
oleh para sarjana dalam mengintegrasikan pengetahuan jejak karbon makanan dalam
tajuk Nutrisi, dalam standard kandungan Gizi Seimbang. Kata kunci seperti obesiti turut
dipilih selaras dengan standard pembelajaran 9.6.3 yang memerlukan murid untuk

mewajarkan penyesuaian diet bagi individu yang mengalami obesiti.

Oleh yang demikian, aktiviti yang direka bentuk bermatlamat supaya murid dapat
menguasai standard pembelajaran bagi standard kandungan Gizi Seimbang dan juga
objektif bidang pembelajaran penggunaan makanan secara lestari dalam Elemen
Kelestarian Global. Aktiviti yang direka bentuk juga mengaplikasikan literasi iklim dan
literasi karbon dalam pemilihan makanan secara lestari dalam kehidupan harian supaya
memberi kesan kepada sikap dan amalan diet lestari murid. Aktiviti yang telah direka

bentuk seterusnya dibangunkan.

3.6.3 Peringkat Membangun

Peringkat ini dijalankan dengan mengambil kira kedua-dua objektif pembelajaran bagi
Gizi Seimbang, peruntukan masa dan sama ada aktiviti melibatkan eksperimen atau tidak.
Dalam kajian ini, pengkaji membina tiga Rancangan Pengajaran Harian bagi tiga standard

pembelajaran yang terdapat di dalam standard kandungan 9.6 Gizi Seimbang. Aktiviti

pertama dan kedua melibatkan eksperimen. Oleh yang demikian kedua-dua aktiviti
tersebut dirancang mengikut peruntukan masa dua jam atau empat waktu pengajaran.
Aktiviti pertama dan kedua dipecahkan kepada aktiviti (a) dan (b) yang setiap satunya
berdasarkan peruntukan masa satu jam atau dua waktu pengajaran. Aktiviti ke tiga tidak
melibatkan eksperimen, dan dirancang mengikut peruntukan masa satu jam atau dua

waktu pengajaran.

Aktiviti bagi setiap standard pembelajaran dirancang berdasarkan bidang pembelajaran
yang terdapat dalam tema lima EKG iaitu Pengeluaran dan Penggunaan Makanan Secara
Lestari. Bidang pembelajaran bagi tema lima disesuaikan dengan standard pembelajaran
mengikut DSKP. Bidang pembelajaran Kesan Pengeluaran Dan Penggunaan Makanan
Terhadap Alam Sekitar dan Masyarakat yang merangkumi kesan kepada persekitaran dan
kesan kepada perubahan iklim disesuaikan dengan standard pembelajaran

mengeksperimen untuk mengkaji nilai tenaga dalam sampel makanan.

Aktiviti yang pertama dimulakan dengan senario masalah bagi menentukan nilai tenaga
sampel makanan berasaskan haiwan yang telah diproses iaitu bebola daging dan sampel
makanan berasaskan tumbuhan kekacang. Murid diperkenalkan dengan asas jejak karbon
makanan dan perlu mendapatkan maklumat bagi menentukan anggaran nilai jejak karbon
bagi kedua-dua sampel makanan tersebut. Aktiviti ini memfokuskan kepada saranan
pemilihan makanan berasaskan tumbuhan dan mengurangkan makanan berasaskan

daging haiwan sebagai diet yang lestari.

Dalam Aktiviti Jejak Karbon Makanan yang ke dua, bidang pembelajaran Penggunaan
Makanan Secara Lestari iaitu berkaitan kebolehan murid memilih makanan yang lestari
disesuaikan dengan standard pembelajaran mengeksperimen untuk menentukan
kandungan vitamin C dalam jus buah- buahan. Murid diberikan senario untuk membuat

keputusan memilih jus buah-buahan tempatan dan buah-buahan yang diimport dari segi

kandungan vitamin C dan juga anggaran jejak karbon makanan. Dalam aktiviti ini,
saranan pemilihan makanan tempatan berbanding makanan yang diimport ditumpukan

sebagai saranan diet lestari yang dapat mengurangkan jejak karbon makanan.

Aktiviti Jejak Karbon Makanan yang ke tiga berkaitan bidang pembelajaran EKG iaitu
Makanan sebagai Keperluan Asas. Dalam aktiviti ini, ketiga-tiga saranan diet lestari
diintegrasikan dengan standard pembelajaran dalam DSKP yang memerlukan murid
mewajarkan pengubahsuaian diet bagi individu yang mengalami obesiti dan menghidap
penyakit. Dalam aktiviti ini, murid diberikan senario masalah bagi menghasilkan
cadangan menu yang sihat dan lestari dengan mengambil kira faktor pemilihan diet

seseorang dari aspek kesihatan dan nilai jejak karbon makanan.

Kesemua aktiviti dibangunkan menggunakan pendekatan Pembelajaran Berasaskan
Masalah (PBM). RPH bagi setiap aktiviti yang dibangunkan mengandungi tujuh langkah
PBM berdasarkan Model Maastrich yang merangkumi permulaan hingga akhir aktiviti
(Lampiran L). Dalam kajian ini, pengkaji menjadikan model PBM Tujuh Langkah
Maastricht (Schmidt, 1983) sebagai panduan pelaksanaan aktiviti bagi kumpulan

intervensi JKM.

Setiap Aktiviti Jejak Karbon Makanan dimulakan dengan senario yang mencetuskan
persoalan berkaitan kepentingan corak diet dan kesannya terhadap kesihatan dan alam
sekitar. Pengkaji memilih model PBM Tujuh Langkah berbanding dengan model-model
PBM yang lain iaitu model Lima Langkah dan model Enam Langkah disebabkan model
ini lebih memberi peluang untuk murid mendapatkan maklumat tambahan bagi

menyelesaikan masalah dengan lebih kreatif.

Seperti yang telah dibincangkan dalam sub tajuk 2.5.1.4 di bab 2, Model PBM Tujuh

Langkah adalah lebih sesuai kerana, langkah ke- enam dalam model ini melibatkan

pembelajaran kendiri (Matheson & Haas, 2010). Langkah pembelajaran kendiri penting
di mana, untuk menerapkan Elemen Kelestarian Global (EKG), terdapat pelbagai
maklumat yang perlu dikumpulkan daripada pelbagai sumber. Langkah enam dalam
model ini membolehkan setiap ahli kumpulan mendapatkan sebanyak mungkin maklumat
yang perlu untuk dikongsi dalam kumpulan bagi tujuan penyelesaian masalah. Maklumat-
maklumat tersebut diperoleh oleh setiap ahli kumpulan daripada pelbagai sumber
termasuklah internet. Jadual 3.13 menunjukkan standard pembelajaran dalam EKG yang

diintegrasikan mengikut kesesuaian standard pembelajaran dalam DSKP

Jadual 3.13

Standard Pembelajaran Elemen Kelestarian Global dan DSKP

Tema 5 Bidang Pembelajaran Standard Pembelajaran Tajuk Objektif Aktiviti Jejak Karbon Makanan
Elemen Kelestarian Global DSKP Biologi Tingkatan ~ Aktiviti
Empat
Pengeluaran  Kesan pengeluaran dan 9.6.1 Mengeksperimen untuk Bola- Menentukan nilai tenaga bagi sampel
dan penggunaan makanan mengkaji nilai tenaga dalam bola api, makanan berasaskan haiwan dan
Penggunaan  terhadap alam sekitar dan sampel makanan. makanan tumbuhan.
Makanan masyarakat. yang Mengenal pasti  kaitan antara
Secara e Kesan kepada merosak pengambilan  tenaga daripada
Lestari persekitaran kan bumi makanan berasaskan daging proses
e Kesan kepada dengan jejak karbon makanan.
perubahan iklim
Penggunaan makanan secara 9.6.2 Mengeksperimen untuk Antara e Menghitung kandungan vitamin C
lestari menentukan kandungan dua menggunakan formula.
vitamin C dalam jus buah- benua e Membandingkan dua sampel jus buah
e Memilih makanan buahan atau jus sayur- dari segi kandungan vitamin C dan
yang lestari sayuran. penghasilan jejak karbon makanan.
Makanan sebagai keperluan 9.6.3Mewajarkan Sihat e Menyenaraikan faktor yang perlu
asas pengubahsuaian diet bagi dan diambil kira dalam menentukan
individu yang mengalami lestari pemilihan diet seseorang dari aspek
e Piramid makanan obesiti dan  menghidap kesihatan dan nilai jejak karbon
penyakit tertentu  seperti makanan.
diabetes mellitus,

kardiovaskular dan kanser.

Selain itu, dalam Model PBM Tujuh Langkah Maastricht (Schmidt, 1983), terdapat
langkah ke tujuh di mana murid mengintegrasikan dan menguji maklumat baru hasil
daripada penyelidikan individu yang melibatkan proses sintesis dan perbincangan yang
lebih teliti. Langkah ini penting bagi memilih penyelesaian yang terbaik bagi masalah
yang dikemukakan di dalam setiap senario. Oleh yang demikian, Model Maastricth Tujuh
Langkah dipilih dalam kajian ini. Pendekatan PBM Model Maastricth Tujuh Langkah

seperti ditunjukkan dalam rajah 3.5.

Rajah 3.5

Model PBM Tujuh Langkah Maastricth

Langkah 1 Langkah 2 Langkah 3
Memperjelaskan | || Mentakrifkan | [/ Menganalisis masalah dan
teks yang kurang masalah mencadangkan penyelesaian
jelas utama yang mungkin
|
!
Langkah 4 Langkah 5 Langkah 6 Langkah 7
Menghuraikan, merumuskan Pembelajaran Mengintegrasikan
menguji dan | objektif |, Kendiri N dan menguji
memperhalusi pembelajaran maklumat baru
penyelesaian dan penilaian

Sumber: Exploring the foundations for problem-based learning.

(Matheson & Haas, 2010)

Kesahan kandungan telah dijalankan terhadap RPH yang telah dibangunkan. Kesahan
kandungan bagi RPH dijalankan oleh empat orang pakar kesahan kandungan yang sama.
Proses penilaian di peringkat ini dijalankan pada mana-mana peringkat di dalam modul
ADDIE berdasarkan kepentingan untuk meneruskan ke peringkat seterusnya (Alwi,
2019). Langkah penilaian ini dijalankan bagi memastikan kesesuaian aktiviti intervensi
dengan standard pembelajaran serta instrumen soal selidik telah yang disediakan bagi
mencapai tujuan kajian iaitu menentukan kesan intervensi terhadap sikap dan amalan diet

lestari murid sekolah menengah. Kesahan kandungan RPH intervensi (Lampiran J) oleh

keempat-empat pakar dikira dalam bentuk peratus. Berdasarkan kajian-kajian lepas, nilai
persetujuan yang melebihi 80 peratus menunjukkan RPH disahkan dan boleh diguna

pakai. Jadual 3.14 menunjukkan peratus penilaian yang diberikan oleh pakar.

Jadual 3.14

Peratus Penilaian Pakar terhadap RPH

Elemen Pakar 1 Pakar2 Pakar3  Pakar4 Peratus (%)

Kandungan RPH 72.50 85.00 77.50 85.00 80.00
Aktiviti Pembelajaran  75.00 82.50 82.50 85.00 81.25

Aspek Kelestarian 90.00 87.50 82.50 82.50 86.30

Purata 82.52

Selain RPH yang lengkap dengan panduan serta peruntukan masa setiap Langkah Model
PBM Maastricth, lembaran aktiviti murid (Lampiran M) juga disediakan bagi memastikan
murid dapat mengikuti pendekatan PBM Model Maastricth Tujuh Langkah. Lembaran
aktiviti murid dibina bagi memudahkan murid menjalankan setiap langkah dengan lebih
teratur dan menepati peruntukan masa yang dicadangkan. Contoh pautan bahan rujukan
turut disertakan supaya dapat memandu murid mendapatkan bahan rujukan yang
berkaitan dengan masalah yang ingin diselesaikan berlandaskan objektif yang hendak

dicapai.

Penyediaan lembaran aktiviti murid ini telah dicadangkan oleh pakar ke tiga semasa
proses kesahan kandungan. Pengkaji menerima cadangan tersebut selaras dengan sorotan
literatur yang melaporkan tahap kemahiran guru yang masih rendah dalam pelaksanaan
PBM (Ab Hakim & lksan, 2018). Hasil penilaian dan kesahan kandungan oleh pakar

membantu penghasilan bahan pengajaran yang baik (Chin, 2021). Jadual 3.15 merupakan

ulasan penilai dan penambahbaikan yang telah dibuat dalam membangunkan bahan

pengajaran dalam kajian ini.

Jadual 3.15

Ulasan Penilai dan Penambahbaikan Bahan Pengajaran

Panel Ulasan dan Cadangan Penambahbaikan Penambahbaikan yang
Penilai Aktiviti Ulasan dilakukan
Pakarl 1 Gamba rajah perlu dilabel. Arahan Telah ditambah baik
bagi aktiviti perlu ada berdasarkan cadangan.
kesinambungan dengan senario
masalah yang diberikan.
Bagi mengelakkan kekangan masa, Eksperimen bagi
2 eksperimen kandungan vitamin C sampel sayur-sayuran
dalam sampel buah-buahan memadai telah dibatalkan
untuk dijalankan. berdasarkan cadangan.
Sampel bagi buah-
buahan tempatan dan
import dikekalkan.
Pakar 2 1,2&3  Jelaskan objektif intervensi di Telah ditambah baik.
permulaan aktiviti supaya guru lebih
memahami apa yang harus dicapai
oleh murid.
Pakar 3 1,2&3  Perincikan RPH dengan panduan Telah ditambah baik.
setiap langkah PBM Maastricth dan
peruntukan masa.
Sediakan lembaran aktiviti murid Lembaran aktiviti
supaya tidak terlalu bergantung murid telah dibina bagi
kepada arahan guru, sesuai dengan ketiga-tiga aktiviti
konsep PBM yang melibatkan berdasarkan cadangan.
pembelajaran aktif.
Pakar 4 1 Sediakan jadual pemerhatian bagi Jadual pemerhatian
nilai tenaga mengikut jenis sampel disediakan
makanan. berdasarkan  sampel
makanan  berasaskan
protein haiwan, dan
makanan  berasaskan
protein tumbuhan
kekacang seperti

saranan diet lestari.

Selepas draf RPH ditambah baik dan draf Lembaran Aktiviti Murid disediakan,
pengesahan pakar dijalankan sekali lagi. Rajah 3.6 menunjukkan ringkasan proses
pembangunan bahan pengajaran Aktiviti Jejak Karbon Makanan. Bahan pengajaran iaitu
RPH Aktiviti Jejak Karbon Makanan dan lembaran aktiviti murid seterusnya digunakan

di peringkat implementasi.

Rajah 3.6

Carta Alir Proses Pembangunan Aktiviti Jejak Karbon Makanan

\
* Menyenarai standard pembelajaran dalam DSKP dan bidang
pembelajaran EMK berkaitan penggunaan malanan secara lestari.
J
~\
* Mengenal pasti dan memilih model PBM yang sesuai
J
~\
* Mereka bentuk RPH Aktiviti Jejak Karbon Makanan berdasarkan
Model PBM Tujuh Langkah Maastricth
J
~\
» Kesahan pakar dan cadangan penambahbaikan
J
~\
* Menambah baik RPH dan menghasilkan lembaran aktiviti murid
berdasarkan model PBM yang dipilih
J

3.6.4 Peringkat Implementasi
Selepas instrument soal selidik, RPH dan Lembaran Aktiviti Murid bagi Aktiviti Jejak
Karbon Makanan diperoleh, kajian diteruskan dengan peringkat implementasi. Pengkaji

terlebih dahulu memberi penerangan keseluruhan aktiviti kepada guru yang akan

menjalankan aktiviti intervensi di sekolah kajian. Sebanyak dua sesi pertemuan
dijalankan bagi memastikan guru benar-benar faham dengan tujuan dan cara
melaksanakan intervensi Aktiviti Jejak Karbon Makanan. Sesi pertama membincangkan
keperluan peralatan dan persekitaran pembelajaran seperti makmal dan kemudahan
prasarana pembelajaran menggunakan peranti dan jalur lebar. Perjumpaan sesi ke dua
adalah sesi taklimat pelaksanaan pendekatan PBM Model Maastricth Tujuh Langkah,
penggunaan RPH dan Lembaran Aktiviti Murid serta bahan eksperimen yang diperlukan

untuk aktiviti pertama dan ke dua.

Keseluruhan jangka masa intervensi adalah selama lapan minggu tidak termasuk taklimat
guru dan pengumpulan data. Intervensi dijalankan sejam seminggu mengikut peruntukan
dua waktu pembelajaran sahaja. Ini kerana pengkaji perlu akur dengan kebenaran yang
diberikan oleh pihak sekolah. Selain itu, penetapan jangka masa intervensi juga tertakluk
kepada takwim sekolah seperti peperiksaan dan program luar sekolah serta cuti umum.
Oleh kerana virus Covid-19 masih lagi berlaku dan melibatkan murid-murid kumpulan
kawalan, aktiviti kajian hanya boleh dijalankan semasa kesemua murid kumpulan
intervensi JKM hadir ke sekolah. Ini kerana bilangan murid dalam kumpulan intervensi
JKM adalah hanya seramai 30 orang. Oleh yang demikian tempoh masa bagi
melengkapkan intervensi bagi ketiga-tiga aktiviti mengambil masa selama lapan minggu

atau bersamaan dengan dua bulan.

3.6.5 Peringkat Menilai

Peringkat terakhir dalam Model ADDIE adalah peringkat menilai. Peringkat ini
dijalankan secara sistematik untuk menentukan kesan Aktiviti Jejak Karbon Makanan
yang telah dibina sebagai bahan intervensi dalam kajian ini. Peringkat penilaian akhir
secara keseluruhannya adalah untuk mempertimbangkan konsistensi kandungan dan

objektif pengajaran serta kesesuaian kandungan pengajaran (Hsieh, 2020). Selain menilai

semula setiap fasa pembinaan Aktiviti Jejak Karbon Makanan, pengkaji juga menilai

kesan intervensi yang telah dibina.

Penilaian yang dijalankan adalah secara kuantitatif ke atas dapatan soal selidik yang
diberikan sebelum intervensi iaitu ujian pra dan selepas intervensi iaitu ujian pasca. Data
ujian soal selidik pra dan pasca dikumpul dan dianalisis bagi menentukan perbezaan skor
min bagi sikap dan amalan diet lestari. Perbandingan skor min sebelum dan selepas
intervensi dijalankan dapat menentukan kesan intervensi ke atas sikap dan amalan diet
lestari. Secara keseluruhannya, Aktiviti Jejak Karbon Makanan melalui pendekatan PBM
telah dibina secara berperingkat menggunakan Model ADDIE sebagai bahan intervensi
dalam kajian ini. Prosedur pengumpulan data bagi menentukan kesan Aktiviti Jejak
Karbon Makanan melalui pendekatan PBM terhadap sikap dan amalan diet lestari akan

dibincangkan dalam bahagian seterusnya.

3.7  Prosedur Pengumpulan Data

Prosedur pengumpulan data dimulakan setelah pengkaji membina instrumen kajian dan
bahan intervensi Aktiviti Jejak Karbon Makanan serta mendapatkan kesahan daripada
pakar yang telah dilantik. Langkah ini diikuti dengan pelaksanaan kajian rintis di sebuah
sekolah yang terletak di dalam kawasan yang sama dengan sampel kajian. Kelulusan
daripada Bahagian Perancangan Dan Penyelidikan Dasar Pendidikan (BPPDP), Jabatan
Pendidikan Negeri Melaka serta pihak sekolah dimohon terlebih dahulu bagi melancarkan
urus tadbir kajian. Pengumpulan data dijalankan setelah mendapat kelulusan daripada

setiap peringkat pengurusan tersebut.

Perancangan tatacara pengumpulan data yang dicadangkan mengambil masa dua belas
minggu. Tiga minggu diperuntukkan bagi menjalankan prosedur sebelum intervensi
seperti taklimat kepada guru dan pentadbiran ujian pra. Intervensi Aktiviti Jejak Karbon

Makanan melalui pendekatan PBM mengambil masa lapan minggu. Pentadbiran ujian

pasca pula dijalankan seminggu selepas intervensi. Tempoh masa lapan minggu diambil
bagi intervensi adalah berdasarkan beberapa kajian lepas yang menjalankan intervensi
berkaitan pendekatan pembelajaran menggunakan tempoh yang sama (Ismail, 2021; Li,

2022; Sulaiman et al., 2023).

Selain merujuk tempoh intervensi kajian berkaitan pendekatan pembelajaran, beberapa
kajian berkaitan sikap dan amalan pemakanan turut menggunakan tempoh intervensi
selama lapan minggu atau bersamaan dengan dua bulan (Cai et al., 2023;
Moravejolahkami et al., 2020) . Sebagai contoh, Cai et al. (2023) telah menjalankan
kajian kuasi-eksperimental berkaitan intervensi penggunaan aplikasi WeChat terhadap
sikap dan amalan keselamatan makanan dalam kalangan pelajar universiti. Selain itu,
tempoh intervensi selama lapan minggu ditetapkan sesuai dengan tiga aktiviti yang
dijalankan oleh murid dalam standard kandungan Gizi Seimbang, di mana dua aktiviti
melibatkan pengendalian eksperimen, manakala satu aktiviti melibatkan pembentangan

kumpulan.

Kajian sebenar melibatkan dua buah kelas, mengikut saiz yang telah dibincangkan dalam
sampel kajian. Satu kelas dijadikan sebagai kumpulan intervensi JKM yang diberi
intervensi sesi pembelajaran dengan menggunakan pendekatan PBM dengan penerapan
EKG secara sisipan manakala satu lagi sebagai kumpulan kawalan. Pengkaji
mengedarkan soal selidik secara atas talian bagi kedua-dua kumpulan sebelum
pelaksanaan aktiviti intervensi. Keseluruhan aktiviti kajian ini mengambil tiga ratus minit
bersamaan sepuluh waktu pembelajaran. Kumpulan kawalan pula akan mengikuti sesi
pembelajaran menggunakan kaedah konvensional yang lazim digunakan oleh guru mata

pelajaran tanpa penerapan EKG secara sisipan.

Intervensi Jejak Karbon Makanan dilaksanakan sepenuhnya oleh seorang guru Biologi
sekolah yang dipilih bagi kajian sebenar. Beberapa sesi pertemuan dijalankan dengan
guru tersebut. Pengkaji memberi penerangan tentang aktiviti intervensi kepada guru yang
bertanggungjawab melaksanakan intervensi ini. Seterusnya, pemahaman guru dalam
menjalankan dan mengendalikan intervensi Jejak Karbon Makanan yang menggunakan
pendekatan PBM berpandukan Model Maastricht Tujuh Langkah turut dipastikan supaya
aktiviti intervensi dapat dijalankan mengikut kehendak pengkaji. Terdapat tiga aktiviti
yang dirancang berdasarkan standard pembelajaran DSKP dengan penerapan EKG secara
sisipan. Aktiviti intervensi bagi mengandungi kedua-dua objektif yang hendak dicapai
dalam DSKP dan juga EKG bagi tema penggunaan dan pengeluaran makanan secara

lestari yang berkaitan dengan jejak karbon makanan.

Pengkaji juga menyediakan panduan guru, RPH intervensi, RPH Konvensional serta
Lembaran Aktiviti Jejak Karbon Makanan untuk murid. Lembaran aktiviti murid turut
dilengkapkan dengan agihan masa dan kesemua tujuh langkah PBM yang perlu mereka
laksanakan dalam proses penyelesaian masalah tersebut. Setelah kumpulan intervensi
JKM selesai melaksanakan ketiga-tiga aktiviti intervensi dan kumpulan kawalan selesai
mempelajari ketiga-tiga standard pembelajaran bagi standard kandungan Gizi Seimbang,
ujian pasca bagi soal selidik ditadbir bagi kedua-dua kumpulan. Jadual 3.16 menunjukkan

tempoh masa kajian dijalankan.

Jadual 3.16

Tempoh Masa Kajian

Tempoh
Kajian

Minggu Standard

Pembelajaran

Aktiviti

Penerangan

Taklimat
kepada guru

Perbincangan
tentang
keperluan
aktiviti
intervensi

Taklimat berkaitan
aktiviti intervensi,
dan  penerangan
pelaksanaan
pendekatan
pembelajaran
berasaskan
masalah
Model
Langkah
Maastricth

(PBM)
Tujuh

Penyediaan bahan
dan  kesesuaian
persekitaran  dan
keperluanan
pembelajaran

Pengumpulan
data

Ujian Pra

Dijalankan kepada
murid kumpulan
intervensi  JKM
dan kawalan

Pelaksanaan
Intervensi

9.6.1
Mengeksperimen
untuk mengkaji
nilai tenaga dalam
sampel makanan.

Bola-bola
api -
Makanan
yang
merosakkan
bumi
(Aktivtiti 1a)

Bola-bola
api -
Makanan
yang
merosakkan
bumi
(Aktivtiti
1b)

Menghubung kait
pengetahuan nilai
tenaga makanan
sampel makanan
berasaskan protein
haiwan  diproses
dan protein
tumbuhan
kekacang dengan
pengetahuan jejak
karbon.

Aktiviti
eksperimen
mengkaji nilai
tenaga dalam
sampel makanan
berasaskan protein
haiwan  diproses
dan protein
tumbuhan

kekacang

Sambungan Jadual 3.16
6 Program Sekolah
9.6.2
7 Mengeksperimen Antaradua  Menjalankan
untuk mengkaji benua eksperimen untuk
kandungan vitamin  (Aktivtiti 2a) mengkaji
C dalam jus buah- Kandungan
buahan dan sayur- Vitamin C dalam
sayuran. buah-buahan dan
sayur-sayuran
tempatan dan
dalam buah-
buahan dan sayur-
Pelaksanaan sayuran import
Intervensi 8 Antaradua  Merumuskan
benua pengetahuan
(Aktivtiti Kandungan
2b) Vitamin C dalam
buah-buahan dan
sayur-sayuran
tempatan dan
import dengan
pengetahuan jejak
karbon makanan.
9 Minggu peperiksaan
10 Cuti Sempena Pilihan Raya Umum dan Kes Covid
melibatkan murid
11 9.6.3 Mewajarkan  Sihat dan Merancang
pengubahsuaian Lestari hidangan
diet bagi individu berdasarkan
yang: Pinggan Sihat dan
(i)mengalami Lestari Malaysia
obesiti. untuk individu
(ii)menghidap berbeza
penyakit tertentu berdasarkan jadual
skor jejak karbon
Pengumpulan 12 - Ujian Pasca  Dijalankan kepada
murid kumpulan
Data intervensi  JKM

dan kawalan

3.8 Analisis Data

Data yang diperoleh daripada ujian pra dan pasca menggunakan instrumen soal selidik
sikap dan amalan diet lestari dianalisis berdasarkan objektif kajian. Analisis yang
dijalankan adalah bagi menjawab persoalan- persoalan kajian yang bertujuan mengenal
pasti sikap dan amalan diet lestari murid berdasarkan latar belakang sosio-ekonomi dan
juga bagi mengenal pasti kesan Aktiviti Jejak Karbon Makanan melalui pendekatan PBM
terhadap Sikap dan Amalan Diet Lestari Murid. Pengkaji menggunakan perisian 7The
Statistical Packages for the Social Sciences (SPSS) versi 26.0bagi membantu proses

penganalisisan data-data yang telah dikumpulkan.

Analisis deskriptif seperti frekuensi dan peratus digunakan bagi menentukan maklumat
demografi murid. Pengkaji juga menjalankan analisis inferensi seperti ujian ANOVA
bagi mengenal pasti sama ada terdapat perbezaan sikap dan amalan diet lestari murid
berdasarkan latar belakang sosio-ekonomi sebelum intervensi dijalankan. Ujian-t bagi
menguji hipotesis dalam kajian ini bagi mengenal pasti keberkesanan intervensi yang
dijalankan. Huraian tentang analisis inferensi yang dijalankan dalam kajian ini dijelaskan

dengan lebih lanjut dalam sub-topik berikut:

3.8.1 Ujian ANOVA

Dalam kajian ini, analisis univariat varians (ANOVA) yang dijalankan adalah ujian
ANOVA sehala. Analisis ANOVA sehala dijalankan untuk membandingkan perbezaan
tiga atau lebih kumpulan data yang dikaji (Jones et al., 2019). Dapatan analisis ANOVA
akan mengukuhkan lagi pentafsiran hipotesis dan dapat memanfaatkan dalam meneroka
hipotesis yang diuji (Pocol et al., 2020). Ujian ANOVA digunakan bagi menentukan sama
ada terdapat perbezaan yang signifikan sikap murid terhadap diet lestari berdasarkan latar
belakang sosio-ekonomi. Analisis ANOVA dijalankan sebelum intervensi diberikan bagi

mengenal pasti sama ada faktor yang tidak dapat dikawal seperti tahap pendidikan, dan

pendapatan ibu bapa murid dalam kajian ini memberi kesan kepada hasil dapatan

intervensi.

3.8.2 Ujian-t Sampel Bebas

Ujian-t sampel bebas dilakukan bagi menentukan sama ada terdapat perbezaan yang
signifikan secara statistik di antara dua sampel yang tidak ada kaitannya antara satu sama
lain (Creswell, 2014). Dalam kajian ini, ujian-t sampel bebas dijalankan bagi menentukan
kesan Aktiviti Jejak Karbon Makanan terhadap sikap dan amalan diet lestari murid
melalui perbezaan skor min antara kumpulan intervensi JKM dan kumpulan kawalan.
Ujian t-sampel bebas dijalankan bagi menentukan sama ada terdapat perbezaan min skor
sikap antara kumpulan intervensi JKM dan kumpulan kawalan dalam ujian pra sebelum
intervensi dan dalam ujian pasca, selepas intervensi. Bagi menentukan kesan intervensi
terhadap amalan diet lestari, ujian t- sampel bebas juga dijalankan bagi menentukan
perbezaan min skor amalan antara kedua- dua kumpulan dalam ujian pra dan bagi
menentukan perbezaan min skor amalan antara kedua- dua kumpulan dalam ujian pasca

(Duman & Ozgelik, 2018).

3.8.3 Ujian-t Sampel Berulang

Bagi mengenal pasti kesan intervensi Aktiviti Jejak Karbon Makanan yang dijalankan
terhadap kumpulan intervensi JKM, wujian-t sampel berulang dijalankan bagi
membandingkan skor min ujian pra dan pasca. Kesan Aktiviti Jejak Karbon Makanan
melalui pendekatan PBM dapat dikenal pasti sekiranya dapatan menunjukkan terdapat
perbezaan yang signifikan dalam skor min sikap murid kumpulan intervensi JKM dalam
ujian pra (sebelum intervensi) dengan skor min dalam ujian pasca (selepas intervensi).
Ujian-t sampel berulang juga dijalankan untuk menentukan sama ada terdapat perbezaan
yang signifikan skor min ujian pra dan pasca kumpulan intervensi JKM bagi pemboleh

ubah ke dua iaitu amalan diet lestari. Ujian-t sampel berulang juga digunakan bagi

menentukan sama ada terdapat perbezaan yang signifikan skor min dalam ujian pra dan
ujian pasca bagi kumpulan kawalan bagi kedua-dua pemboleh ubah iaitu sikap dan

amalan diet lestari.

Skor min yang diperoleh bagi setiap ujian diinterpretasikan kepada tahap sikap dan
amalan murid berdasarkan skala interpretasi skor min skala Likert Lima Mata (Neuman
& Robson, 2012). Jadual 3.17 memaparkan interpretasi skor min yang digunakan dalam

kajian ini.

Jadual 3.17

Interpretasi Skala Likert

Skor Min Tahap
1.00- 2.39 Rendah
2.40- 3.70 Sederhana
3.71-5.00 Tinggi

Sumber: Neuman 2012

3.9 Rumusan

Secara keseluruhannya, bab ini telah menerangkan bagaimana kajian ini dijalankan
bermula daripada pemilihan reka bentuk, pemilihan populasi dan sampel kajian,
pembinaan instrumen dan bahan intervensi yang digunakan bagi menentukan tahap sikap
dan amalan diet lestari murid. Bab ini turut menghuraikan langkah-langkah sistematik
yang telah diambil bagi memastikan kajian ini adalah sah dan mempunyai
kebolehpercayaan yang baik, melalui proses penilaian pakar dan kajian rintis yang
dilaksanakan. Bab ini juga menghuraikan setiap peringkat pembinaan bahan pengajaran
bagi Aktiviti Jejak Karbon Makanan menggunakan pendekatan PBM berdasarkan model
ADDIE. Di akhir bab ini, prosedur pengumpulan data dan analisis data yang dijalankan

dalam kajian ini turut dihuraikan sebagai gambaran keseluruhan yang menunjukkan

bagaimana data dikendalikan. Impak yang diperoleh hasil dapatan yang dapat memberi
sumbangan kepada pertambahan ilmu dalam bidang pengetahuan berkaitan strategi

mitigasi perubahan iklim melalui pendidikan.

BAB 4

DAPATAN KAJIAN

4.1 Pengenalan

Bab ini membincangkan analisis dapatan kajian bagi menjawab persoalan-persoalan
kajian. Hasil dapatan kajian dianalisis menggunakan statistik deskriptif dan statistik
inferensi. Bahagian pertama membincangkan analisis secara deskriptif melibatkan data

maklumat demografi murid.

Bahagian kedua pula melibatkan analisis data secara inferensi terhadap pengujian
hipotesis-hipotesis kajian. Ujian normaliti bagi taburan data dijalankan bagi memenuhi
syarat asas analisis inferensi yang dijalankan. Taburan normal data membolehkan data
tersebut dianalisis menggunakan statistik inferensi seperti ujian ANOVA, ujian-t sampel
bebas dan ujian -t sampel berulang, bagi menerima atau menolak hipotesis yang telah

dibina.

4.2 Analisis Deskriptif

Analisis data secara deskriptif bertujuan memahami ciri-ciri sampel yang diambil
daripada suatu populasi (Chua, 2022). Data-data ini dianalisis menggunakan frekuensi
dan peratus bagi menentukan maklumat demografi murid. Huraian hasil dapatan analisis
adalah bagi menunjukkan ciri sampel secara keseluruhan dari segi jantina dan latar
belakang sosio-ekonomi. Bahagian pertama dimulakan dengan analisis deskriptif adalah

berkaitan demografi sampel kajian.

4.2.1 Demografi Sampel Kajian
Pengkaji mendapatkan maklumat demografi murid seperti tahap pendidikan dan taraf

pendapatan ibu bapa. Kajian-kajian lepas melaporkan sikap dan amalan pro-alam sekitar

serta corak diet dipengaruhi oleh faktor demografi responden (R. F. Alves, 2022; Halicka

etal., 2021).

Jadual 4.1 menunjukkan maklumat demografi murid. Secara umumnya, jumlah murid
dalam kedua- dua kumpulan ialah seramai 62 orang. Sebahagian besar iaitu sebanyak
43.5% murid mempunyai ibu bapa yang berpendapatan antara RM 5001 hingga RM
10000 sebulan dan 77.4% daripada mereka menetap di kawasan bandar. Bilangan murid
lelaki adalah seramai 19 orang bagi kedua-dua kumpulan intervensi JKM dan kawalan,
manakala bilangan murid perempuan bagi kumpulan intervensi JKM ialah 11 orang dan
bagi kumpulan kawalan ialah 13 orang. Secara kasarnya, nisbah murid lelaki dan

perempuan dalam kedua-dua kumpulan adalah 3:2.

Peratusan yang paling tinggi bagi tahap pendidikan kumpulan intervensi JKM ialah [jazah
1aitu sebanyak 36.7%, manakala bagi kumpulan kawalan, peratusan paling tinggi adalah
bagi ibu bapa yang memiliki SPM iaitu seramai 50%. Secara keseluruhannya, daripada
data tersebut, tahap pendidikan ibu bapa murid kumpulan intervensi JKM didapati lebih
tinggi berbanding tahap pendidikan ibu bapa murid kumpulan kawalan. Faktor perbezaan
latar belakang tahap pendidikan ibu bapa mungkin memberi kesan kepada sikap dan

amalan pemakanan murid.

Sebahagian besar daripada sampel iaitu sebanyak 77.4% tinggal di kawasan bandar
manakala hanya 22.6% tinggal di kawasan luar bandar. Walau bagaimanapun, proses
urbanisasi mempengaruhi corak diet murid. Selain itu, lokasi sekolah yang terletak di
kawasan bandar juga mungkin beri kesan terhadap sikap dan amalan pemakanan murid.
Walaupun secara kasarnya terdapat perbezaan latar belakang sosio-ekonomi dalam
kalangan murid, perbezaan yang signifikan berkaitan sikap dan amalan mereka terhadap
diet lestari hanya boleh ditentukan melalui analisis inferensi yang dijalankan di bahagian

seterusnya.

Jadual 4.1

Maklumat Demografi Murid

Latar Item Jumlah Kumpulan Kumpulan
Belakang Keseluruhan intervensi Kawalan
Sosio- JKM
Demografi (n=62) (n=32)
(n=30)
n (%) n (%) n (%)
Jantina Lelaki 38 613 19 633 19 594
Murid
Perempuan 24 387 11 367 13  40.6
SPM 20 32.2 4 13.3 16 50.0
Tahap Diploma 8 12.9 4 13.3 4 12.5
Pendidikan
Ibu bapa ljazah 18 29.0 11 36.7 7 21.9
ljazah Lanjutan 16 25.8 11 36.7 5 15.6
Taraf Kurang 2000 8 12.9 0 0.0 8 25.0
Pendapatan
Ibu bapa 2001- 5000 17 274 10 333 7 21.9
(RM) 5001- 10000 27 435 13 433 14 438
Lebih 10000 10 16.1 7 233 3 9.4

4.3 Analisis Inferensi

Bagi menjawab persoalan kajian yang pertama hingga ke empat, analisis data dijalankan
menggunakan statistik inferensi bagi menerima atau menolak hipotesis kajian. Dalam
kajian ini, terdapat tiga hipotesis dibina bagi menjawab persoalan kajian yang pertama
dan tiga hipotesis dibina bagi menjawab persoalan kajian yang ke dua. Sebanyak empat
hipotesis dibina bagi menjawab persoalan kajian ke tiga dan empat hipotesis dibina bagi
menjawab persoalan kajian ke empat. Bahagian ini dimulakan dengan pelaporan ujian
normaliti yang dijalankan bagi memastikan syarat-syarat menjalankan analisis inferensi

dipatubhi.

4.3.1 Ujian Normaliti bagi Taburan Data

Kenormalan data hasil ujian normaliti dipastikan dengan merujuk kepada nilai yang
ditunjukkan dalam Kolmogorov-Smirnov (KS), Shapiro-wilks (SW), nilai skewness,
kurtosis atau dalam bentuk graf melalui Histogram dan Normal Q-Q plot. Menurut Chua
(2022), ujian normaliti KS dan SW sesuai bagi bilangan responden sebanyak 30. Bilangan
responden yang hampir menepati 30 orang dalam kajian ini menyebabkan ujian normaliti
KS dan SW digunakan dalam menentukan kenormalan data. Nilai KS dan SW yang tidak
signifikan, di mana p > .05 menunjukkan data bertaburan normal dan menepati syarat
bagi menjalankan analisis inferensi (Pallant, 2020). Sekiranya nilai KS dan SW yang
signifikan iaitu p < .05 diperolehi, kenormalan data boleh disahkan dengan merujuk
kepada nilai Skewness dan Kurtosis yang terletak dalam lingkungan -1.96 dan +1.96

(Chua, 2022).

Data empirikal telah diuji untuk normaliti untuk memastikan semua data memenuhi
keperluan analisis. Pemeriksaan nilai ujian kedua- dua nilai p bagi ujian KS dan SW,
seperti yang dilihat dalam Jadual 4.2, menunjukkan bahawa semua nilai p bagi ujian KS
dan SW berada dalam julat p > .05 . Nilai KS bagi ujian pra sikap murid terhadap diet
lestari bagi kumpulan intervensi JKM 1alah (p = .20) manakala nilai SW ialah (p = .93).
Nilai KS bagi ujian pasca sikap murid terhadap diet lestari bagi kumpulan intervensi JKM
ialah (p = .20) manakala nilai SW ialah (p =.04). Bagi kumpulan kawalan pula, nilai p
bagi KS ialah (p = 0.18) dan nilai SW ialah (p = 0.22) dalam ujian pra dan nilai p bagi
KS ialah (p = .20) dan nilai SW 1ialah (p = 0.33) dalam ujian pasca. Nilai-nilai ini adalah
tidak signifikan, menunjukkan bahawa data sikap murid terhadap diet lestari bagi ujian

pra dan pasca adalah bertaburan secara normal.

Jadual 4.2

Nilai Kolmogorov-Smirnov dan Shapiro-wilks

Kumpulan Bil Sikap Kolmogorov-Smirnov ~ Shapiro-wilks
Terhadap

Diet Lestari ~ Statistik ~ Sig Statistik ~ Sig
Intervensi 30 Ujian Pra A1 20 .98 93
JKM

Ujian Pasca .11 .20 93 .04

32 Ujian Pra 13 18 .96 22

Kawalan

Ujian Pasca .10 .20 .96 33

Selain itu, dapatan yang diperoleh daripada ujian pra bagi sikap murid terhadap diet lestari

juga diuji kenormalannya dengan merujuk kepada nilai Skewness dan Kurtosis seperti

yang ditunjukkan di dalam jadual 4.3. Nilai Skewness yang diperoleh ialah -.09 bagi

kumpulan intervensi JKM dan -.66 bagi kumpulan kawalan bagi ujian pra. Nilai

Skewness yang diperoleh ialah .87 bagi kumpulan intervensi JKM dan .40 bagi kumpulan

kawalan bagi ujian pasca. Nilai Kurtosis bagi kumpulan intervensi JKM dan kawalan bagi

ujian praialah .12 bagi kumpulan intervensi JKM, manakala -.05 bagi kumpulan kawalan.

Nilai Kurtosis bagi ujian pasca ialah .46 bagi kumpulan intervensi JKM, manakala -.19

bagi kumpulan kawalan. Kedua-dua nilai terletak dalam lingkungan -1.96 dan +1.96,

bermaksud data adalah bertabur secara normal. Data bagi ujian pra dan pasca sikap murid

terhadap diet lestari didapati bertaburan secara normal, dan menepati syarat untuk analisis

inferensi.

Jadual 4.3

Nilai Skewness dan Kurtosis Ujian Sikap Diet Lestari

Kumpulan Bil Sikap Skewness Kurtosis

Terhadap Diet

Lestari Statistik ~ Std. error  Statistik Std. error

Intervensi 30 Ujian Pra -.09 43 12 .83
JKM

Ujian Pasca .87 43 46 .83

32 Ujian Pra -.66 41 -.05 81

Kawalan

Ujian Pasca 40 41 -.19 81

Pengkaji terlebih dahulu memastikan bahawa andaian atau syarat-syarat berikut dipenuhi
iaitu: Data yang dikumpul daripada sampel bagi pemboleh ubah bersandar bertaburan
secara normal (Chua, 2022), kedua-dua kumpulan sampel yang dikaji mempunyai varians
yang sama atau hampir sama dan kedua-dua kumpulan sampel adalah bebas iaitu tidak

bergantung antara satu sama lain (Shaari, 2022).

Dalam kajian ini, statistik inferensi yang dijalankan merupakan analisis ANOVA Sehala
dan ujian-t. Ujian normaliti dan ujian keseragaman varian (Homogeneity) dijalankan
terlebih dahulu sebelum analisis dijalankan. Oleh yang demikian, ujian normaliti dan
ujian keseragaman dijalankan ke atas dapatan data ujian pra sikap dan ujian pra amalan
bagi menentukan sama ada memenuhi syarat bagi menjalankan analisis ANOV A Sehala

dan ujian -t tersebut.

Nilai efa squared merupakan indikator bagi menunjukkan kesan saiz, iaitu kekuatan
perbezaan antara kumpulan kajian. Kesan saiz perlu dilaporkan bagi mengenal pasti
magnitud iaitu kekuatan perkaitan antara satu pemboleh ubah dengan pemboleh ubah
yang lain (Pallant, 2020). Dalam kajian ini, kesan saiz dikira selepas perbezaan yang
signifikan dalam ujian — t. Magnitud kesan pelaksanaan Aktiviti Jejak Karbon Makanan

dapat dikenal pasti dengan menggunakan rumus berikut. Nilai efa squared tidak
dinyatakan dalam hasil analisis SPSS namun maklumat daripada rumusan SPSS boleh
diguna pakai bagi mengira nilai efa squared. Rumus bagi pengiraan eta squared adalah
seperti Rajah 4.1 (Pallant, 2020). White dan McBurney (2013) memberi panduan
pentafsiran nilai eta squared dalam julat 0 hingga 1. Berdasarkan nilai tersebut, pengkaji

dapat menentukan kesan intervensi sama ada mempunyai perkaitan yang kuat ataupun

lemah. Definisi kekuatan tersebut adalah sebagaimana dalam jadual 4.4.

Rajah 4.1

Rumus pengiraan Eta Squared

Jadual 4.4

Nilai Eta Squared
Nilai Eta squared Kekuatan Perkaitan
Kurang daripada 0.20 Lemah
0.21-0.40 Sederhana Lemah
0.41-0.60 Sederhana
0.61-0.80 Sederhana Kuat
0.81-1.00 Kuat

4.3.2 Sikap Murid Terhadap Diet Lestari berdasarkan Latar Belakang Sosio-
ekonomi

Bahagian ini adalah bagi menjawab Persoalan Kajian 1:

Adakah sikap murid terhadap diet lestari berbeza berdasarkan latar belakang sosio-

ekonomi?

i.  Adakah terdapat perbezaan yang signifikan sikap murid terhadap diet lestari
berdasarkan tahap pendidikan ibu bapa?
ii.  Adakah terdapat perbezaan yang signifikan sikap murid terhadap diet lestari

berdasarkan taraf pendapatan ibu bapa?

4.3.2.1 Analisis ANOVA Sehala Sikap Murid berdasarkan Tahap Pendidikan Ibu
bapa
Hol: Tidak terdapat perbezaan yang signifikan sikap murid terhadap diet lestari

berdasarkan tahap pendidikan ibu bapa.

Jadual 4.5 menunjukkan analisis ANOVA sehala yang dijalankan bagi mengenal pasti
sama ada terdapat perbezaan yang signifikan sikap murid terhadap diet lestari berdasarkan
tahap pendidikan ibu bapa. Nilai bagi homogeniti berdasarkan min ialah .150 iaitu lebih
besar daripada nilai signifikan. Ini menunjukkan ujian ANOVA boleh dijalankan. Nilai
signifikan yang diperoleh bagi ujian ANOVA ialah .570, lebih besar daripada .05 di mana
nilai [F(df=3,58) = .676, p > .05]. Hipotesis nol tidak berjaya ditolak. Dapatan ini
menunjukkan bahawa tidak terdapat perbezaan yang signifikan sikap murid terhadap diet
lestari berdasarkan tahap pendidikan ibu bapa bagi ujian pra. Ini mungkin disebabkan
corak diet murid dipengaruhi oleh pengetahuan sedia ada murid berkaitan nutrisi dan

pemakanan yang dipelajari di peringkat menengah rendah.

Jadual 4.5

ANOVA Sehala Sikap Diet Lestari berdasarkan Tahap Pendidikan Ibu bapa

Tahap N  Min Sisihan Ujian ANOVA
Pendidikan Ibu Piawai Homogeniti
bapa ]
Varians
Sig df F Sig
SPM 20  3.6318 .33852 150 3 .676 .570
Diploma 8 3.4602 .15258 58

ljazah S. Muda 18  3.6338 .35363

[jazah Lanjutan 16  3.6307 .30868

Jumlah 62 3.6100 .31627

4.3.2.2 Analisis ANOVA Sehala Sikap Murid berdasarkan Pendapatan Ibu bapa
Ho2: Tidak terdapat perbezaan yang signifikan sikap murid terhadap diet lestari

berdasarkan taraf pendapatan ibu bapa.

Jadual 4.6 memaparkan analisis ANOVA sehala yang dijalankan bagi mengenalpasti
sama ada terdapat perbezaan yang signifikan sikap murid terhadap diet lestari berdasarkan
taraf pendapatan ibu bapa. Nilai bagi homogeniti berdasarkan min ialah .333 iaitu lebih
besar daripada nilai signifikan. Ini menunjukkan ujian ANOVA boleh dijalankan. Nilai
signifikan yang diperoleh bagi ujian ANOVA ialah .568, lebih besar daripada .05 di mana
di mana nilai [F(df=3,58) = .680, p > .05]. Hipotesis nol tidak berjaya ditolak. Dapatan
ini menunjukkan bahawa tidak terdapat perbezaan yang signifikan sikap murid terhadap
diet lestari berdasarkan taraf pendapatan ibu bapa. Ini mungkin disebabkan corak diet

murid dipengaruhi oleh rakan sebaya.

Jadual 4.6

ANOVA Sehala Sikap Diet Lestari berdasarkan Taraf Pendapatan Ibu bapa

Pendapatan Ibu N Min Sisihan Ujian ANOVA
bapa Piawai Homogeniti
Varians
Sig df F Sig
Kurang RM 2000 8 3.6989 .24889 333 3 .680 .568
RM 2001- 5000 17 3.5856 .27690 58

RM 5001-10000 27 3.5657 36458

Lebih RM 10000 10 3.7000 .29396

Jumlah 62 3.6100 .31627

4.3.3 Amalan Diet Lestari Murid berdasarkan Latar Belakang Sosio-ekonomi

Bahagian ini adalah bagi menjawab Persoalan Kajian 2:

Adakah amalan diet lestari murid berbeza berdasarkan latar belakang sosio-ekonomi?

1. Adakah terdapat perbezaan yang signifikan amalan diet lestari murid berdasarkan
tahap pendidikan ibu bapa?
ii.  Adakah terdapat perbezaan yang signifikan amalan diet lestari murid berdasarkan

taraf pendapatan ibu bapa?

4.3.3.1 ANOVA Sehala Amalan Diet Lestari berdasarkan Tahap Pendidikan Ibu
bapa
Ho3: Tidak terdapat perbezaan yang signifikan amalan diet lestari murid berdasarkan

tahap pendidikan ibu bapa.

Analisis ANOVA sehala dijalankan bagi mengenal pasti sama ada terdapat perbezaan

yang signifikan amalan diet lestari berdasarkan tahap pendidikan ibu bapa bagi ujian pra.

Jadual 4.7 menunjukkan nilai bagi homogeniti berdasarkan min ialah .649 iaitu lebih
besar daripada nilai signifikan. Ini menunjukkan ujian ANOVA boleh dijalankan. Nilai
signifikan yang diperoleh bagi ujian ANOVA ialah .120, lebih besar daripada .05, di mana
di mana nilai [F(df=3,58) = 2.027, p > .05]. Hipotesis nol tidak berjaya ditolak. Dapatan
ini menunjukkan bahawa tidak terdapat perbezaan yang signifikan amalan diet lestari
murid berdasarkan tahap pendidikan ibu bapa bagi ujian pra. Ini mungkin disebabkan

corak diet murid dipengaruhi oleh ketersediaan makanan yang sama di sekolah mereka.

Jadual 4.7

Amalan Diet Lestari berdasarkan Tahap Pendidikan Ibu bapa

Tahap N Min Sisihan Ujian ANOVA
Pendidikan Ibu Piawai Homogeniti
bapa Varians

Sig df F Sig
SPM 20  3.6684  .44565 .649 3 2.027 120
Diploma 8 34474 29371 58

ljazah SMuda 18 3.8655  .42075
[jazah Lanjutan 16 3.6974  .39689

Jumlah 62 3.7046  .42023

4.3.3.2 Analisis ANOVA Sehala Amalan Diet Lestari berdasarkan Pendapatan Ibu
bapa
Ho4: Tidak terdapat perbezaan yang signifikan amalan diet lestari murid berdasarkan

taraf pendapatan ibu bapa.

Jadual 4.8 menunjukkan analisis ANOVA sehala dijalankan bagi mengenal pasti sama
ada terdapat perbezaan yang signifikan amalan diet lestari murid berdasarkan pendapatan

ibu bapa. Nilai bagi homogeniti berdasarkan min ialah .443 iaitu lebih besar daripada nilai

signifikan. Ini menunjukkan ujian ANOVA boleh dijalankan. Nilai signifikan yang
diperoleh bagi ujian ANOVA ialah .151, lebih besar daripada .05 di mana nilai
[F(df=3,58) = 1.836, p > .05]. Hipotesis nol tidak berjaya ditolak. Dapatan ini
menunjukkan bahawa tidak terdapat perbezaan yang signifikan amalan diet lestari murid
berdasarkan taraf pendapatan ibu bapa bagi ujian pra. Ini mungkin disebabkan corak diet
murid dipengaruhi oleh harga makanan yang dijual di sekolah yang tidak terlalu mahal

dan mampu dibeli oleh murid.

Jadual 4.8

Amalan Diet Lestari berdasarkan Taraf Pendapatan Ibu bapa

Pendapatan Ibu N Min Sisihan Ujian ANOVA
bapa Piawai  Homogeniti
Varians
Sig df F Sig
Kurang RM 2000 8 3.8553 .33847 443 3 1.836 .151
RM 2001- 5000 17 3.5975 .45311 58

RM 5001-10000 27 3.6472 .42928

Lebth RM 10000 10 3.9211 .32657

Jumlah 62 3.7046 .42023

4.3.4 Kesan Aktiviti Jejak Karbon Makanan ke atas Sikap Murid Terhadap Diet
Lestari

Analisis inferensi dijalankan dengan menggunakan ujian-t sampel bebas melihat sama

ada aktiviti tersebut memberi kesan ke atas sikap murid terhadap diet lestari. Hasil analisis

digunakan bagi menjawab persoalan kajian yang ke tiga, iaitu:

Adakah terdapat kesan Aktiviti Jejak Karbon Makanan dalam sikap murid terhadap diet

lestari?

1. Adakah terdapat perbezaan yang signifikan skor min sikap murid
terhadap diet lestari dalam ujian pra bagi kumpulan intervensi JKM
dan kawalan?

ii.  Adakah terdapat perbezaan yang signifikan skor min sikap murid
terhadap diet lestari dalam ujian pasca bagi kumpulan intervensi
JKM dan kawalan?

iii.  Adakah terdapat perbezaan yang signifikan antara skor min sikap
murid terhadap diet lestari dalam ujian pra dan pasca bagi
kumpulan intervensi JKM?

iv.  Adakah terdapat perbezaan yang signifikan antara skor min sikap
murid terhadap diet lestari dalam ujian pra dan pasca bagi

kumpulan kawalan?

4.3.4.1 Ujian -t Sampel Bebas Sikap Murid Terhadap Diet Lestari - Ujian Pra

Ho5- Tidak terdapat perbezaan yang signifikan antara skor min sikap murid

terhadap diet lestari dalam ujian pra bagi kumpulan intervensi JKM dan

kawalan.
Ujian pra telah dijalankan di mana kedua-dua kumpulan telah diminta untuk menjawab
soal selidik “Sikap Murid Terhadap Diet Lestari”. Hasil dapatan ujian pra dianalisis
menggunakan statistik inferensi iaitu ujian-t sampel bebas. Jadual 4.9 menunjukkan
analisis inferensi, ujian-t sampel bebas bagi sikap murid terhadap Diet Lestari bagi ujian
pra. Ujian Leven’s untuk homogeniti varian menunjukkan p > .05, oleh itu kedua-dua
kumpulan intervensi JKM dan kawalan mempunyai nilai varians yang setara. Dapatan
analisis ujian-t diambil daripada nilai bagi andaian varians setara. Analisis ujian -t bagi
skor ujian pra menunjukkan bahawa tidak terdapat perbezaan yang signifikan antara skor

min sikap murid terhadap diet lestari dalam ujian pra bagi kumpulan intervensi JKM

(M= 3.62, SD= 0.30) dan kawalan (M= 3.60, SD= 0.33) dengan nilai t (60) = 0.31, p >
.05. Nilai p yang diperoleh ialah .76. Nilai Eta squared yang diperoleh ialah (.002, <
0.20), menunjukkan magnitud perbezaan min bagi kedua-dua kumpulan adalah kecil,

iaitu perkaitan yang lemah.

Dapatan ini menunjukkan bahawa kedua-dua kumpulan intervensi JKM dan kawalan
mempunyai tahap sikap terhadap diet lestari yang sama sebelum intervensi dijalankan ke
atas kumpulan intervensi JKM. Oleh yang demikian, hipotesis nol, Ho5 tidak berjaya
ditolak. Tidak terdapat perbezaan yang signifikan bagi sikap murid terhadap diet lestari
dalam ujian pra antara kumpulan intervensi JKM dan kumpulan kawalan. Pengetahuan
asas yang sama berkaitan diet yang diperolehi melalui pendidikan di peringkat menengah
rendah mungkin merupakan faktor kesetaraan sikap murid terhadap diet lestari dalam

kedua-dua kumpulan.

Jadual 4.9

Ujian t-Sampel Bebas Sikap Murid terhadap Diet Lestari (Ujian Pra)

Kumpulan N Min Sisihan t df Sig
Piawai (2-tailed)
Intervensi 30  3.62 0.30 0.055 60 761%
JKM
Kawalan 32 3.60 0.33 0.058
*<.05

4.3.4.2 Ujian- t Sampel Bebas Sikap Murid Terhadap Diet Lestari - Ujian Pasca
Ho6- Tidak terdapat perbezaan yang signifikan antara skor min sikap murid terhadap diet

lestari dalam ujian pasca bagi kumpulan intervensi JKM dan kawalan.

Selepas aktiviti intervensi dijalankan ke atas kumpulan intervensi JKM, ujian pasca
ditadbir bagi kedua-dua kumpulan menggunakan soal selidik yang sama. Hasil dapatan

ujian pasca dianalisis menggunakan ujian-t sampel bebas. Jadual 4.10 menunjukkan

dapatan ujian- t sampel bebas bagi sikap murid terhadap diet lestari. Ujian Leven’s untuk
homogeniti varian menunjukkan p < .05, oleh itu kedua-dua kumpulan intervensi JKM
dan kawalan diandaikan mempunyai nilai varians yang tidak setara. Dapatan analisis
ujian-t diambil daripada nilai bagi andaian varians tidak setara. Analisis ujian -t bagi ujian
pasca menunjukkan bahawa terdapat perbezaan yang signifikan antara skor min sikap
murid terhadap diet lestari dalam ujian pasca bagi kumpulan intervensi JKM (M= 4.01,
SD=.32) dan kawalan (M= 3.61, SD=.19) dengan nilai t (45.741) = 5.922, p <.05. Nilai
Eta squared yang diperoleh ialah (0.37), menunjukkan perkaitan yang sederhana lemah,

disebabkan magnitud perbezaan bagi min kedua-dua kumpulan adalah kecil.

Dapatan ini menunjukkan bahawa kedua-dua kumpulan intervensi JKM dan kawalan
mempunyai tahap sikap terhadap diet lestari yang berbeza selepas intervensi dijalankan
ke atas kumpulan intervensi JKM. Oleh kerana nilai-p yang dikaji iaitu .000 < .05,
hipotesis nol, Ho6 ditolak. Terdapat perbezaan yang signifikan bagi sikap murid terhadap
diet lestari dalam ujian pasca antara kumpulan intervensi JKM dan kumpulan kawalan.
Pengintegrasian bidang pembelajaran Penggunaan Makanan secara Lestari dengan
bidang pembelajaran nutrisi dalam Aktiviti Jejak Karbon Makanan melalui Elemen
Kelestarian Global mungkin telah meningkatkan sikap murid kumpulan intervensi JKM

dalam ujian pasca.

Jadual 4.10

Ujian-t Sampel Bebas Sikap Murid terhadap Diet Lestari (Ujian Pasca)

Kumpulan N Min  Sisihan Piawai t df Sig
(2-tailed)
Intervensi 30 4.01 0.32 5.922 45.741 .000*
JKM
Kawalan 32 3.61 0.19
* <.05

4.3.4.3 Ujian-t Sampel Berulang Sikap Murid Pra-Pasca Kumpulan Intervensi JKM
Ho7- Tidak terdapat perbezaan yang signifikan antara skor min sikap murid terhadap

diet lestari dalam ujian pra dan pasca bagi kumpulan intervensi JKM.

Ujian-t sampel berulang telah dijalankan bagi membandingkan skor min sikap murid
terhadap diet lestari dalam ujian pra dan pasca kumpulan intervensi JKM. Jadual 4.11
menunjukkan terdapat perbezaan yang signifikan (p = .000 < .05) antara skor min ujian
pra (M = 3.62, SP = .30) dan skor min ujian pasca (M = 4.01, SP = .32). Ujian-t sampel
berulang adalah signifikan (t (29) = -5.106, p <.05) secara statistik. Keputusan ini berjaya
menolak Ho7. Skor min dalam ujian pasca (4.01) adalah lebih tinggi berbanding skor min
(3.62) dalam ujian pra bagi sikap murid terhadap diet lestari bagi kumpulan intervensi
JKM. Dapatan menunjukkan terdapat perbezaan yang signifikan skor min sikap murid
kumpulan intervensi JKM terhadap diet lestari bagi ujian pra dan pasca. Dapatan memberi
indikasi bahawa tahap sikap murid kumpulan intervensi JKM telah meningkat selepas

intervensi.

Jadual 4.11

Ujian -t Sampel Berulang Sikap Murid kumpulan intervensi JKM

Ujian N Min Sisihan Piawai  df Nilai t Sig. (2-tailed)
Pra 30 3.62 30 29 -5.106 .000*
Pasca 30 4.01 32

* <.05

4.3.4.4 Ujian-t Sampel Berulang Sikap Murid Pra-Pasca Kumpulan Kawalan
Ho8- Tidak terdapat perbezaan yang signifikan antara skor min sikap murid terhadap

diet lestari dalam ujian pra dan pasca bagi kumpulan kawalan.

Ujian-t sampel berulang telah dijalankan bagi membandingkan skor min sikap murid
terhadap diet lestari dalam ujian pra dan pasca kumpulan kawalan. Jadual 4.12
menunjukkan tidak terdapat perbezaan yang signifikan (p = .859 > .05) antara skor min
yjian pra (M = 3.60, SP = .33) dan skor min ujian pasca (M = 3.60, SP = .18). Ujian-t
sampel berulang adalah tidak signifikan (t (31) = -.179, p > .05) secara statistik.
Keputusan ini tidak berjaya menolak Ho8. Skor min dalam ujian pasca (3.61) tidak
menunjukkan perbezaan yang signifikan dengan skor min (3.60) dalam ujian pra bagi
sikap murid terhadap diet lestari bagi kumpulan kawalan. Dapatan ini memberi indikasi
bahawa kumpulan murid yang tidak menjalani Intervensi Aktiviti Jejak Karbon Makanan

tidak menunjukkan apa-apa perubahan dalam sikap mereka terhadap diet lestari.

Jadual 4.12

Ujian-t Sampel Berulang Sikap Murid Kumpulan Kawalan

Ujian N Min Sisihan df Nilai t Sig. (2-tailed)
Piawai
Pra 32 3.60 33 31 -.179 .859*
Pasca 32 3.61 33
* <.05

Analisis inferensi yang dijalankan telah dapat menunjukkan secara keseluruhan kesan
Aktiviti Jejak Karbon Makanan melalui pendekatan PBM ke atas sikap murid terhadap
diet lestari. Hasil analisis ujian t-sampel bebas menunjukkan kedua-dua murid kumpulan
intervensi JKM dan kawalan mempunyai tahap sikap terhadap diet lestari yang setara
sebelum intervensi diberikan kepada kumpulan intervensi JKM. Aktiviti Jejak Karbon
Makanan melalui pendekatan PBM telah memberikan peningkatan yang positif sikap

murid kumpulan intervensi JKM terhadap diet lestari dan ditunjukkan dengan perbezaan

skor min sikap yang signifikan dan lebih tinggi berbanding kumpulan kawalan yang tidak
menjalani intervensi.

Kesan Aktiviti Jejak Karbon Makanan melalui pendekatan PBM juga dapat ditunjukkan
daripada hasil analisis ujian -t sampel berulang yang dijalankan terhadap kumpulan
intervensi JKM. Perbezaan yang signifikan dengan peningkatan tahap sikap murid
terhadap diet lestari membuktikan bahawa intervensi yang dijalankan memberi kesan
positif terhadap kumpulan intervensi JKM. Dapatan analisis ujian-t berulang bagi
kumpulan kawalan menunjukkan tidak terdapat perbezaan yang signifikan tanpa
menjalankan intervensi. Kesimpulannya, intervensi Aktiviti Jejak Karbon Makanan
melalui pendekatan PBM merupakan suatu intervensi yang efektif dalam menentukan
sikap individu terhadap diet lestari. Jadual 4.13 memaparkan secara ringkas keempat-

empat hipotesis yang diuji serta dapatan analisis yang telah diperoleh.

Jadual 4.13

Ringkasan Dapatan Kajian Ujian -t Sikap Terhadap Diet Lestasi

Hipotesis Penyataan Hipotesis Keputusan Dapatan
Ho5 Tidak terdapat perbezaan yang  Gagal Tidak terdapat
signifikan antara skor min sikap murid  ditolak perbezaan skor
terhadap diet lestari dalam ujian pra min yang
bagi kumpulan intervensi JKM dan signifikan
kawalan.
Tidak  terdapat perbezaan yang
Ho6 signifikan antara skor min sikap murid . Terdapat
. . . Ditolak
terhadap diet lestari dalam ujian pasca perbezaan
bagi kumpulan intervensi JKM dan signifikan -skor
kawalan. min kumpulan
intervensi JKM
lebih tinggi
Tidak  terdapat perbezaan yang Ditolak Terdapat
Ho7 signifikan antara skor min sikap murid fota perbezaan
terhadap diet lestari dalam ujian pra dan signifikan-skor
pasca bagi kumpulan intervensi JKM. min ujian pasca
lebih tinggi
. Tidak terdapat
Tidak  terdapat perbezaan yang ca eréapa
. . . Gagal perbezaan skor
Ho8 signifikan antara skor min sikap murid .
f ) .. ditolak min yang
terhadap diet lestari dalam ujian pra dan ola ..
. signifikan
pasca bagi kumpulan kawalan.
4.3.5 Kesan Aktiviti Jejak Karbon Makanan ke atas Amalan Diet Lestari Murid

Ujian -t sampel bebas turut dijalankan bagi mengenal pasti perbezaan tahap amalan diet
lestari murid bagi kumpulan intervensi JKM dan kawalan. Hasil analisis data digunakan

bagi menjawab persoalan kajian yang ke empat iaitu:

Adakah terdapat kesan Aktiviti Jejak Karbon Makanan terhadap amalan diet lestari dalam

kalangan murid?

1.  Adakah terdapat perbezaan tahap amalan diet lestari dalam ujian
pra bagi kumpulan intervensi JKM dan kawalan?

ii.  Adakah terdapat perbezaan antara skor min amalan diet lestari
murid dalam ujian pasca bagi kumpulan intervensi JKM dan
kawalan?

iii.  Adakah terdapat perbezaan antara skor min amalan diet lestari
murid dalam ujian pra dan pasca bagi kumpulan intervensi JKM?

iv.  Adakah terdapat perbezaan antara skor min amalan diet lestari

murid dalam ujian pra dan pasca bagi kumpulan kawalan?

4.3.5.1 Ujian -t Sampel Bebas Amalan Diet Lestari Murid -Ujian Pra
Ho9- Tidak terdapat perbezaan yang signifikan antara skor min amalan diet lestari

murid dalam ujian pra bagi kumpulan intervensi JKM dan kawalan.

Data soal selidik ujian pra bagi kedua-dua kumpulan intervensi JKM dan kawalan
dianalisis menggunakan Ujian -t sampel bebas bagi menerima atau menolak hipotesis
berkaitan perbezaan tahap amalan diet lestari sebelum menjalankan Aktiviti Jejak Karbon

Makanan ke atas kumpulan intervensi JKM.

Jadual 4.14 menunjukkan analisis inferensi, ujian- t sampel bebas bagi amalan diet lestari
murid bagi ujian pra. Ujian Leven’s untuk homogeniti varian menunjukkan p > .05, oleh
itu kedua-dua kumpulan intervensi JKM dan kawalan mempunyai niali varian yang setara
sebelum ujian dijalankan. Dapatan analisis ujian-t diambil daripada nilai bagi andaian
varians setara. Analisis ujian -t bagi skor ujian pra menunjukkan bahawa tidak terdapat
perbezaan yang signifikan antara skor min amalan diet lestari dalam ujian pra bagi
kumpulan intervensi JKM (M= 3.67, SD= 0.47) dan kawalan (M= 3.74, SD= 0.37)

dengan nilai t (60) =-0.717, p > .05.

Dapatan ini menunjukkan bahawa kedua-dua kumpulan intervensi JKM dan kawalan
mempunyai amalan diet lestari yang sama sebelum intervensi dijalankan ke atas
kumpulan intervensi JKM. Oleh yang demikian, hipotesis nol tidak berjaya ditolak. Tidak
terdapat perbezaan yang signifikan dalam skor min amalan diet lestari murid dalam ujian

pra antara kumpulan intervensi JKM dan kumpulan kawalan.

Jadual 4.14

Ujian -t Sampel Bebas Amalan Diet Lestari (Ujian Pra)

Kumpulan N Min  Sisihan Piawai t df Sig
(2-tailed)
Intervensi 30 3.66 0.47 -0.717 60 476*
JKM
Kawalan 32 3.74 0.37 -0.712
* <.05

4.3.5.2 Ujian -t Sampel Bebas Amalan Diet Lestari Murid -Ujian Pasca
Ho10- Tidak terdapat perbezaan yang signifikan antara skor min amalan diet lestari

murid dalam ujian pasca bagi kumpulan intervensi JKM dan kawalan.

Ujian pasca telah dijalankan di mana kedua-dua kumpulan telah diminta untuk menjawab
soal selidik “Amalan Diet Lestari Murid”. Hasil dapatan ujian pasca dianalisis
menggunakan Ujian-t Sampel Bebas. Jadual 4.15 menunjukkan analisis inferensi, Ujian-
t sampel bebas bagi amalan diet lestari murid bagi ujian pasca. Ujian Leven’s untuk
homogeniti varian menunjukkan p < .05. Oleh itu kedua-dua kumpulan intervensi JKM
dan kawalan diandaikan mempunyai nilai varians yang tidak setara. Dapatan analisis
Ujian-t diambil daripada nilai bagi andaian varians tidak setara. Analisis ujian -t bagi skor
ujian pasca menunjukkan bahawa terdapat perbezaan yang signifikan antara skor min
amalan diet lestari murid dalam ujian pasca bagi kumpulan intervensi JKM (M= 3.88,

SD=0.48) dan kawalan (M= 3.66, SD= (0.26) dengan nilai t (43.815) =2.177, p <.05.

Dapatan ini menunjukkan bahawa kedua-dua kumpulan intervensi JKM dan kawalan
mempunyai tahap amalan diet lestari yang berbeza selepas intervensi dijalankan ke atas
kumpulan intervensi JKM. Skor min amalan diet lestari murid kumpulan intervensi JKM
lebih tinggi berbanding kumpulan kawalan. Oleh kerana nilai-p yang dikaji iaitu 0.035 <
.05, hipotesis nol ditolak. Terdapat perbezaan yang signifikan bagi amalan diet lestari
murid antara kumpulan intervensi JKM dan kumpulan kawalan dalam ujian pasca. Secara
umumnya, Aktiviti Jejak Karbon Makanan telah memberi kesan positif terhadap

peningkatan amalan diet lestari murid yang menjalani intervensi.

Jadual 4.15

Ujian-t Sampel Bebas Amalan Diet Lestari Murid (Ujian Pasca)

Kumpulan N Min  Sisihan Piawai t df Sig
(2-tailed)
Intervensi 30 3.88 0.48 2.177 44 .035*
JKM
Kawalan 32 3.66 0.26
* <.05

4.3.5.3 Ujian- t Sampel Berulang Amalan Murid Pra - Pasca (Intervensi JKM).
Holl- Tidak terdapat perbezaan yang signifikan antara skor min amalan diet lestari

murid dalam ujian pra dan pasca bagi kumpulan intervensi JKM.

Ujian-t sampel berulang telah dijalankan bagi membandingkan skor min amalan diet
lestari murid dalam ujian pra dan pasca kumpulan intervensi JKM. Jadual 4.16
menunjukkan tidak terdapat perbezaan yang signifikan (p = .09 < .05) antara skor min
yjian pra (M = 3.67, SP = .47) dan skor min ujian pasca (M = 3.88, SP = .48). Ujian-t
sampel berulang adalah tidak signifikan (t (29) = -1.746, p > .05) secara statistik.

Keputusan ini tidak berjaya menolak Hol1l. Skor min dalam ujian pasca (3.88) adalah

lebih tinggi daripada skor min (3.67) dalam ujian pra bagi amalan diet lestari murid,

namun perbezaannya adalah tidak signifikan secara statistik.

Jadual 4.16

Ujian -t Sampel Berulang Amalan Murid Kumpulan Intervensi JKM

Kumpulan N Min Sisihan Piawai t df Sig
(2-tailed)
Pra 30 3.67 47 29 -1.746 091*
Pasca 30 3.88 48
* <.05

4.3.5.4 Ujian- t Sampel Berulang Amalan Murid Pra - Pasca (Kawalan)
Hol2- Tidak terdapat perbezaan yang signifikan antara skor min amalan diet lestari

murid dalam ujian pra dan pasca bagi kumpulan kawalan.

Ujian-t sampel berulang telah dijalankan bagi membandingkan skor min amalan diet
lestari murid dalam ujian pra dan pasca kumpulan intervensi JKM. Jadual 4.17
menunjukkan tidak terdapat perbezaan yang signifikan (p = .345 > .05) antara skor min
ujian pra (M = 3.74, SP = .37) dan skor min ujian pasca (M = 3.66, SP = .26). Ujian-t
sampel berulang adalah tidak signifikan (t (31) =.959, p > .05) secara statistik. Keputusan
ini tidak berjaya menolak Hol2. Skor min dalam ujian pra (3.74) adalah lebih tinggi skor
min (3.66) dalam ujian pasca bagi amalan diet lestari murid namun perbezaannya adalah

tidak signifikan secara statistik.

Jadual 4.17

Ujian -t Sampel Berulang Amalan Murid Kumpulan Kawalan

Ujian N Min Sisihan Piawai df Nilai t Sig. (2-tailed)
Pra 32 3.74 37 31 .959 345%
Pasca 32 3.66 .26

* <.05

Analisis inferensi yang dijalankan telah dapat menunjukkan secara keseluruhan kesan
Aktiviti Jejak Karbon Makanan ke atas amalan diet lestari murid. Jadual 4.18
memaparkan secara ringkas keempat-empat hipotesis yang diuji berserta dapatan analisis
yang telah diperoleh. Sebelum intervensi diberikan kepada kumpulan intervensi JKM,
dapatan analisis ujian-t sampel bebas menunjukkan tidak terdapat perbezaan yang
signifikan skor min amalan diet lestari bagi kedua- dua kumpulan. Dapatan analisis ujian-
t sampel bebas dalam ujian pasca membuktikan bahawa intervensi Aktiviti Jejak Karbon
Makanan melalui pendekatan PBM memberi kesan terhadap amalan diet lestari murid
kumpulan intervensi JKM dengan peningkatan yang signifikan min skor kumpulan
intervensi JKM berbanding kumpulan kawalan.

Namun begitu, ujian-t sampel berulang menunjukkan peningkatan amalan diet lestari
yang tidak signifikan skor min kumpulan intervensi JKM bagi ujian pasca berbanding
ujian pra. Amalan diet lestari murid kumpulan kawalan juga tidak menunjukkan
perbezaan yang signifikan dalam ujian pra dan pasca. Dapatan analisis ujian-t sampel
berulang menunjukkan bahawa Aktiviti Jejak Karbon Makanan memberi kesan kepada
peningkatan amalan diet lestari murid kumpulan intervensi JKM, namun masih ada faktor
lain yang menyebabkan peningkatan tersebut tidak signifikan. Kesimpulannya, Aktiviti
Jejak Karbon Makanan melalui pendekatan PBM memberikan kesan yang positif
terhadap amalan diet lestari murid, walau bagaimanapun peningkatan amalan bagi

kumpulan intervensi JKM adalah tidak signifikan.

146



Jadual 4.18

Ringkasan dapatan Ujian-t Kesan Intervensi terhadap Amalan Diet Lestari

Hipotesis  Penyataan Hipotesis Keputusan Dapatan
Ho9 Tidak terdapat perbezaan yang  Gagal ditolak Tidak terdapat
signifikan antara skor min perbezaan skor
amalan diet lestari murid dalam min yang
uyjian pra bagi kumpulan signifikan
intervensi JKM dan kawalan.
Terdapat
Hol0 Tidak terdapat perbezaan yang Di perbezaan
o . itolak o
signifikan antara skor min signifikan -skor
amalan diet lestari murid dalam min kumpulan
ujian pasca bagi kumpulan intervensi JKM
intervensi JKM dan kawalan. lebih tinggi
Hol1 Tidak terdapat perbezaan yang Skor min ujian
signifikan antara skor min  Gagal ditolak  pasca lebih
amalan diet lestari murid dalam tinggi tetapi
ujian pra dan pasca bagi tidak terdapat
kumpulan intervensi JKM. perbezaan
signifikan
Hol2 Tidak terdapat perbezaan yang
signifikan antara skor min . Skor min ujian
amalan diet lestari murid dalam Gagal ditolak pra lebih tiglggi
yjian pra dan pasca bagi tetapi tidak
kumpulan kawalan. terdapat
perbezaan yang
signifikan
4.4 Rumusan

Bab ini telah memaparkan tentang dapatan kajian secara terperinci berkaitan keempat-
empat persoalan kajian yang utama seperti yang dinyatakan dalam bab 1. Analisis
deskriptif digunakan bagi menunjukkan frekuensi dan peratusan data maklumat
demografi murid. Analisis inferensi telah dijalankan bagi menjawab persoalan kajian
pertama hingga ke empat. Analisis ANOVA sehala dijalankan bagi menjawab persoalan
kajian pertama dan ke dua. Ujian-t pula digunakan bagi mengenalpasti kesan Aktiviti
Jejak Karbon Makanan melalui pendekatan PBM sebagai intervensi kajian terhadap sikap

dan amalan diet lestari murid. Ujian-t sampel bebas dijalankan bagi menentukan

perbezaan skor min sikap dan amalan bagi kumpulan intervensi JKM dan kawalan. Ujian-
t sampel berulang turut dijalankan bagi melihat perbezaan skor min sikap dan amalan diet
lestari murid bagi setiap kumpulan dalam wujian pra dan ujian pasca. Secara
keseluruhannya, analisis yang dijalankan telah menjawab semua persoalan kajian yang
dinyatakan dalam bab 1. Bab seterusnya akan membincangkan hasil dapatan analisis yang

telah diperoleh.

BAB S

PERBINCANGAN, KESIMPULAN DAN CADANGAN

5.1 Pengenalan

Bab ini dimulakan dengan membincangkan dapatan kajian yang telah dibentangkan
dalam bab empat. Dapatan kajian dibincangkan selaras dengan objektif kajian ini.
Perbincangan yang dijalankan adalah berdasarkan teori dan kajian-kajian lepas.
Seterusnya, implikasi kajian dari segi teoretikal dan praktikal turut dihuraikan. Bab ini
diakhiri dengan cadangan penambahbaikan kajian akan datang dan kesimpulan bagi

menggambarkan keseluruhan kajian.

5.2 Ringkasan Dapatan Kajian

Kajian kuasi-eksperimental ini dijalankan bertujuan melihat kesan Aktiviti Pembelajaran
Berasaskan Masalah (PBM) Jejak Karbon Makanan terhadap tahap sikap dan amalan diet
lestari murid Tingkatan Empat yang mengambil mata pelajaran Biologi. Analisis
deskriptif telah dijalankan bagi menentukan frekuensi dan peratus maklumat demografi
murid bagi kumpulan intervensi JKM dan kawalan dan secara keseluruhan. Analisis
inferensi iaitu ujian ANOVA dijalankan bagi menentukan perbezaan sikap dan amalan
diet lestari murid berdasarkan latar belakang sosio-ekonomi. Analisis inferensi iaitu ujian-
t sampel bebas dilakukan bagi menentukan sama ada terdapat perbezaan yang signifikan
skor min sikap dan amalan diet lestari kumpulan intervensi JKM dan kawalan. Ujian -t
sampel berulang turut dijalankan bagi menentukan sama ada terdapat perbezaan yang
signifikan min skor sikap dan amalan diet lestari dalam ujian pra dan pasca bagi setiap
kumpulan. Daripada hasil analisis tersebut, pengkaji dapat menentukan kesan Aktiviti
Jejak PBM Karbon Makanan yang telah dijalankan terhadap sikap dan amalan diet lestari

murid.

Walaupun sampel terdiri daripada murid yang berbeza latar belakang sosio-ekonomi,
analisis ANOVA menunjukkan tidak terdapat perbezaan yang signifikan sikap dan
amalan diet lestari murid ujian pra. Selain itu, tidak terdapat perbezaan yang signifikan
sikap murid kumpulan intervensi JKM dengan kumpulan kawalan dalam ujian pra.
Namun terdapat perbezaan yang signifikan sikap terhadap diet lestari antara murid
kumpulan intervensi JKM dan kumpulan kawalan bagi ujian pasca. Kesan intervensi yang
positif dibuktikan apabila terdapat perbezaan yang signifikan tahap sikap murid terhadap
diet lestari dalam ujian pasca berbanding ujian pra bagi kumpulan intervensi JKM.
Dapatan ini menunjukkan intervensi Aktiviti Jejak Karbon Makanan yang dijalankan
telah memberi peningkatan dalam sikap terhadap diet lestari kumpulan intervensi JKM

daripada tahap sederhana kepada tahap tinggi.

Analisis turut menunjukkan terdapat perbezaan yang signifikan antara amalan diet lestari
murid kumpulan intervensi JKM dan kumpulan kawalan dalam ujian pasca. Aktiviti
intervensi Jejak karbon Makanan menggunakan pendekatan Pembelajaran Berasaskan
Masalah (PBM) melalui Elemen Kelestarian Global (EKG) yang dijalankan dalam kajian
ini didapati turut memberi kesan ke atas peningkatan amalan murid kumpulan intervensi
JKM terhadap diet lestari. Perbincangan berkaitan kesan Aktiviti Jejak Karbon Makanan

terhadap sikap dan amalan diet lestari murid akan dihuraikan dalam sub tajuk seterusnya.

5.3 Sikap Murid terhadap Diet Lestari berdasarkan Latar Belakang Sosio-Ekonomi
Dapatan analisis ANOV A menunjukkan bahawa tidak terdapat perbezaan yang signifikan
sikap murid terhadap diet lestari berdasarkan tahap pendidikan, dan pendapatan ibu bapa.
Dalam kajian ini, walaupun murid mempunyai ibu bapa yang memiliki tahap pendidikan
yang berbeza, taraf pendapatan ibu bapa mereka tidak menunjukkan perbezaan yang
ketara. Peratusan yang tertinggi bagi kedua-dua kumpulan intervensi JKM dan kawalan

mempunyai ibu bapa yang berpendapatan antara RM 5001 hingga RM 10000. Faktor ini

mungkin mempengaruhi dapatan yang menunjukkan tidak terdapat perbezaan signifikan
sikap murid terhadap diet lestari. Dapatan ini selari dengan Pocol et al. (2020) yang
melaporkan bahawa tidak terdapat perbezaan yang signifikan sikap murid terhadap
pengambilan makanan berasaskan tumbuhan berdasarkan latar belakang sosio-ekonomi
tetapi ia dipengaruhi oleh tabiat pemakanan sejak kecil. Sebaliknya, Halicka et al. (2021)
melaporkan bahawa, ibu bapa tidak menekankan tentang kelestarian makanan kepada
anak-anak mereka kerana tidak cukup pengetahuan tentang topik ini. Kajian tersebut
turut merumuskan bahawa tidak terdapat kaitan antara sikap dan amalan rendah karbon

dengan tahap pendidikan mahupun pendapatan individu.

Kesimpulannya, hasil dapatan analisis ANOVA menunjukkan latar belakang sosio-
ekonomi murid tidak memberi kesan perbezaan sikap murid terhadap diet lestari. Sub
tajuk seterusnya akan membincangkan tentang amalan diet lestari murid berdasarkan latar

belakang sosio-ekonomi.

5.4 Amalan Diet Lestari Murid berdasarkan Latar Belakang Sosio-Ekonomi

Hasil analisis ANOVA yang dijalankan, tidak terdapat perbezaan yang signifikan amalan
diet lestari murid berdasarkan tahap pendidikan ibu bapa. Tahap pendidikan formal
adalah faktor yang paling penting yang mempengaruhi amalan pemakanan berasaskan
tumbuh-tumbuhan yang juga merupakan saranan diet lestari (Eker et al., 2021). Halicka
et al.(2021) dalam kajian mereka telah melaporkan ibu bapa bertanggungjawab dalam
mendidik anak-anak tentang corak diet yang lestari. Namun begitu, kajian tersebut turut
melaporkan bahawa terdapat ibu bapa yang tidak mempunyai niat untuk mengajar anak-
anak mereka tentang kelestarian makanan kerana kekurangan masa. Faktor ini juga
mungkin menyebabkan dapatan kajian ini menunjukkan tidak terdapat perbezaan yang
signifikan amalan diet lestari murid berdasarkan latar belakang tahap pendidikan ibu

bapa.

Dapatan analisis ANOVA juga menunjukkan tidak terdapat perbezaan yang signifikan
amalan diet lestari murid berdasarkan taraf pendapatan ibu bapa. Ini mungkin disebabkan
sebahagian besar murid iaitu sebanyak 43.5%, mempunyai latar belakang pendapatan
yang sederhana, iaitu RM 5001 hingga RM 10,000. Dapatan ini selari dengan Klink et al.
(2022) yang melaporkan bahawa tiada perbezaan yang signifikan dalam pengambilan diet
lestari bagi golongan berpendapatan rendah dan sederhana. Kajian tersebut turut
melaporkan pekerjaan semasa tidak mempengaruhi pengambilan diet individu. Berbeza
pula dengan dapatan Williams et al. (2020), yang melaporkan terdapat perbezaan yang
signifikan dalam corak diet berdasarkan pendapatan peribadi. Namun begitu, dapatan
kajian ini adalah berbeza oleh kerana pendapatan ibu bapa diperoleh secara umum dengan

tidak mengambil kira bilangan tanggungan ibu bapa.

Bilangan tanggungan merupakan salah satu ciri sosio-ekonomi yang mempengaruhi
kepenggunaan makanan (Halicka et al., 2021). Walaupun dalam kajian ini terdapat 16.1%
murid yang mempunyai ibu bapa yang berpendapatan melebihi RM 10,000, mereka masih
menunjukkan amalan diet lestari yang sama, mungkin disebabkan mempunyai bilangan
tanggungan yang ramai. Dapatan kajian yang menunjukkan tidak terdapat perbezaan yang
signifikan amalan diet lestari murid berdasarkan latar belakang taraf pendapatan. Dapatan
kajian ini disokong oleh kajian yang mendapati peningkatan individu obesiti yang
cenderung kepada corak diet tidak lestari di beberapa negara terdiri daripada semua

peringkat taraf pendapatan (Mead et al., 2017).

Dapatan analisis ANOVA yang menunjukkan kedua-dua kumpulan intervensi JKM dan
kawalan tidak mempunyai perbezaan yang signifikan dari segi sikap dan amalan terhadap
diet lestari menunjukkan kehomogenan sampel sebelum intervensi dijalankan. Oleh yang
demikian, pengkaji menjalankan ujian-t bagi menguji hipotesis berkaitan perbezaan skor

min sikap dan amalan untuk menentukan kesan intervensi yang dilaksanakan. Sub tajuk

berikutnya membincangkan hasil dapatan ujian-t yang dapat menunjukkan kesan
intervensi Aktiviti Jejak Karbon Makanan melalui pendekatan PBM terhadap sikap murid

terhadap diet lestari diet lestari.

5.5 Kesan Intervensi ke atas Tahap Sikap Murid terhadap Diet Lestari

Sikap murid terhadap diet lestari sebelum intervensi dijalankan telah ditentukan melalui
ujian pra. Sikap didapati berada pada tahap sederhana bagi kedua-dua kumpulan
intervensi JKM dan kawalan dalam ujian pra. Tidak terdapat perbezaan yang signifikan
bagi tahap sikap murid terhadap diet lestari menunjukkan kedua- dua kumpulan
mempunyai tahap yang sama. Daripada dapatan soal selidik ujian pra, tahap sikap murid
didapati sederhana bagi item berkaitan sikap mengurangkan makanan berasaskan daging
haiwan, makanan cepat saji dan item berkaitan sikap pemilihan makanan berasaskan
tumbuhan. Dapatan tersebut memberi indikasi bahawa murid mempunyai sikap

sederhana dalam pemilihan makanan yang rendah karbon.

Dapatan kajian ini adalah berbeza dengan hasil kajian Norkhaidi et al. (2017a) yang
mendapati sikap rendah karbon murid sekolah menengah bagi konstruk penjimatan
tenaga, aktiviti kitar semula berada pada tahap tinggi. Dapatan kajian ini berbeza kerana
murid telah didedahkan dengan konstruk tersebut di peringkat menengah rendah dalam
mata pelajaran Sains dan Geografi serta program yang dilaksanakan di sekolah.
Sebaliknya, sikap rendah karbon dalam kajian ini lebih tertumpu kepada pemilihan corak
diet yang rendah karbon dan diet lestari yang tidak dinyatakan secara eksplisit dalam

DSKP mana-mana mata pelajaran.

Pendedahan murid kepada corak diet yang rendah karbon sebagai gaya hidup rendah
karbon masih kurang. Selain belum ada dalam DSKP, pendedahan berkaitan sikap rendah
karbon dalam pemilihan diet kurang diberikan secara informal melalui program

kurikulum tambahan. Dapatan kajian Wong et al. (2017) yang melaporkan bahawa

sekolah lebih banyak menyertai program-program yang melibatkan kitar semula
berbanding aktiviti yang berfokus kepada rendah karbon. Tahap sikap murid yang
sederhana terhadap diet lestari dalam kajian ini mungkin menunjukkan usaha untuk

mengurangkan jejak karbon makanan masih kurang didedahkan kepada murid.

Walaupun murid mempunyai asas pengetahuan tentang diet seimbang, jejak ekologi, dan
jejak karbon elektrik daripada mata pelajaran sains menengah rendah, namun tahap sikap
murid untuk memilih makanan yang mempunyai jejak karbon yang rendah pada adalah
sederhana dalam ujian pra. Pemilihan kepenggunaan makanan murid sebelum menjalani
intervensi mungkin hanya berdasarkan pengetahuan sedia ada tentang nutrisi yang
dipelajari dalam mata pelajaran Sains semasa dalam Tingkatan Dua. Tahap pengetahuan
sedia ada yang sama dalam kalangan murid menyebabkan mereka mempunyai tahap sikap
rendah karbon dalam kepenggunaan makanan yang sama. Dapatan ini bertepatan dengan
kajian yang dijalankan oleh Chin (2021) yang mencadangkan bahawa murid mempunyai
tahap pengetahuan sedia ada yang sama kerana melalui proses pembelajaran yang sama.
Dapatan ini disokong oleh Benedetti et al. (2018) yang melaporkan bahawa pengetahuan

memainkan peranan penting dalam menentukan tingkah laku penggunaan makanan.

Tahap sikap murid yang sederhana dalam ujian pra kajian ini selari dengan dapatan kajian
Ahamad dan Ariffin (2018) berkaitan sikap pelajar universiti terhadap kepenggunaan
lestari dan kajian oleh Alwi (2019) berkaitan sikap murid sekolah rendah terhadap amalan
hijau. Tahap sikap adalah sama walaupun terdapat perbezaan umur dalam ketiga-tiga
sampel kajian. Dapatan ini menunjukkan mungkin faktor umur tidak mempengaruhi sikap
individu terhadap kepenggunaan lestari tetapi lebih dipengaruhi oleh pengetahuan sedia

ada yang dimiliki.

Kajian-kajian daripada luar negara juga mendapati bahawa pengintegrasian pengetahuan

tentang jejak karbon merupakan pemacu kepada perubahan sikap terhadap diet yang

rendah karbon (Cleveland & Jay, 2020; Eker et al., 2021; Lemken et al., 2018). Sebagai
contoh, Hawkins et al., 2019 dalam kajian mereka mencadangkan pengetahuan berkaitan
impak corak makanan terhadap alam sekitar adalah penting untuk direka bentuk dalam
kurikulum berkaitan nutrisi. Oleh yang demikian, intervensi Jejak Karbon Makanan

adalah selaras dengan cadangan tersebut telah dijalankan ke atas kumpulan intervensi

JKM.

Selepas menjalani intervensi Aktiviti Jejak Karbon Makanan, tahap sikap murid terhadap
diet lestari dalam ujian pasca bagi kumpulan intervensi JKM adalah berada pada tahap
yang tinggi, manakala kumpulan kawalan tidak menunjukkan perbezaan ketara iaitu
masih kekal pada tahap sederhana. Terdapat perbezaan yang signifikan sikap terhadap
diet lestari bagi kumpulan intervensi JKM dan kawalan dalam ujian pasca. Selain itu,
analisis turut mendapati perbezaan yang signifikan dalam sikap murid kumpulan
intervensi JKM terhadap diet lestari dalam ujian pra dan ujian pasca. Dapatan memberi
indikasi bahawa Aktiviti Jejak Karbon Makanan memberi kesan yang positif terhadap

peningkatan tahap sikap murid kumpulan intervensi JKM terhadap diet lestari.

Peningkatan sikap murid kumpulan intervensi JKM dalam ujian pasca menunjukkan
reaksi positif terhadap Aktiviti Jejak Karbon Makanan yang dijalankan melalui
pendidikan formal menerusi Elemen Kelestarian Global (EKG). Kebanyakan sorotan
literatur sebelum ini melaporkan keberkesanan pendidikan perubahan iklim yang
dilaksanakan secara informal melalui kegiatan kurikulum tambahan (Yildirim Tasti &
Akar, 2021), seminar (Malan et al., 2020), dan program berasaskan sekolah (Rudd et al.,
2020). Namun begitu, kajian ini mendapati pendidikan perubahan iklim turut berkesan

dilaksanakan melalui pendidikan formal, secara merentas kurikulum.

Pendidikan perubahan iklim melalui EKG yang diterapkan secara sisipan meningkatkan

sikap murid untuk mengambil langkah mitigasi melalui penggunaan makanan secara

lestari. Dapatan ini selari dengan kajian yang dijalankan oleh Alves et al. (2018) yang
melaporkan bahawa penerapan pendidikan perubahan iklim dapat menggalakkan sikap
yang lebih baik terhadap perubahan iklim. Dapatan ini juga membuktikan bahawa literasi
iklim yang sebelum ini kebiasaannya ditekankan dari aspek biofizikal, boleh
diintegrasikan dengan pengetahuan yang berkaitan dengan sikap dan tingkah laku. Ini
bertepatan dengan saranan Shwom et al. (2017) yang menyatakan bahawa memahami
sikap dan tingkah laku penting dalam membentuk masyarakat dapat mengambil langkah

mitigasi iklim.

Dalam masa yang sama, dapatan ini membuktikan bahawa cabaran guru dalam
menyampaikan pengetahuan tentang perubahan iklim dengan cara yang lebih bermakna
(Désa & Russ, 2020), tahap kesediaan guru yang rendah (Tolppanen et al., 2021) dan
kesukaran dalam mengaitkan isu-isu berkaitan perubahan iklim yang melibatkan
kehidupan seharian dalam topik yang diajar (Herman et al., 2017) dan pemahaman guru
sains pra-perkhidmatan yang salah tentang jejak karbon makanan (Giiven & Aysel ,2016)
dapat diatasi melalui Aktiviti Jejak Karbon Makanan dengan panduan Rancangan
Pengajaran Harian (RPH) yang lengkap. Penentuan objektif EKG berkaitan Penggunaan
dan Pengeluaran Lestari yang disertakan di dalam RPH juga membantu guru untuk
melaksanakan pendidikan perubahan iklim yang sebelum ini dilaporkan sukar dijalankan

(Reis & Ballinger, 2020).

Dapatan kajian menunjukkan peningkatan sikap murid terhadap diet lestari membuktikan
bahawa literasi iklim murid meningkat melalui pelaksanaan EKG dalam standard
kandungan Gizi Seimbang. Selain menerangkan pengetahuan berkaitan keperluan nutrisi
dari aspek kesihatan, murid turut didedahkan dengan aspek alam sekitar berkaitan jejak

karbon makanan melalui intervensi yang dijalankan. Ini selaran dengan saranan bahawa

literasi iklim merupakan pengetahuan tentang tindakan yang perlu diambil bagi mengatasi

kesan perubahan iklim (Nayan et al., 2020a).

Peningkatan skor min bagi item-item berkaitan mitigasi perubahan iklim melalui
penggunaan makanan secara lestari dalam ujian pasca yang memberi indikasi bahawa
literasi iklim murid telah meningkat. Dapatan ini memberi indikasi bahawa intervensi ini
merupakan salah satu langkah mitigasi iklim yang berkesan (Jarmul et al., 2019). Oleh
kerana proses penggunaan makanan melibatkan pelbagai proses seperti penternakan,
pemprosesan dan pengangkutan, Aktiviti Jejak Karbon Makanan ini didapati berpotensi
meningkatkan tindakan mitigasi perubahan iklim daripada pelbagai aspek yang berkaitan

dengan aktiviti seharian (Dernini, 2018).

Strategi pembelajaran memberi kesan tidak langsung dalam meningkatkan literasi iklim
melalui pembelajaran tentang kelestarian (Ramli et al., 2022). Aktiviti Jejak Karbon
Makanan dijalankan menggunakan pendekatan pembelajaran berasaskan masalah (PBM)
sebagai strategi pembelajaran dalam meningkatkan sikap dan amalan diet lestari murid.
Namun begitu, kemahiran pelaksanaan PBM dalam kalangan yang guru dilaporkan
berada pada tahap sederhana (Ab Hakim & Iksan, 2018). Walau bagaimanapun, dalam
kajian ini, kekangan kemahiran guru telah dapat diatasi dalam kajian ini dengan
penyediaan lembaran aktiviti yang lengkap bagi murid. Lembaran aktiviti yang lengkap
dengan model PBM Tujuh Langkah Maastricth disediakan membantu murid
mengintregasi pengetahuan jejak karbon makanan dan diet lestari dengan lebih

komprehensif.

Penggunaan PBM sebagai strategi pembelajaran menggalakkan murid bertanggungjawab
dalam proses pembelajaran serta tidak terlalu bergantung kepada guru (Mokter, 2019).

Peningkatan sikap murid terhadap diet lestari memberi indikasi bahawa penyediaan

lembaran aktiviti murid yang lengkap dengan panduan setiap langkah PBM dapat

mengatasi kemahiran guru yang berada pada tahap sederhana dalam pelaksanaan PBM.

Reka bentuk Aktiviti Jejak Karbon Makanan dengan penggunaan model PBM didapati
berjaya meningkatkan literasi karbon murid dalam isu kepenggunaan makanan. Hasil
kajian mendapati reka bentuk pembelajaran yang menggunakan model PBM sesuai dalam
meningkatkan sikap rendah karbon murid dalam pemilihan corak diet. Dapatan ini
disokong oleh kajian Hermans dan Korhonen (2017) yang mencadangkan pendidikan
perubahan iklim perlu direka bentuk menggunakan kaedah yang dapat meningkatkan
literasi karbon murid bagi menggalakkan kesediaan mereka mengambil tindakan dalam

mitigasi perubahan iklim.

Selain itu penggunaan PBM Model Maastrich Tujuh Langkah dalam Aktiviti Jejak
Karbon Makanan berupaya mengubah pembelajaran berbentuk hafalan fakta abstrak
kepada pengembangan pengetahuan murid melalui kerjasama kumpulan melalui
pembelajaran aktif. Setiap murid berperanan untuk mendapatkan maklumat baharu dalam
langkah ke enam iaitu pembelajaran kendiri. Maklumat-maklumat baharu dibentangkan
di dalam kumpulan untuk diintegrasi dan diuji dalam langkah ke tujuh, sesuai dengan

senario masalah yang hendak diselesaikan.

Berdasarkan Teori Kognitif Sosial, murid yang aktif berupaya menyelaras kognisi tingkah
laku pro-persekitaran mereka melalui pelarasan struktur psikologi dan pemprosesan
maklumat (Bandura, 1986). Ini disokong oleh dapatan Hung et al. (2019) yang
melaporkan bahawa pendekatan PBM melengkapkan murid dengan set pengetahuan,
kemahiran, dan sikap kerjasama berkumpulan untuk menyelesaikan masalah. Aktiviti
Jejak Karbon Makanan yang dijalankan dalam kumpulan yang kecil menyediakan
persekitaran pembelajaran yang menggalakkan penglibatan aktif murid dalam

menyelesaikan tugasan. Ini selari dengan saranan Cohen (1994) tentang kesan

persekitaran pembelajaran dalam kumpulan kecil yang menggalakkan penglibatan aktif

murid.

Dapatan kajian ini juga selari dengan kajian Adanali dan Alim (2019), Amin et al. (2020),
dan Hsieh (2020) yang melaporkan bahawa pendekatan PBM dapat meningkatkan
kemahiran penyelesaian masalah murid serta membantu perkembangan kesedaran
kelestarian alam sekitar dalam kalangan murid. Dalam kajian ini, masalah peningkatan
jejak karbon hasil daripada proses kepenggunaan makanan yang tidak lestari ditekankan
sebagai senario masalah yang perlu diselesaikan oleh murid. Kemahiran murid
menyelesaikan masalah berdasarkan senario tersebut meningkatkan sikap terhadap diet

lestari yang merupakan suatu langkah melestarikan alam sekitar.

Sebaliknya, dapatan ini berbeza dengan kajian yang dijalankan oleh Rachman dan
Matsumoto (2019) yang melaporkan penggunaan pendekatan PBM model lima langkah
tidak menunjukkan perbezaan dari segi sikap murid terhadap alam sekitar. Berbanding
Model Maastricth Tujuh Langkah, model lima langkah hanya melibatkan proses
mengenal pasti masalah, menganalisis masalah, menjalankan penyelidikan, membuat
pembentangan tentang penyelesaian kepada masalah yang diberikan dan yang terakhir
ialah ringkasan dan penilaian. Ini menunjukkan PBM Model Maastricth Tujuh Langkah

lebih berkesan dalam konteks penggunaan makanan secara lestari.

Dalam konteks kajian ini, pengetahuan berkaitan nutrisi dan literasi karbon diintegrasikan
melalui maklumat yang diperoleh daripada internet. Melalui intervensi yang dijalankan,
beberapa contoh pautan video berkaitan literasi karbon disediakan sebagai panduan murid
melengkapkan tugasan senario masalah yang diberikan. Video yang dipaparkan
memberikan pengalaman dan merangsang murid untuk menghubung kait pengetahuan
sedia ada dengan pengetahuan baharu (Ahmad, 2017). Dapatan menunjukkan Aktiviti

Jejak Karbon Makanan yang mengintegrasikan teknologi pembelajaran ini memberi

kesan yang positif dalam meningkatkan literasi karbon khususnya berkaitan sikap

terhadap diet lestari.

Peningkatan sikap murid terhadap diet lestari dalam kajian ini juga menunjukkan bahawa
penggunaan teknologi pembelajaran juga meningkatkan sikap murid terhadap alam
sekitar. Dapatan ini selari dengan kajian Chin (2021) dan Janakiraman et al. (2021) yang
melaporkan kesan positif penggunaan teknologi pembelajaran ke atas pendidikan alam
sekitar. Dalam kajian ini, peranti seperti Chrome Book dibekalkan kepada setiap
kumpulan bagi mengakses maklumat dari atas talian . Dapatan ini selari dengan kajian
penggunaan aplikasi teknologi telefon pintar dilaporkan dapat meningkatkan kesedaran
murid terhadap alam sekitar dan gaya hidup yang lestari (Phun et al., 2020). Tambahan
pula, menurut Fadzil dan Rauf (2019), pelajar universiti menyatakan pandangan positif

terhadap penggunaan teknologi dalam tugasan berkaitan alam sekitar.

Namun begitu, penggunaan teknologi pembelajaran masih terhad kepada penggunaan
jumlah Chrome Book yang disediakan di sekolah. Keadaan ini menghadkan keupayaan
murid sekolah menengah mengakses maklumat dari atas talian berbanding pelajar
universiti yang bebas menggunakan telefon pintar peribadi untuk mengakses maklumat
yang diperlukan. Keadaan ini menyebabkan penerapan literasi karbon dalam kalangan
murid sekolah menengah adalah terhad kepada maklumat yang terdapat di dalam buku
teks. Namun begitu, maklumat tentang jejak karbon makanan masih tiada dalam buku
teks tetapi ia sangat relevan dengan tema ke lima EKG berkaitan pengeluaran dan

penggunaan makanan secara lestari.

Melalui aktiviti intervensi Jejak Karbon Makanan, saranan berkaitan diet lestari seperti
mengurangkan makanan berasaskan haiwan (Bastian et al., 2021; Rose et al., 2019; Song
et al., 2017) kerana mempunyai jejak karbon yang tinggi (Gonzalez-Garcia et al., 2018;

Meyer & Reguant-Closa, 2017; van Dooren et al., 2018) telah diperkenalkan kepada

murid. Saranan untuk memilih makanan tempatan berbanding makanan yang diimport
serta mengurangkan makanan yang diproses sebagaimana yang nyatakan oleh
Ghammachi et al. (2022) yang dapat mengurangkan kesan perubahan iklim (Bonanomi
et al., 2019; Durazzo, 2019; Garcia-Alvarez-Coque et al., 2020) turut diperkenalkan.
Saranan-saranan tersebut telah diterapkan secara sisipan melalui bidang pembelajaran

penggunaan makanan secara lestari EKG dalam standard kandungan Gizi Seimbang.

Dalam kajian ini, murid kumpulan intervensi JKM bukan sahaja menentukan nilai tenaga
makanan malah membandingkan anggaran nilai jejak karbon bagi sampel makanan
berasaskan haiwan dan tumbuhan dalam aktiviti pertama, membandingkan kandungan
vitamin C dan menganggarkan jejak karbon dalam buah-buahan tempatan dengan buah
yang diimport dalam aktiviti ke dua serta merancang pinggan sihat berdasarkan
pengetahuan gizi seimbang dan diet lestari dalam aktiviti ke tiga. Penentuan anggaran
jejak karbon dalam aktiviti intervensi ini merupakan literasi karbon yang tidak dinyatakan
secara eksplisit dalam DSKP Biologi namun ia diterapkan sesuai dengan standard

kandungan Gizi Seimbang.

Daripada soal selidik ujian pasca yang dijalankan ke atas kedua-dua kumpulan intervensi
JKM dan kawalan, dapatan analisis menunjukkan terdapat peningkatan yang lebih tinggi
dalam skor min murid kumpulan intervensi JKM berbanding kumpulan kawalan bagi
item-item berkaitan saranan diet lestari. Antaranya adalah item berkaitan sikap
mengurangkan makanan berasaskan haiwan, peningkatan makanan berasaskan
tumbuhan, kesan pengambilan makanan import dan makanan proses atau cepat saji,
terhadap kesan perubahan iklim. Dapatan ini menjelaskan bahawa literasi karbon yang
diterapkan dalam Aktiviti Jejak Karbon Makanan melalui pendekatan PBM berkesan

dalam meningkatkan sikap murid terhadap diet lestari.

Peningkatan sikap murid terhadap diet lestari turut memberi kesan terhadap aspek
kesihatan murid, selain memberi kesan yang rendah terhadap alam sekitar. Hal ini sejajar
dengan dapatan kajian yang melaporkan perubahan sikap kepada diet lestari dapat
mengurangkan risiko obesiti (Agustina et al., 2022; Shamah-Levy et al., 2020; Zulkifli &

Moy, 2021).

Tambahan pula, peningkatan sikap terhadap diet lestari berkaitan item pengambilan
makanan berasaskan tumbuhan dapat memberi kesan yang baik terhadap corak diet yang
lebih sihat. Hal ini kerana hasil kajian sebelum ini melaporkan bahawa pengambilan
makanan berasaskan tumbuhan bagi 95% orang dewasa di Malaysia mengambil sayur-
sayuran dalam kuantiti yang kurang daripada kuantiti yang disyorkan (Institut Kesihatan
Umum, 2020). Dapatan ini memberi indikasi bahawa, murid yang mempunyai
pengetahuan tentang jejak karbon peningkatan sikap terhadap diet lestari dapat
membendung masalah corak diet tidak seimbang dalam kalangan orang dewasa daripada

peringkat yang lebih awal.

Secara dasarnya, keberkesanan Aktiviti Jejak Karbon Makanan adalah disebabkan
kesesuaiannya dengan Teori Kognitif Sosial yang diperkenalkan oleh Bandura (1986).
Teori ini memberi penekanan terhadap elemen persekitaran yang mempengaruhi tingkah
laku individu. Menurut sikap Ajzen (2005) sikap pro-alam sekitar mempunyai hubungan
yang signifikan terhadap tingkah laku. Berdasarkan hubungan yang signifikan antara
sikap dan tingkah laku yang dilaporkan, sikap murid kumpulan intervensi JKXM terhadap
diet lestari dalam kajian ini boleh dianggap sebagai satu komponen di bawah elemen
tingkah laku dalam Teori Kognitif Sosial yang mempunyai hubungan dua hala dengan

persekitaran dan individu.

Kajian ini membuktikan niat dan nilai sahaja sukar menentukan tingkah laku individu

terhadap diet lestari. Berdasarkan Teori Kognitif Sosial, dapatan kajian ini menyokong

bahawa persekitaran pendidikan, Fink et al. (2021) merupakan salah satu faktor yang
mempengaruhi sikap murid terhadap diet lestari. Sikap murid terhadap diet lestari yang
didapati meningkat dalam kajian ini turut dipengaruhi oleh faktor persekitaran

pembelajaran yang dilaksanakan berbanding kaedah konvensional.

Dalam kajian ini, persekitaran pendekatan pembelajaran yang aktif menggunakan
pendekatan PBM Model Maastrich Tujuh Langkah, lembaran aktiviti yang komprehensif,
kerjasama berkumpulan, penggunaan teknologi pembelajaran, penyelesaian senario
masalah mirip kehidupan seharian serta penerapan literasi iklim dan literasi karbon
secara sisipan melalui EKG, merupakan elemen persekitaran yang mempunyai hubungan
dua hala dengan tingkah laku dan individu seperti yang dinyatakan oleh Teori Kognitif

Sosial.

Kesimpulannya, kajian yang didasari oleh Teori Kognitif Sosial ini membuktikan bahawa
sikap murid terhadap diet lestari dapat ditingkatkan daripada tahap sederhana kepada
tahap tinggi melalui intervensi Aktiviti Jejak Karbon Makanan. Persekitaran
pembelajaran yang menyokong kepada sikap lestari dalam penggunaan makanan, selaras
objektif EKG. Literasi iklim dan literasi karbon yang diintegrasi dalam standard
kandungan Gizi Seimbang secara sisipan meningkatkan tahap sikap murid terhadap diet
lestari. Perbincangan seterusnya adalah berkaitan kesan Aktiviti Jejak Karbon Makanan

terhadap amalan diet lestari murid.

5.6 Kesan Intervensi ke atas Tahap Amalan Diet Lestari

Analisis dapatan ujian pra mendapati bahawa tahap amalan diet lestari yang sederhana,
bagi kumpulan intervensi JKM. Dapatan ini selari dengan dapatan Ahamad dan Ariffin
(2018) yang melaporkan tahap amalan kepenggunaan lestari pelajar universiti adalah
sederhana. Hasil kajian ini disokong dengan dapatan Nayan et al. (2020a), yang

melaporkan tahap amalan mitigasi perubahan iklim dalam kalangan guru pra-

perkhidmatan di Malaysia juga berada pada tahap sederhana. Sebaliknya, analisis
mendapati tahap amalan diet lestari bagi kumpulan kawalan bagi ujian pra berada pada
tahap yang tinggi. Walau bagaimanapun, tidak terdapat perbezaan yang signifikan antara
skor min amalan bagi kumpulan intervensi JKM dan kawalan dalam ujian pra. Tahap
amalan diet lestari bagi kedua-dua kumpulan intervensi JKM dan kawalan adalah setara

pada ujian pra.

Beberapa kajian sebelum ini menggunakan Teori Tingkah Laku Terancang atau Theory
of Planned Behaviour, (TPB) bagi menerangkan tingkah laku individu terhadap
penyesuaian kepada perubahan iklim (Karunaneethy & Mahmud, 2022), amalan pro-alam
sekitar (Janakiraman et al., 2021) dan meramal tingkah laku kepenggunaan makanan
(Biasini et al., 2021; Fink et al., 2018). TPB menjelaskan bahawa terdapat tiga konstruk
yang mempengaruhi tingkah laku manusia iaitu sikap, norma subjektif dan tanggapan
kawalan tingkah laku. Sebagai contoh, Malan et al. (2020) dalam kajian mereka
mencadangkan pengetahuan tentang kesan sistem makanan terhadap kelestarian alam

sekitar akan meningkatkan nilai dan niat terhadap amalan diet lestari.

Menyedari bahawa nilai dan niat mungkin tidak mencukupi untuk perubahan amalan
terhadap diet lestari, kajian ini menggunakan Teori Kognitif Sosial (Bandura, 1986) yang
lebih menekankan kepada aspek faktor persekitaran bagi menjelaskan tahap amalan diet
lestari murid. Berdasarkan apa yang dinyatakan dalam Teori Kognitif Sosial, persekitaran
yang mempunyai hubungan dua hala dengan individu dan tingkah laku. Menurut Teori
Kognitif Sosial, kepercayaan individu terhadap kebolehan diri sendiri untuk melakukan
sesuatu perkara dipengaruhi oleh pemerhatian terhadap orang lain (Bandura, 1986).
Pendapat ini disokong oleh Fink et al. (2021), yang menyatakan faktor persekitaran
seperti pengetahuan sedia ada murid, dan ketersediaan makanan mempunyai kesan besar

terhadap hubungan amalan diet seseorang. Dalam kajian ini, amalan diet lestari murid

berada pada tahap yang sama antara kedua-dua kumpulan dalam ujian pra dipengaruhi
oleh amalan pemakanan yang biasa diamalkan oleh murid-murid lain yang berada di

persekitaran yang sama.

Selepas intervensi dijalankan, terdapat perbezaan yang signifikan bagi amalan diet lestari
murid antara kumpulan intervensi JKM dan kumpulan kawalan. Amalan diet lestari murid
kumpulan intervensi JKM meningkat selepas intervensi yang mendedahkan mereka
kepada pengetahuan tentang jejak karbon makanan. Dapatan ini selari dengan kajian Ddsa
dan Russ (2020) yang melaporkan bahawa pengetahuan berkaitan jejak karbon
mempengaruhi kebolehan untuk mengkontekstual masalah berkaitan perubahan iklim.
Peningkatan amalan diet lestari dapat dijelaskan menggunakan Teori Kognitif Sosial
berkaitan efikasi kendiri di mana keyakinan individu mampu mengawal apa yang berlaku
di persekitarannya. Dalam konteks kajian ini, murid kumpulan intervensi JKM yang
mempunyai keyakinan bahawa amalan diet yang tidak lestari menghasilkan jejak karbon
yang tinggi dan memberi kesan terhadap perubahan iklim. Ini menyebabkan mereka

mampu mengawal persekitaran tersebut berbanding kumpulan kawalan.

Perbezaan amalan diet lestari bagi kumpulan intervensi JKM dan kumpulan kawalan
adalah signifikan secara statistik bagi ujian pasca. Tahap amalan diet lestari murid
Kumpulan intervensi meningkat dalam ujian pasca berbanding tahap sederhana dalam
ujian pra. Dapatan ini berbeza dengan kajian Choy et al. (2020) yang melaporkan bahawa
tahap amalan lestari warga kampus berada pada tahap yang rendah. Satu kemungkinan
yang menyebabkan perbezaan ini adalah pelaksanaan intervensi yang mendedahkan
murid dengan pengetahuan berkaitan jejak karbon khususnya jejak karbon makanan.
Dapatan ini menunjukkan intervensi yang dijalankan memberi pengetahuan yang
komprehensif berkaitan jejak karbon makanan dan meningkatkan efikasi kendiri murid

untuk mengamalkan diet lestari (Bandura, 1998).

Seperti yang dijelaskan oleh Teori Kognitif Sosial (Bandura, 1997), peringkat yang dilalui
dalam proses pembelajaran mempengaruhi perubahan tingkah laku individu. Selain itu,
penerapan literasi karbon dalam aktiviti intervensi Jejak Karbon Makanan meningkatkan
amalan rendah karbon dari aspek kepenggunaan makanan dalam kalangan murid.
Dapatan ini selari dengan kajian Phang et al. (2017) yang melaporkan pendedahan literasi
karbon melalui buku kerja dengan aktiviti mengira jejak karbon isi rumah seperti
penggunaan tenaga elektrik, air dan kenderaan dapat meningkatkan amalan rendah karbon

murid.

Peningkatan amalan terhadap diet lestari dalam ujian pasca juga mempunyai kaitan
dengan peningkatan sikap terhadap diet lestari hasil intervensi yang dilaksanakan.
Dapatan ini bertepatan dengan dapatan yang dilaporkan dalam kajian Mesquita dan
Bursztyn (2018) yang menunjukkan bahawa individu yang mempunyai tahap sikap
tingkah laku rendah karbon yang lebih tinggi, lebih mempunyai tanggungjawab rendah
karbon dalam amalan kehidupan seharian mereka. Dapatan ini menunjukkan bahawa
tahap sikap yang tinggi terhadap diet lestari mempunyai kaitan dengan pembentukan

amalan individu dalam mengamalkan diet lestari.

Selain itu, senario masalah yang dikemukakan dalam langkah pertama intervensi Aktiviti
Jejak Karbon Makanan mirip kepada situasi kehidupan seharian, sesuai digunakan bagi
menggalakkan murid mencari maklumat bagi menyelesaikan masalah pemilihan diet
yang mempunyai jejak karbon yang rendah. Senario masalah yang diberikan
meningkatkan kebolehan murid dalam membuat keputusan bagi pilihan diet yang baik
dari aspek nutrisi dan kelestarian. Ini berdasarkan pernyataan Fink et al. (2018) iaitu
tingkah laku penggunaan, termasuk pemakanan lestari, adalah berdasarkan proses
membuat keputusan. Dapatan ini disokong oleh Holmqvist Olander dan Olander (2017),

yang melaporkan keupayaan untuk menghubungkan isu-isu masyarakat dengan isu-isu

individu yang berkaitan dengan perubahan iklim boleh mendorong murid ke arah mitigasi
perubahan iklim, dengan membuat keputusan untuk menggalakkan persekitaran yang

lestari.

Kebolehan membuat keputusan memilih diet lestari dalam kalangan murid kumpulan
intervensi JKM dapat diterjemahkan daripada beberapa item yang menunjukkan
peningkatan skor min dalam ujian pasca. Peningkatan min skor ditunjukkan oleh item-
item berkaitan pengambilan makanan berasaskan tumbuhan, pemilihan sayur-sayuran
dan buah-buahan tempatan berbanding import, memilih makanan kekacang sebagai snek,
memilih makanan segar berbanding makanan proses atau cepat saji dan item berkaitan
kepekaan terhadap kitar hayat produk makanan menunjukkan murid mempunyai
kemahiran dalam membuat keputusan dalam amalan diet mereka. Dapatan ini memberi
indikasi bahawa intervensi yang dijalankan berjaya meningkatkan amalan diet lestari

selaras dengan saranan-saranan diet lestari yang telah dibincangkan dalam bab 2.

Aktiviti intervensi ini menekankan kepada pendekatan interdisiplin dalam menerapkan
pengetahuan tentang perubahan iklim dalam aspek pemilihan corak diet selain aspek
nutrisi dan kesihatan. Pendekatan interdisiplin telah dilaporkan sebagai relevan dalam
memperkembang pengetahuan berkaitan pemilihan corak diet yang dapat mengurangkan
kesan terhadap perubahan iklim (Rose et al., 2019). Pendekatan interdisiplin ini juga
dapat menyediakan peluang untuk murid mempelajari dan mengumpul maklumat
daripada pelbagai disiplin ilmu yang boleh digunakan dalam menyelesaikan masalah

dalam kehidupan sebenar (Shwom et al., 2017).

Walaupun terdapat perbezaan yang signifikan amalan diet lestari antara kedua-dua
kumpulan dalam ujian pasca, namun dapatan menunjukkan bahawa amalan diet lestari
bagi kumpulan intervensi JKM dalam ujian pasca berbanding ujian pra, adalah tidak

signifikan. Kajian-kajian sebelum ini telah menggunakan Teori Tingkah Laku Terancang

atau Theory of Planned Behavior (TPB) untuk mengenal pasti penentu amalan pro-alam
sekitar (Janakiraman et al., 2021), tabiat makan (Musarskaya et al., 2018), dan
pendidikan berkaitan nutrisi (Ghammachi et al., 2022). Oleh kerana pembentukan amalan
pemakanan dipengaruhi oleh beberapa faktor lain, terutamanya faktor persekitaran, Teori
Kognitif Sosial digunakan dalam kajian ini bagi membincangkan dapatan berkaitan
amalan diet lestari murid. Faktor persekitaran, seperti ketersediaan makanan yang
mempunyai jejak karbon rendah adalah terhad menyukarkan murid memilih makanan
tersebut secara berterusan dalam kehidupan seharian mereka. Ini kerana amalan

merupakan suatu tingkah laku yang diulang secara berterusan dan perlu dikekalkan.

Kajian berkaitan faktor-faktor yang mempengaruhi amalan penggunaan tenaga secara
lestari dalam kalangan remaja oleh Komendantova et al. (2018) turut menggunakan Teori
Kognitif Sosial bagi menerangkan bagaimana individu mengekalkan amalan lestari.
Kajian yang dijalankan oleh Fink et al. (2021) mendapati bahawa mengamalkan diet
lestari merupakan suatu perkara yang kompleks dan melibatkan faktor persekitaran.
Kajian tersebut menyatakan empat faktor persekitaran yang mempengaruhi amalan diet
lestari 1aitu ketersediaan, pendidikan, pengiklanan dan harga. Dalam konteks kajian ini,
walaupun murid kumpulan intervensi JKM telah mendapat pendidikan melalui Aktiviti
Jejak Karbon Makanan, namun ketersediaan makanan mengikut saranan diet lestari yang

terdapat di persekitaran mereka adalah terhad.

Selain itu, harga makanan yang berpatutan juga mempengaruhi pilihan diet individu.
Faktor harga makanan mempunyai hubungan langsung dalam tindakan membuat
keputusan serta status sosio-ekonomi individu (Karanja et al., 2022). Chen dan Antonelli
(2020) juga melaporkan faktor harga makanan yang mempengaruhi pemilihan diet.
Dalam kajian ini, lebih 65% murid kumpulan intervensi JKM yang ibu bapa mereka

melebihi RM 5000 sebulan atau boleh dikelaskan dalam golongan berpendapatan isi

rumah M40. Latar belakang sosio-ekonomi telah dilaporkan oleh beberapa penyelidik
sebagai faktor individu memilih makanan yang tidak lestari (Anastasiou et al., 2022; Lee
et al., 2021; Pocol et al., 2020). Dapatan kajian-kajian tersebut menunjukkan Teori
Kognitif Sosial boleh disandarkan untuk menghuraikan amalan kepenggunaan lestari

dalam kalangan murid sekolah menengah.

Menurut Teori Kognitif Sosial, pemerhatian murid terhadap tingkah laku individu lain
yang berada di persekitaran mereka turut mempengaruhi tingkah laku. Dalam kajian ini,
pemerhatian murid terhadap individu yang tidak mengamalkan diet lestari mempengaruhi
mengekalkan tingkah laku mereka terhadap amalan diet lestari. Tambahan pula, Laporan
Tinjauan Kesihatan Dan Mobiditi Kebangsaan melaporkan 95% orang dewasa di
Malaysia mengambil serat kurang daripada kuantiti yang disyorkan (Institut Kesihatan
Umum, 2020). Dapatan ini menggambarkan bahawa murid berhadapan dengan
persekitaran masyarakat yang tidak mengamalkan salah satu daripada saranan dalam diet

lestari.

Dapatan kajian jangka panjang yang dijalankan oleh Fischer dan Miglietta (2020)
melaporkan bahawa amalan kelestarian dalam diet tidak banyak berubah sejak dalam
tempoh 50 tahun. Kajian yang sama melaporkan bahawa amalan diet lestari adalah
terbatas kerana belum disebarkan secara meluas. Dapatan ini mengukuhkan bahawa
faktor ini mungkin mengehadkan perubahan amalan diet lestari dalam kalangan murid
kumpulan intervensi JKM. Ini disebabkan individu dipengaruhi oleh apa yang mereka

perhatikan di persekitaran (Bandura, 1986).

Kesimpulannya, walaupun tahap amalan diet lestari didapati meningkat melalui literasi
iklim dan literasi karbon, kemahiran membuat keputusan dan pendekatan interdisiplin

yang telah diintegrasikan dalam standard kandungan Gizi Seimbang melalui EKG, faktor

persekitaran merupakan suatu cabaran yang besar dalam memastikan peningkatan amalan

diet lestari murid.

5.7 Implikasi Kajian
Dapatan kajian ini memberi beberapa implikasi dari segi teoretikal dan praktikal kepada

pelbagai pihak seperti guru dan murid serta kepada penggubal dasar.

5.71 Implikasi Teoretikal

Kajian ini memberi implikasi teoretikal terhadap penghasilan intervensi Aktiviti Jejak
Karbon Makanan dalam meningkatkan sikap dan amalan diet lestari murid. Dapatan
kajian ini menyokong Teori Kognitif Sosial dalam pemilihan pendekatan PBM dalam
mengintegrasikan pengetahuan tentang jejak karbon makanan melalui penerapan EKG.
Dalam aktiviti intervensi Jejak Karbon Makanan, persekitaran pembelajaran yang
memberi peluang kepada murid untuk melibatkan diri secara aktif, kebolehan murid
dalam menyelesaikan masalah berdasarkan senario kehidupan seharian dan kerja
berkumpulan merupakan faktor persekitaran yang merupakan salah satu elemen penting

dalam Teori Kognitif Sosial.

Teori Kognitif Sosial menerangkan tentang tiga elemen yang saling berhubungan di
dalam teori ini iaitu individu, persekitaran dan tingkah laku. Berbanding Teori Tingkah
Laku Terancang, teori ini sangat menekankan faktor persekitaran yang mempengaruhi
perubahan tingkah laku. Penggunaan pendekatan PBM Model Maastricth Tujuh Langkah
menggunakan lembaran aktiviti murid memandu murid dalam melaksanakan Aktiviti
Jejak Karbon Makanan dengan berkesan. Setiap peringkat pembelajaran dalam aktiviti
intervensi yang dilaksanakan mempengaruhi kognitif murid yang mewakili elemen
individu dalam teori ini. Dapatan kajian yang menunjukkan peningkatan sikap dan
amalan diet lestari dalam ujian pasca berbanding ujian pra bagi kumpulan intervensi JKM.

Dapatan ini memberi indikasi bahawa murid dapat mengimplementasikan maklumat

berkaitan jejak karbon makanan dalam memilih corak diet selaras dengan konsep

kepenggunaan lestari.

Sebagai contoh, dalam kajian ini, murid diberikan senario masalah berkaitan kesan
pemilihan diet terhadap alam sekitar. Murid seterusnya bekerja dalam kumpulan untuk
mengikut langkah pertama hingga ke tiga untuk menerangkan istilah dan konsep yang
kurang jelas, mendefinisi masalah utama dan mencadangkan penyelesaian yang mungkin.
Dalam konteks kajian ini, antara istilah baharu yang perlu difahami dengan jelas oleh
murid ialah jejak karbon makanan dan diet lestari. Penyelesaian yang mungkin bagi
mengatasi peningkatan jejak karbon makanan adalah dengan mengetahui anggaran jejak

karbon makanan sama ada tinggi atau rendah.

Seterusnya murid menjalankan langkah ke empat dan ke lima bagi menguji, menyemak
dan memperhalusi dan merumuskan objektif pembelajaran berdasarkan DSKP dan
objektif pembelajaran Elemen Kelestarian Global yang berkaitan penggunaan dan
pengeluaran makanan secara lestari. Pengalaman peribadi yang murid peroleh sepanjang
menjalankan Aktiviti Jejak Karbon Makanan dengan menjalankan pengujian hipotesis
melalui eksperimen merupakan faktor kognitif dalam individu yang meningkatkan sikap
dan amalan murid terhadap diet lestari. Ini selari dengan Teori Kognitif Sosial yang
menekankan efikasi kendiri. Efikasi kendiri yang terbentuk daripada pengalaman peribadi
memberi impak terhadap keyakinan murid mengambil tindakan mitigasi iklim melalui
pemilihan diet dan diterjemahkan dalam peningkatan sikap dan amalan murid terhadap

diet lestari dalam kajian ini.

Dalam langkah ke enam iaitu pembelajaran kendiri, peluang murid dalam mencari
maklumat menggunakan teknologi untuk menyelesaikan senario masalah menyebabkan
sikap murid terhadap diet lestari dapat ditingkatkan. Persekitaran yang memudahkan

pencarian maklumat menggunakan internet memudahkan murid dalam melibatkan diri

secara aktif dalam sesi pembelajaran dan pemudahcaraan. Perkongsian maklumat antara
ahli kumpulan dalam langkah ke tujuh membentuk persekitaran positif dalam
mengimplikasi maklumat kepada situasi baharu dalam konteks pemilihan makanan yang
dapat mengurangkan kesan perubahan iklim, yang merupakan elemen tingkah laku dalam

Teori Kognitif Sosial.

Pendedahan maklumat yang meluas berkaitan jejak karbon makanan, kesan peningkatan
jejak karbon makanan terhadap perubahan iklim dan saranan diet lestari yang diterapkan
melalui Aktiviti Jejak Karbon Makanan juga merupakan suatu faktor kognitif yang
meningkatkan sikap dan amalan murid terhadap diet lestari. Dalam konteks kajian ini,
pendedahan berkaitan kepentingan perubahan kepada corak diet yang lebih lestari melalui
internet meningkatkan harapan individu untuk melakukan perubahan sikap terhadap diet
lestari seperti yang diperhatikan. Ini selaras dengan faktor kognitif yang diterangkan oleh

Bandura (1986).

Dari segi amalan diet lestari, kajian ini turut menyokong Teori Kognitif Sosial yang
memberi penekanan kepada pendekatan pembelajaran secara pemerhatian. Menurut teori
ini, amalan individu turut dipengaruhi oleh apa yang mereka perhatikan (Bandura, 1986).
Pemerhatian murid terhadap persekitaran yang tidak menyokong kepada amalan diet
lestari masih mempunyai pengaruh dalam penerapan amalan diet lestari murid. Walaupun
terdapat peningkatan dalam tahap amalan diet lestari, namun faktor persekitaran
menyebabkan perbezaan yang tidak signifikan diperoleh dalam ujian pra-pasca kumpulan
intervensi JKM. Ini disokong oleh dapatan (Fink et al., 2021) yang faktor persekitaran

memberikan impak yang besar kepada tingkah laku.

5.7.2  Implikasi Praktikal
Implikasi praktikal dalam kajian ini membincangkan data empirikal yang telah diperoleh

melalui intervensi Aktiviti Jejak Karbon Makanan kepada Elemen Merentas Kurikulum

(EMK) dalam mata pelajaran Biologi, guru serta murid. Melalui EMK Kelestarian
Global, analisis inferensi menunjukkan penerapan secara sisipan berkaitan isu global
dapat meningkatkan sikap dan amalan diet lestari. Peningkatan sikap dan amalan diet
lestari murid membuktikan mereka bersikap responsif terhadap persekitaran dalam

kehidupan harian terutamanya dalam aspek kepenggunaan lestari.

Penerapan EKG bagi tema Penggunaan dan Pengeluaran Lestari dalam standard
kandungan Gizi Seimbang juga dapat meningkatkan keupayaan murid menyelesaikan
masalah dan membuat keputusan yang bijak dalam pemilihan diet yang memberi kesan
yang rendah terhadap perubahan iklim. Ancaman kesan perubahan iklim yang semakin
ketara pada masa kini memerlukan suatu strategi mitigasi supaya kesejahteraan generasi
hari ini dan akan datang dapat dikekalkan seperti yang hendak dicapai dalam Matlamat

Pembangunan Lestari atau Sustainable Development Goals (SDGs).

Dapatan kajian mencadangkan strategi mitigasi melalui pendidikan turut berpotensi
dalam mengubah sikap dan amalan murid supaya lebih bertanggungjawab terhadap isu
global berkaitan perubahan iklim. Tema Penggunaan dan Pengeluaran Makanan secara
Lestari dapat membentuk murid yang lebih bertanggungjawab dan bersikap rendah
karbon dalam pemilihan diet. Ini turut memberi indikasi kepada pencapaian hasrat dalam
Rancangan Malaysia ke-12 yang antaranya adalah untuk mengarus perdana SDGs serta
mempertingkat inisiatif komunikasi, pendidikan dan kesedaran awam (CEPA) bagi
menggalakkan perubahan tingkah laku dan cara berfikir dalam melindungi alam sekitar

(JPM, 2021).

Penerapan pendidikan perubahan iklim melalui EKG dalam standard kandungan Gizi
Seimbang yang berjaya meningkatkan sikap dan amalan diet lestari murid merupakan
suatu implikasi praktikal daripada kajian ini. Standard kandungan Gizi Seimbang yang

sebelum ini hanya diajar daripada aspek nutrisi, dapat ditambah dari aspek kelestarian

173



dan kesan penggunaan makanan terhadap alam sekitar. Kesukaran guru untuk
menghubung kait isu berkaitan perubahan iklim dengan kesesuaian topik yang diajar
dapat diatasi dengan pendekatan interdisiplin. Kemahiran pelaksanaan PBM yang
sederhana dalam kalangan guru turut mampu diatasi menggunakan RPH yang lengkap

serta lembaran aktiviti untuk murid.

Dapatan kajian ini turut memberi implikasi praktikal bagi membantu guru dalam
menyampaikan pendidikan perubahan iklim mengikut kesesuaian topik yang diajar. Di
samping itu, dapatan kajian ini menyokong bahawa pendekatan interdisiplin adalah
relevan dalam memperkembang pengetahuan berkaitan pemilihan corak diet yang dapat
mengurangkan kesan terhadap perubahan iklim (Rose et al., 2019). Dapatan empirikal
kajian ini juga memberi indikasi bahawa pendekatan interdisiplin dapat menyediakan
peluang untuk murid mempelajari dan mengumpul maklumat daripada pelbagai disiplin

ilmu dalam menyelesaikan masalah dalam kehidupan sebenar (Shwom et al., 2017).

Mata pelajaran Biologi sepatutnya memainkan peranan dalam menggalakkan perubahan
sikap terhadap alam sekitar dan mitigasi perubahan iklim untuk generasi akan datang.
Amalan gaya hidup rendah karbon yang merupakan salah satu langkah mitigasi yang
dapat mengurangkan kesan perubahan iklim sepatutnya meningkat menerusi bidang-
bidang pembelajaran yang terkandung dalam Dokumen Standard Kurikulum dan
Pentaksiran (DSKP) Biologi yang telah ditambah baik dalam KSSM. Namun begitu,
beberapa kajian menunjukkan tahap pengetahuan dan literasi karbon yang tinggi tidak
selari dengan amalan rendah karbon murid. Sebagai contoh, literasi kepenggunaan lestari
di Malaysia telah dilaporkan pada tahap yang kurang membanggakan berbanding negara

maju (Mabhat et al., 2015).

Oleh yang demikian, kajian ini memberi implikasi kepada Kementerian Pendidikan

Malaysia untuk menjadikan pendidikan sebagai platform dalam meningkatkan tindakan

mitigasi iklim. Pendidikan merupakan suatu elemen penting yang dapat mengubah
tingkah laku individu dalam melakukan tindakan iklim. Potensi pendidikan sebagai suatu
strategi mitigasi boleh dipertingkatkan dengan pendekatan PBM yang mengemukakan
senario soalan yang mirip dengan situasi krisis iklim yang sedang ditangani oleh dunia
global. Murid bukan sahaja diajar mengikut isi kandungan di dalam buku teks semata-
mata tetapi EKG perlu untuk diterapkan bersesuaian dengan standard kandungan agar
dapat melahirkan murid yang dapat menghubungkait apa yang dipelajari dengan isu
global yang berkaitan dengan kehidupan seharian. Oleh yang demikian, Buku Panduan
Pelaksanaan Elemen Kelestarian Global perlu diteliti dan ditambah baik supaya lebih
lengkap dan mencakupi semua mata pelajaran daripada peringkat sekolah rendah dan

menengah.

Hasil kajian yang menunjukkan peningkatan sikap dan amalan murid terhadap diet lestari
turut memberi implikasi praktikal dari sudut kesihatan. Perubahan kepada diet lestari
telah dilaporkan dapat mengurangkan risiko obesiti (Agustina et al., 2022; Marlene
Perignon et al., 2019; Zulkifli & Moy, 2021). Selain itu, amalan diet lestari turut memberi
kesan dalam mengurangkan risiko penyakit tidak berjangkit seperti diabetes, kanser dan
penyakit kardiovaskular (FAO and WHO, 2019; Reyes et al., 2021; Sobhani et al., 2021).
Peningkatan sikap dan amalan diet lestari dari peringkat sekolah secara tidak langsung
dapat mengelakkan penyakit kardiovaskular yang dilaporkan menjadi penyebab kematian

utama di Malaysia (Institut Kesthatan Umum, 2020).

5.8 Cadangan Penyelidikan Lanjutan

Kajian yang dilakukan oleh pengkaji boleh dikatakan dalam skop yang kecil di mana
hanya mengenal pasti kesan Aktiviti jejak Karbon Makanan terhadap sikap dan amalan
murid terhadap diet lestari dalam kalangan 62 murid yang mengambil mata pelajaran

Biologi. Namun, kajian yang berkaitan sikap dan amalan diet lestari yang dijalankan

Malaysia adalah sangat sedikit. Dengan itu, pengkaji telah mencadangkan beberapa
cadangan yang boleh dilanjutkan dan dikembangkan oleh pengkaji lain dalam kajian akan

datang.

Cadangan pertama adalah untuk menambahkan tempoh intervensi supaya kesannya
terhadap amalan diet lestari dapat dipupuk dalam diri murid memandangkan
pengubahsuaian kepada amalan corak diet mengambil masa yang lama. Aktiviti Jejak
Karbon Makanan boleh ditambah supaya merangkumi beberapa bidang pembelajaran
yang saling berkaitan seperti ekosistem, nutrisi dan kelestarian alam sekitar. Bilangan
aktiviti boleh ditambah sesuai dengan tempoh intervensi yang lebih lama dan bilangan
bidang pembelajaran yang dicakupi. Pembangunan suatu modul pembelajaran yang

menyeluruh dan melibatkan pelbagai pendekatan pembelajaran juga boleh dijalankan.

Cadangan kedua adalah dengan menjalankan kajian yang melibatkan pendekatan
pembelajaran aktif yang berbeza. Sebagai contoh, pendekatan pembelajaran berasaskan
projek yang menggunakan jangka masa yang lebih panjang boleh dilaksanakan.
Keberkesanan intervensi jejak karbon makanan menggunakan pendekatan pembelajaran
tersebut boleh dikenal pasti. Kesan penglibatan aktif murid dalam meningkatkan amalan
diet lestari dengan menjalankan projek seperti pameran, kempen, inovasi makanan
berdasarkan cadangan diet lestari dan tinjauan diet dalam kalangan warga sekolah perlu

dikaji.

Cadangan ketiga adalah meluaskan kajian kepada beberapa standard kandungan dalam
mata pelajaran Biologi yang berkaitan contohnya dalam standard kandungan Fermentasi.
Sebagai contoh, murid boleh mengaplikasikan konsep fermentasi untuk menghasilkan
makanan berasaskan tumbuhan kekacang seperti tempe. Pengetahuan tentang jejak
karbon makanan dapat diperkenalkan melalui aktiviti tersebut dengan membandingkan

jejak karbon makanan berasaskan protein kekacang dengan makanan berasaskan protein

haiwan yang diproses seperti sosej dan sebagainya. Secara tidak langsung, murid dapat
mengetahui kepentingan untuk memilih diet yang lestari. Selain itu, kajian juga sesuai
dijalankan bagi standard kandungan pembiakan tumbuhan. Kesan peningkatan jejak
karbon makanan yang menyebabkan perubahan iklim perlu dikaitkan dengan pengeluaran

hasil tanaman yang kian merosot yang menjadi ancaman kepada sekuriti makanan.

Cadangan keempat adalah menggunakan responden yang terdiri daripada murid yang
mengambil mata pelajaran Sains menengah rendah dan menengah atas, memandangkan
terdapat standard kandungan berkaitan Gizi Seimbang dalam DSKP. Selain itu, pengkaji
akan datang juga disarankan memperluas lokasi kajian terhadap penglibatan responden
serta mengkaji faktor agama dan budaya supaya mendapatkan gambaran yang lebih
menyeluruh dalam mengaplikasikan Aktiviti Jejak Karbon Makanan terhadap sikap dan

amalan diet lestari murid.

Cadangan seterusnya adalah menggunakan teori yang berbeza bagi menerangkan
kecenderungan perubahan tingkah laku yang berkaitan dengan pemilihan diet. Selain itu,
kajian yang akan datang juga boleh menghuraikan pembentukan amalan diet lestari yang
dipengaruhi oleh faktor persekitaran selain persekitaran pembelajaran. Sebagai contoh,
faktor sosio-budaya. Faktor sosio-budaya yang mempengaruhi corak diet sangat menarik

dikaji kerana Malaysia terdiri daripada rakyat yang berbilang kaum dan budaya.

Selain itu, pengkaji yang akan datang juga boleh mengkaji korelasi sikap dan amalan diet
lestari murid dengan latar belakang sosio-ekonomi murid. Reka bentuk kajian yang
berbeza iaitu kualitatif juga boleh dijalankan supaya dapat meneroka faktor- faktor yang

mendorong serta menghalang murid mengubah corak diet kepada diet lestari.

5.9 Kesimpulan

Secara keseluruhannya, kajian ini dapat mencapai objektif dan menjawab persoalan-
persoalan kajian yang telah dikemukakan dalam bab satu. Secara amnya, murid dari aspek
kajian ini tidak menunjukkan perbezaan yang signifikan dari segi sikap dan amalan diet
lestari berdasarkan latar belakang sosio-ekonomi seperti tahap pendidikan, dan
pendapatan ibu bapa. Tahap sikap murid bagi kedua-dua kumpulan adalah sederhana
sebelum intervensi. Bagi tahap amalan diet lestari, tidak terdapat perbezaan yang
signifikan bagi kedua-dua kumpulan murid dalam ujian pra. Ini menunjukkan bahawa
kedua-dua kumpulan adalah setara dari segi sikap dan amalan diet lestari walaupun

mereka mempunyai sedikit perbezaan dari segi latar belakang sosio-ekonomi.

Daripada kajian-kajian lepas, secara umumnya sikap dan amalan lestari masih berada
pada tahap sederhana. Walaupun ada beberapa kajian yang melaporkan tahap
pengetahuan tentang kelestarian dan tahap literasi karbon adalah tinggi, sikap dan amalan
lestari masih tidak mencapai tahap yang tinggi, khususnya dalam pemilihan diet. Oleh
yang demikian, kajian ini telah mengenal pasti pendekatan untuk mengintegrasikan
pengetahuan tentang jejak karbon makanan dalam bidang nutrisi bagi meningkatkan sikap

dan amalan diet lestari murid.

Intervensi Aktiviti Jejak Karbon Makanan melalui pendekatan PBM berkesan dalam
meningkatkan tahap sikap dan amalan diet lestari murid sekolah menengah. Tahap sikap
murid terhadap diet lestari bagi kumpulan intervensi JKM meningkat ke tahap tinggi
selepas intervensi, berbanding kumpulan kawalan yang kekal pada tahap sederhana.
Terdapat perbezaan yang signifikan tahap sikap terhadap diet lestari murid kumpulan
intervensi JKM dan kawalan dalam ujian pasca. Peningkatan yang signifikan sikap
terhadap diet lestari ditunjukkan oleh kumpulan intervensi JKM dalam ujian pasca

berbanding ujian pra. Dapatan ini memberi indikasi bahawa Aktiviti Jejak Karbon

Makanan melalui pendekatan PBM memberi kesan kepada peningkatan sikap terhadap

diet lestari murid kumpulan intervensi JKM berbanding kumpulan kawalan.

Aktiviti Jejak Karbon Makanan melalui pendekatan PBM juga berkesan dalam
meningkatkan amalan diet lestari murid. Hasil kajian menunjukkan terdapat perbezaan
yang signifikan pada tahap amalan diet lestari murid kumpulan intervensi JKM
berbanding kumpulan kawalan dalam ujian pasca. Ini menunjukkan intervensi yang
diberikan kepada kumpulan intervensi JKM memberi kesan yang positif terhadap amalan
diet lestari murid. Namun begitu, walaupun terdapat peningkatan skor min amalan diet
lestari dalam ujian pasca, tidak terdapat perbezaan yang signifikan antara skor min dalam

ujian pra dan pasca amalan diet lestari bagi kumpulan intervensi JKM.

Peningkatan amalan diet lestari yang tidak signifikan bagi kumpulan intervensi JKM
dalam ujian pra dan pasca amat dipengaruhi oleh faktor persekitaran. Faktor ini
merupakan suatu cabaran dalam melaksanakan amalan diet lestari. Ini kerana
ketersediaan makanan melibatkan keseluruhan sistem rantaian bekalan makanan.
Hakikatnya, kajian yang berlandaskan Teori Kognitif Sosial ini, membuktikan hubungan
dua hala antara persekitaran, individu dan tingkah laku, amat mempengaruhi amalan diet
lestari dalam kalangan murid. Walaupun pendekatan pembelajaran mampu meningkatkan
kognitif dan mengubah tingkah laku serta meningkatkan sikap dan amalan diet lestari

murid, cabaran persekitaran merupakan suatu elemen yang diberi perhatian.

Keadaan persekitaran seperti ketersediaan pilihan makanan yang mengikut saranan diet
lestari, harga yang berpatutan dan promosi berkaitan amalan diet lestari harus
dipertingkatkan dalam kalangan masyarakat umum supaya diet lestari menjadi salah satu
gaya hidup rendah karbon yang dapat diwujudkan. Masyarakat harus dididik agar lebih

cakna dengan corak diet yang lestari yang memberi faedah dari aspek kesihatan dan alam

sekitar khususnya dalam usaha mengurangkan kesan perubahan iklim. Usaha bagi

meningkatkan kesedaran awam harus selari bagi menyokong amalan diet lestari.

Kajian ini mencadangkan bahawa literasi iklim dan literasi karbon sesuai dilaksanakan
menggunakan pendekatan PBM melalui EKG merentas kurikulum Biologi. Penerapan
secara sisipan bidang pembelajaran penggunaan makanan secara lestari dalam EKG
sesuai untuk diintegrasikan dalam standard kandungan Gizi Seimbang yang terkandung
dalam DSKP Biologi. Sebelum ini standard kandungan Gizi Seimbang hanya memberi
tumpuan kepada aspek kesihatan terutamanya berkaitan bidang pembelajaran nutrisi.
Sikap dan amalan kepenggunaan makanan secara lestari dapat ditingkatkan kesan

daripada intervensi Aktiviti Jejak Karbon Makanan melalui pendekatan PBM.

Kajian ini mengisi kelompangan dalam meningkatkan strategi mitigasi melalui
pendidikan perubahan iklim, yang merupakan salah satu inisiatif dalam Pendidikan untuk
Pembangunan Lestari atau Education for Sustainable Development (ESD). Aktiviti Jejak
Karbon Makanan yang telah dibina dalam kajian ini membantu memudahkan proses
pengajaran dan pembelajaran menggunakan pendekatan PBM. Selain itu, kajian ini dapat
mengatasi kesukaran guru untuk menerapkan isu-isu berkaitan perubahan iklim dalam
proses pengajaran dan pembelajaran khususnya bagi tajuk Nutrisi. Kajian ini menyokong
matlamat dalam menangani kesan perubahan iklim sebagaimana Matlamat Pembangunan

Lestari atau Sustainable Development Goals (SDGs) yang ke-13 iaitu Tindakan Iklim.

Kesimpulannya, kajian ini mencadangkan strategi mitigasi melalui pendidikan
merupakan suatu tindakan iklim yang berpotensi setanding strategi-strategi mitigasi iklim
yang lain seperti penggunaan teknologi bersih dan tenaga boleh baharu. Secara tidak
langsung, kajian ini menepati tujuan RMK-12 yang merancang untuk mengarus perdana
SDGs dengan mempertingkat inisiatif komunikasi, pendidikan dan kesedaran awam

(CEPA) bagi menggalakkan perubahan tingkah laku dan cara berfikir dalam melindungi

alam sekitar. Kajian ini turut memberi impak dalam usaha memastikan kesejahteraan dan
masa depan yang lestari untuk kesemua masyarakat dunia dari aspek kesihatan diri dan

alam sekitar.

